
ᓂᕈᐊᖅᑕᐅᓯᒪᔪᖅ ᔪᐊᔾᔨ ᖁᓚᐅᑦ 

ᐅᖃᖅᑎᑦᑎᔨᒧᑦ:

ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᒃᓴᖅ 2015-2016 ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᖏᓐᓂᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ.  ᑖᒃᑯᐊ ᑎᑎᖅᑲᑦ 
ᐅᓂᒃᑲᐅᓯᓖᑦ ᐱᓕᕆᕝᕕᒋᔭᐅᓚᐅᕐᓂᖓ ᐄᐳᕈᓪ 1, 2015 ᑎᑭᑦᑐᒍ ᒫᑦᓯ 31, 2016.  
ᑖᓐᓇ ᐅᓂᒃᑳᖅ ᐅᐸᓗᖓᐃᔭᖅᑕᐅᓯᒪᕗᖅ ᒪᓕᑦᑐᒋᑦ ᐃᓚᖓ 35(1) ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐱᖁᔭᖓᓂᒃ.

ᐃᑉᐱᒍᓱᑦᑎᐊᓂᒃᑯᑦ,

ᓯᐅᕆ ᒪᒃᑭᐅᓪ−ᒧᓚᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᓄᓇᕗᒻᒥ



ᐱᓇᓱᐊᒐᕗᑦ:
ᐃᓛᒃᑰᖓᓪᓗᑕ ᓱᕈᓯᕐᓂᑦ ᒪᒃᑯᑦᑐᓂᓪᓗ 

ᑭ ᒡᒐᖅᑐᐃᓪᓗᑕ 
ᐊᔭᐅᕆᕙᑉᐳᑦ ᐊᓪᓚᕝᕕᕗᑦ  
ᖃᐅᔨᒪᓇᑦᑎᐊᑎᑦᑎᓪᓗᑕ ᓄᓇᕗᑦ ᒐᕙᒪᖏᑦ ᐃᑲᔪᖅᑐᐃᒐᓗᐊᕐᒪᖔᑕ 
ᓴᐳᔾᔨᓪᓗᑎᓪᓗ ᐱᔪᓐᓇᐅᑎᖏᓂᑦ ᐱᔭᕆᐊᓕᖏᓐᓂᓪᓗ ᒪᒃᑯᑦᑐᑦ ᓄᓇᕗᒻᒥᐅᑦ.

ᓴᐱᓕᔪᐃᑦᑑᓗᖓ ᐱᓕᕆᐊᖃᐃᓐᓇᕈᒪᓂᓐᓂ ᐅᖃᐅᓯᖃᕈᒪᕗᖓ 
ᐃᖅᑲᓇᐃᔮᖃᖃᖅᑎᓪᓗᖓ ᐋᖅᑮᓗᑕ ᐊᐅᓚᓂᖃᑦᑎᐊᑐᒻᒪᕆᒻᒥᒃ, 
ᐃᑲᔪᖅᑐᐃᔪᒥᒃ ᐊᓪᓚᕕᒻᒥ ᓄᓇᕗᒻᒥ ᒪᒃᑯᑦᑐᖏᓐᓄᑦ; 
ᐅᔾᔨᓱᑦᑎᐊᕐᓗᑎᑦ ᐃᖅᑲᓇᐃᔮᖃᕋᔭᖅᑐᒥᒃ ᐊᓯᔾᔨᖅᑕᐅᖁᓪᓗᒋᑦ 
ᓱᕈᓯᑉ ᐱᔪᓐᓇᐅᑎᖏᓐᓂᑦ ᓄᓇᕗᒻᒥ ᐊᒻᒪᓗ ᖃᐅᔨᒪᑦᑎᐊᕐᓗᑕ 
ᒪᒃᑯᑦᑐᑦ ᐱᔭᕆᐊᓕᖏᑦ ᐃᑉᐱᒋᔭᐅᑦᑎᐊᕐᓂᐊᕋᓗᐊᕐᒪᖔᑕ ᐊᒻᒪᓗ 

ᐱᔪᓐᓇᐅᑎᖏᑦ ᑲᒪᒋᔭᐅᑦᑎᐊᕐᓗᑎᑦ.

ᓯᐅᕆ ᒪᒃᓂᐅᓪ–ᒧᓚᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ



2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  1

ᐅᖃᐅᓯᒃᓴᖏᑦ ᑭᒡᒐᖅᑐᐃᔨᑉ

2015-2016 ᑮᓇᐅᔭᓕᕆᓐᓇᑉ ᐊᕐᕌᒍᑕ ᓯᕗᓪᓕᖅᐸᐅᓚᐅᖅᑐᖅ ᐊᑐᖅᑕᐅᖁᓚᐅᖅᓯᒪᒐᒥ ᓄᓇᕗᒻᒥ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓᑕ.  ᓯᑏᕝᕙ 30, 2015−ᖑᑎᓪᓗᒍ, ᑮᓇᐅᔭᓕᕆᓐᓇᑉ ᐊᕐᕌᒍᖓᑕ 
ᐊᕝᕙᖓ ᐊᓂᒍᖅᓯᒪᓕᖅᑎᓪᓗᒍ, ᑖᒃᑯᐊ ᐊᒥᓲᓂᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᐊᑐᓕᖅᑎᑕᐅᓚᐅᕐᒪᑕ ᐊᒻᒪᓗ, ᐊᒥᓱᑦ ᑕᖅᑮᑦ ᐊᓂᒍᖅᓯᒪᓕᖅᑎᓪᓗᒋᑦ ᐱᕙᓪᓕᐊᓂᖃᖅᑎᓪᓗᑕ, ᐊᓪᓚᕝᕕᕗᑦ 
ᒪᑐᐃᓚᐅᖅᑐᖅ ᐃᖅᑲᓇᐃᔭᖃᑎᖃᓕᖅᑐᓂ ᓄᓇᕗᒻᒥ ᓱᕈᓯᖏᓐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᖏᓐᓂᑦ.  
ᓱᖅᑯᐃᓱᑦᑎᐊᖅᑐᖓ ᓱᓕ ᓂᕆᐅᓐᓂᖃᖅᑐᒻᒪᕆᐅᔪᐃᓐᓇᐅᓚᐅᕐᒪᑕ ᑲᒪᒋᔭᖃᕆᐊᓯᒍᒪᔪᒻᒪᕆᐅᓪᓗᑎᓪᓗ 
ᐃᖅᑲᓇᐃᔭᖅᑎᓕᒫᑦ ᑕᐃᑲᓂ ᐅᓪᓗᖓᓂ!

ᑐᙵᕕᓕᐊᕆᓯᒪᔭᕗᑦ ᐊᓪᓚᕕᒻᒥ ᐋᖅᑭᒃᓱᐃᓪᓗᑕ ᐅᑦᑐᕋᖅᑕᐅᑲᐅᑎᒋᓚᐅᖅᑐᖅ ᒪᑐᐃᖅᑕᐅᒻᒪᑦ ᐅᓪᓗᖓᓂ 
ᓯᕗᓪᓕᖅᐹᑦᑎᐊᒥ ᐱᔨᑦᑎᕐᓂᐊᖅᑕᑎᓐᓂ ᐊᑐᓂ ᐃᓄᐃᑦ ᑭᒡᒐᑐᕐᓂᐊᖅᑐᒋᑦ ᐊᔭᐅᕆᔾᔪᑎᒋᓂᐊᖅᑐᒋᑦ 
ᑭᒡᒐᖅᑐᐃᓂᐊᖅᑐᑕ.  ᐋᖅᑭᓱᖅᑐᒍ ᐊᑐᓂ ᐃᓄᐃᑦ ᑭᒡᒐᑐᖅᑕᐅᓗᑎᑦ ᐊᔭᐅᕆᒋᐊᙵᓂᕐᒧᑦ ᐱᓕᕆᐊᖅ 
ᓯᕗᓪᓕᐅᑏᓐᓇᕋᑦᑎᒍᒋᑦ ᐃᖅᑲᓇᐃᔭᖅᑎᑎᓐᓄᑦ ᐊᒻᒪᓗ ᖁᕕᐊᓱᑉᐳᒍᑦ ᖃᐅᔨᒪᓪᓗᑕ, ᒪᑐᐃᕐᒪᑦ ᐊᓪᓚᕝᕕᕗᑦ, 
ᐱᓕᕆᐊᕐᒥᒃ ᐊᐅᓚᓂᖃᑦᑎᐊᖅᑐᒥᒃ ᐋᖅᑮᓯᒪᓚᐅᕋᑦᑕ.

ᐊᓪᓚᕝᕕᕗᑦ ᒪᑐᐃᖅᓯᓕᓚᐅᖅᑐᖅ 41-ᓂᒃ ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᔾᔪᑎᒋᓂᐊᖅᑐᒋᑦ 
ᐱᖓᓲᔪᖅᑐᑯᓗᑐᐃᓐᓇᐃᑦ ᑕᖅᑮᑦ ᐊᓂᒍᖅᓯᒪᓕᖅᑎᓪᓗᒋᑦ ᒪᑐᐃᕐᒪᑦ ᐊᓪᓚᕝᕕᕗᑦ ᐊᒻᒪᓗ ᒫᑦᓯ 31, 2016-
ᒧᑦ.  ᐃᖅᑲᓇᐃᔮᕆᓪᓗᒋᑦ ᑕᒪᒃᑯᐊ ᐱᓕᕆᐊᕆᓂᐊᖅᑕᕗᑦ ᑭᒡᒐᖅᑐᐃᓗᑕ , ᑕᑯᓯᒪᓕᕇᖅᑐᒍ ᐊᔾᔨᒌᑦᑐᒡᒍᑕᓂᒃ 
ᓴᖅᑭᐸᓪᓕᐊᔪᓂᑦ ᐊᒻᒪᓗ ᐃᓕᑉᐹᓪᓕᖅᓯᒪᔪᒻᒪᕆᐅᕗᒍᑦ ᐊᒃᓱᕈᕐᓇᖅᑐᓂᑦ ᐊᑐᖅᑕᐅᓲᕐᓂᑦ ᓄᓇᕗᑦ 
ᒐᕙᒪᖏᑕ ᐱᔨᑦᑎᕋᕈᑎᖏᓐᓂᑦ ᐱᓕᕆᐊᖏᓐᓂᓪᓗ ᓱᕈᓯᕐᓄᑦ ᒪᒃᑯᒃᑐᓄᓪᓗ.  ᑕᐃᒪᐃᓐᓇᐃᖏᓐᓇᖅᐳᖅ, 
ᐃᖅᑲᓇᐃᔮᕆᒋᐊᙵᖅᓯᒪᔭᕗᑦ ᑭᒡᒐᖅᑐᐃᓪᓗᑕ ᑕᑯᒃᓴᐅᑎᑦᑎᓯᒪᕗᑦ ᐊᒥᓱᑦ ᐱᔾᔪᑎᖏᑦ ᐃᓄᐃᑦ ᓱᕈᓰᑦ, 
ᒪᒃᑯᑦᑐᓪᓗ ᐊᒻᒪᓗ ᐃᓚᖏᑦ ᐅᓪᓗᒥᐅᔪᖅ ᑐᙵᕕᖃᐅᕐᒪᑕ ᐅᐊᑦᑎᐊᕈᕐᓂᓴᓂᑦ, ᐱᓗᐊᖅᑐᒥᒃ ᑲᓇᑕᒥ ᒐᕙᒪᒃᑯᑦ 
ᐊᑐᐊᒐᖓᓂᒃ ᖃᓪᓗᓈᑦ ᐃᓅᓯᖏᓐᓂᑦ ᒪᓕᑦᑎᑦᑎᓇᓱᐊᖅᓯᒪᓪᓗᑎᑦ − ᐋᖅᑭᒃᑕᐅᓪᓗᑎᑦ ᐊᒻᒪᓗ ᐊᐅᓚᑕᐅᓪᓗᑎᑦ 
ᐃᓕᓐᓂᐊᕆᐊᖅᑎᑦᑎᒍᑎᒋᕙᓚᐅᖅᓯᒪᔭᖏᑦ ᐱᔾᔪᑎᒋᔭᐅᓪᓗᐊᖅᑐᖅ ᐊᑐᐊᒐᖏᑕ.1  ᐃᓕᑉᐹᓪᓕᖅᓯᒪᒻᒥᔪᒍᑦ 
ᒪᒃᑯᑦᑐᑦ ᐃᓅᓯᖏᑦ ᐊᒃᓱᐊᓗᒃ ᐱᔭᕆᐊᑐᒍᓐᓇᒥᒻᒪᑕ.  ᓱᓕᕗᖅ, ᒪᒃᑯᑦᑐᑦ ᐃᑲᔪᖅᑕᐅᔭᕆᐊᖃᓲᑦ 
ᐊᑕᐅᓯᐅᙱᑦᑐᒧᑦ ᒐᕙᒪᒃᑯᓐᓂ ᐱᓕᕆᕝᕕᖓᓄᑦ ᐊᒻᒪᓗ ᑕᒪᓐᓇ ᐃᑲᔪᖅᑕᐅᓂᖓ ᐋᖅᑭᓱᖅᑕᐅᓯᒪᑦᑎᐊᕆᐊᓕᒃ 
ᐊᐅᓚᓂᖃᑦᑎᐊᓂᒃᑯᑦ ᑲᒪᒋᔭᐅᖁᓪᓗᒍ ᒪᒃᑯᑦᑐᑉ ᐃᓄᑉ ᐊᔾᔨᒌᙱᑦᑐᓂᑦ ᑭᙶᒪᒋᔭᖏᑦ ᐊᒻᒪᓗ 
ᐊᖅᑯᓯᐅᖅᑕᐅᑦᑎᐊᖁᓪᓗᒋᑦ ᓯᕗᒧᐊᑦᑎᐊᕐᓂᐊᕐᒪᑕ.
ᐅᒡᒍᕐᓇᖅᐳᖅ, ᐃᓕᑉᐹᓪᓕᖅᓯᒪᒋᓪᓗᑕ ᐊᒥᓱᐊᖅᑎᖅᑐᑎᑦ ᑕᒪᓐᓇ ᐋᖅᑭᓱᖅᑕᐅᓯᒪᔭᕆᐊᖃᕐᓂᖏᑦ 
ᒪᒃᑯᑦᑐᓄᑦ ᐋᖅᑭᓱᖅᑕᐅᓯᒪᕙᙱᑦᑐᑦ ᐱᑕᖃᙱᑦᑐᑎᑦ ᓄᓇᕗᑦ ᒐᕙᒪᖏᓐᓂᑦ.  ᐃᓕᑉᐹᓪᓕᐅᖅᓯᒪᒋᓪᓗᑕ 
ᐱᔨᑦᑎᕋᕈᑎᑕᖃᙱᓗᐊᕐᒪᑕ ᐊᑐᐃᓐᓇᐅᒪᔪᑦ ᓄᓇᕗᒻᒥ ᐃᑲᔪᖅᑐᖅᑕᐅᖁᓪᓗᒋᑦ ᖃᓄᐃᑦᑕᐃᓕᓂᖏᑦ ᐊᒻᒪᓗ 
ᐱᔪᓐᓇᐅᑎᖏᑦ ᒪᒃᑯᑦᑐᑦ ᐃᓚᖏᓪᓗ.

2016-2017−ᒨᖅᐸᓪᓕᐊᑎᓪᓗᑕ, ᑕᒪᓐᓇ ᖃᐅᔨᒪᓂᕆᓕᖅᑕᕗᑦ ᓯᕗᒧᐊᒍᑎᒋᓂᐊᖅᑕᕗᑦ.  ᑐᓴᖅᑎᑦᑎᓂᐊᖅᑐᖅ 
ᐅᕙᑦᑎᓐᓂ ᐊᒻᒪᓗ ᐋᖅᑮᓗᓂ ᐃᖅᑲᓇᐃᔮᕆᓂᐊᖅᑕᑎᓐᓂᑦ ᐊᓪᓚᕝᕕᕗᑦ ᐱᕈᖅᐸᓪᓕᐊᑎᓪᓗᒍ 
ᐋᖅᑭᑦᑎᐊᖅᐸᓪᓕᐊᑎᓪᓗᒍᓗ.  ᐱᓕᕆᐊᖃᕐᓂᐊᕆᓪᓗᑕ ᐅᔾᔨᕈᓱᓕᖅᑎᑦᑎᓗᑕ ᐃᓄᖕᓂᒃ ᐊᓪᓚᕕᑦᑕ 
ᒥᒃᓵᓅᖓᔪᓂᑦ ᐊᒻᒪᓗ ᓱᕈᓰᑦ ᐱᔪᓐᓇᐅᑎᖏᓐᓂᑦ.  ᐊᑕᐅᓯᖅ ᐃᓚᖓ ᓴᙱᔪᒃᑯᑦ ᐊᓪᓚᕝᕕᕗᑦ ᐊᓯᔾᔩᔪᓐᓇᖅᑐᖅ 
ᐊᑦᑐᐃᓂᖃᑦᑎᐊᕐᓗᓂ ᑲᑐᔾᔨᓗᑕ ᑐᑭᓯᒋᐊᕈᑎᓂᑦ ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ ᐱᔪᓐᓇᐅᑎᖏᑕ ᒥᒃᓵᑦ 
ᐊᒻᒪᓗ ᐃᑲᔪᖅᑐᕐᓗᒋᑦ ᓇᒻᒥᓂᖅ ᑭᒡᒐᖅᑐᐃᓗᑎᑦ ᐊᔭᐅᕆᒋᐊᖃᕐᓂᖏᓐᓂᑦ.  ᐅᑉᐱᕈᓱᑉᐳᖓ ᐃᒻᒥᓂᒃ 
ᐱᓕᕆᐊᖃᕈᒥᓇᓕᖅᑎᑦᑎᓂᖃᕐᓂᖅᓴᐅᓲᖅ ᒪᒃᑯᑦᑐᖅ ᑐᑭᓯᐅᒪᓕᕋᐃᒻᒪᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐊᑐᓕᕐᓗᓂᐅᒃ ᑖᓐᓇ ᖃᐅᒪᓂᓕᕆᓕᖅᑕᖓ ᐊᔭᐅᕆᓗᑎᑦ ᓇᒻᒥᓂᖅ ᑭᒡᒐᑐᕐᓗᑎᑦ.
ᑕᒪᓐᓇ ᐃᓱᒪᒋᓪᓗᒍ, ᓴᐱᓕᔪᐃᑦᑑᓗᖓ ᐱᓕᕆᐊᖃᐃᓐᓇᕈᒪᓂᓐᓂ ᐅᖃᐅᓯᖃᕈᒪᕗᖓ ᐃᖅᑲᓇᐃᔮᖃᖃᖅᑎᓪᓗᖓ 
ᐋᖅᑮᓗᑕ ᐊᐅᓚᓂᖃᑦᑎᐊᑐᒻᒪᕆᒻᒥᒃ, ᐃᑲᔪᖅᑐᐃᔪᒥᒃ ᐊᓪᓚᕕᒻᒥ ᓄᓇᕗᒻᒥ ᒪᒃᑯᑦᑐᖏᓐᓄᑦ; ᐅᔾᔨᓱᑦᑎᐊᕐᓗᑎᑦ 
ᐃᖅᑲᓇᐃᔮᖃᕋᔭᖅᑐᒥᒃ ᐊᓯᔾᔨᖅᑕᐅᖁᓪᓗᒋᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ ᓄᓇᕗᒻᒥ ᐊᒻᒪᓗ ᖃᐅᔨᒪᑦᑎᐊᕐᓗᑕ 
ᒪᒃᑯᑦᑐᑦ ᐱᔭᕆᐊᓕᖏᑦ ᐃᑉᐱᒋᔭᐅᑦᑎᐊᕐᓂᐊᕋᓗᐊᕐᒪᖔᑕ ᐊᒻᒪᓗ ᐱᔪᓐᓇᐅᑎᖏᑦ ᑲᒪᒋᔭᐅᑦᑎᐊᕐᓗᑎᑦ.

ᑎᑎᕋᖅᑐᖅ,

ᓯᐅᕆ ᒪᒃᓂᐅᓪ−ᒧᓚᒃ
ᓄᓇᖅᑕᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ

1 �ᓱᓕᔪᕐᓂᐊᖅᑏᑦ ᓴᐃᒻᒪᖃᑎᒌᓐᓂᒧᓪᓗ ᑲᒥᓴᙱᑦ ᑲᓇᑕᒥ (2015). ᐃᑉᐱᒍᓱᑦᑎᐊᕐᓂᖅ ᓱᓕᔪᒥᒃ ᖃᓄᐃᓕᐅᕈᑎᒋᔭᐅᕙᑦᑐᒥᓂᕐᒥᒃ 
ᐃᓕᓴᕆᓪᓗᒍ ᓯᕗᓂᓕᒃᓴᕗᑦ. ᓇᐃᓈᖅᓯᒪᓂᖏᑦ ᑭᖑᓪᓕᖅᐹᒥ ᐅᓂᒃᑳᖏᑦ ᓱᓕᔪᕐᓂᐊᖅᑏᑦ ᓴᐃᒻᒪᖃᑎᒌᓐᓂᒧᓄᓪᓗ ᑲᒥᓴᙱᑦ ᑲᓇᑕᒥ.



2  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᐊᓪᓚᕕᑦᑕ ᒥᒃᓵᓄᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᓄᑖᖑᒻᒪᑦ 
ᓱᓕ ᑲᑐᔾᔨᖃᑎᒌᖑᔪᖅ ᓄᓇᕗᒻᒥ.  ᐱᖁᔭᖅ ᐋᖅᑮᓯᒪᔪᖅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓᓂᒃ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, ᑲᔪᓯᑎᑕᐅᓚᐅᖅᓯᒪᕗᖅ 
ᓯᑏᕝᕙ 2013-ᖑᑎᓪᓗᒍ; ᓄᓇᕗᒻᒥ ᓯᕗᓪᓕᖅᐹᖓ ᑭᒡᒐᖅᑐᐃᔨ, 
ᓯᐅᕆ ᒪᒃᓂᐅᓪ−ᒧᓚᒃ, ᑎᒃᑯᐊᖅᑕᐅᓚᐅᖅᓯᒪᔪᖅ ᔫᓂ 
2014-ᖑᑎᓪᓕᓗᒍ; ᐊᒻᒪᓗ ᐊᓪᓚᕝᕕᖓ ᒪᑐᐃᓚᐅᖅᓯᒪᓪᓗᓂ 
ᓯᑏᕝᕙ 2015-ᖑᑎᓪᓗᒍ, 15 ᑕᖅᑭᓂᒃ ᐱᕙᓪᓕᐊᓂᖃᕋᓱᐊᖅᑐᓂ 
ᐅᐸᓗᖓᐃᔭᐃᓪᓗᓂ.

ᐊᓪᓚᕝᕕᖓ ᓄᑖᖑᓂᖓᓄᑦ ᓱᓕ, ᐃᓱᒪᒋᔭᐅᓂᖏᑦ ᓱᕈᓰᑦ 
ᐱᔪᓐᓇᐅᑎᖏᑦ ᐊᒻᒪᓗ ᓱᕈᓯᕐᓂᑦ ᑭᒡᒐᖅᑐᐃᓗᓂ ᐊᔭᐅᕆᓂᖅ 
ᓄᑖᖑᔪᑦᑕᐅᖅ ᓄᓇᕗᒻᒧᑦ, ᐊᒥᓱᑦ ᓄᓇᕗᒻᒥᐅᑦ ᐊᐱᖅᑯᑎᖃᓲᑦ 
ᐊᓪᓚᕝᕕᕗᑦ ᖃᓄᐃᓕᐅᓲᖑᒻᒪᖔᕐᒥᒃ, ᐊᒻᒪᓗ ᖃᓄᖅ 
ᐃᑲᔪᕈᓐᓇᕐᒪᖔᑦᑕ ᓄᓇᕗᒻᒥ ᒪᒃᑯᑦᑐᖏᓐᓂᑦ.  ᑕᕝᕙᓂ 
ᐃᓚᖓᓂ, ᑐᑭᓯᖏᐊᖅᑎᑦᑎᓂᐊᖅᑐᒍᑦ ᐊᓪᓚᕕᑦᑎᓐᓂ 
ᓱᖅᑯᐃᓇᖅᓯᑎᑦᑎᒍᒪᓪᓗᑕ ᐊᓪᓚᕕᑦᑕ ᖃᓄᐃᓕᐅᓲᖑᓂᖏᓐᓂᑦ 
ᐊᒻᒪᓗ ᐊᒥᓱᑎᒍᑦ ᐃᑲᔪᖅᑐᐃᒍᓐᓇᓂᑦᑎᓐᓂ ᓱᕈᓯᕐᓂᑦ 
ᒪᒃᑯᑦᑐᓂᓪᓗ.

ᐅᖃᐅᓯᕆᐊᕐᔪᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᖓ ᐃᓛᒃᑰᖓᓪᓗᓂ ᐊᓪᓚᕝᕕᐅᕗᖅ 
ᓄᓇᕗᑉ ᒪᓕᒐᓕᐅᕐᕕᖓᓂ ᐱᓕᕆᐊᖃᖃᑦᑕᓂᐊᖅᑐᖅ 
ᖃᐅᔨᒪᑦᑎᐊᑎᑦᑎᓗᑎᑦ ᐱᔪᓐᓇᐅᑎᖏᑦ ᒪᒃᑯᑦᑐᑦ 
ᓄᓇᕗᒻᒥᐅᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ.  ᑕᐃᒪᐃᓲᖑᕗᒍᑦ, 
ᐃᖅᑲᓇᐃᔭᓲᖑᓪᓗᑕ ᑭᒡᒐᑐᖅᑐᒋᑦ ᓱᕈᓰᑦ ᒪᒃᑯᑦᑐᓪᓗ ᐅᑭᐅᓖᑦ 18-
ᓂᑦ ᑐᖔᓂᓗ.  ᑭᓯᐊᓂᓕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᒪᓕᑦᑐᒍ ᐃᖅᑲᓇᐃᔭᖃᑎᖃᕈᓐᓇᕆᓪᓗᑕ ᓱᓕ 
ᒪᒃᑯᓐᓂᖅᓴᓂᑦ ᐃᓄᖕᓂᒃ ᐅᑭᐅᓖᑦ 25−ᓂᑦ ᖃᓄᐃᑦᑐᖃᕐᓂᕋᐃᒻᒪᑦ.

ᐱᓕᕆᐊᕗᑦ
ᐱᓕᕆᐊᖃᕋᑦᑕ ᐅᑯᓂᖓ ᓇᓗᓇᐃᔭᖅᓯᒪᔪᓂᑦ ᑲᒪᒋᐊᖃᖅᑐᑕ 
ᐅᖃᖅᓯᒪᓪᓗᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.

ee ᖃᐅᔨᒪᑦᑎᐊᕐᓗᑕ ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᑦ 
ᐱᔭᕆᐊᓕᖏᓪᓗ (ᐊᑐᓂ ᑕᒪᐃᓐᓂᓗ) ᓴᐳᔾᔭᐅᒐᓗᐊᕐᒪᖔᑕ 
ᐊᒻᒪᓗ ᓯᕗᒧᐊᑦᑎᑕᐅᖃᑦᑕᕐᓗᑎᑦ ᐊᒻᒪᓗ 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑎᓕᔭᐅᓯᒪᔪᑦ 
ᑎᒥᐅᔪᑦ2 ᓈᓚᖃᑦᑕᕋᓗᐊᕐᒪᖔᕐᒥᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᓱᕈᓰᑦ ᒪᒃᑯᑐᓪᓗ 
ᑕᐅᑐᑦᑕᖏᓐᓂᑦ ᐃᓅᖏᓯᓐᓄᑦ ᐊᑦᑐᐃᓂᖃᖅᑎᓪᓗᒋᑦ.

ee ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑦᑐᓪᓗ ᐊᑐᕈᓐᓇᕋᓗᐊᕐᒪᖔᑕ 
ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᖃᕋᓗᐊᕐᒪᖔᕐᒥᒃ ᐃᓱᒫᓘᑎᖏᓐᓂᒃ 
ᑕᒪᒃᑯᐊ ᐱᔨᑦᑎᕋᕈᑎᐅᔪᑦ.

ee ᐃᑲᔪᕐᓗᒋᑦ ᓱᕈᓰᑦ, ᒪᒃᑯᑦᑐᓪᓗ ᐊᒻᒪᓗ ᐃᓚᖏᑦ 
ᑐᓴᖅᑎᑕᐅᒃᑲᕐᓗᒋᑦ ᐱᔭᕆᐊᓕᖏᑦ ᒐᕙᒪᒃᑯᓐᓂ 
ᐱᔨᑦᑎᕋᖅᑎᐅᔪᓄᑦ ᑐᑭᓯᔭᐅᑦᑎᐊᕐᓂᐊᕐᒪᑕ.

ee ᑐᓴᖅᑎᖃᑦᑕᕐᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓱᕈᓰᑦ ᒪᒃᑯᑦᑐᓪᓗ 
ᐊᒻᒪᓗ ᐊᓪᓚᕕᑦᑕ ᐱᓕᕆᐊᕆᓲᖏᓐᓂᑦ.

ee ᐅᖃᐅᔾᔨᒋᐊᖃᑦᑕᕐᓗᑕ ᐊᒻᒪᓗ ᐊᑐᓕᖁᔨᖃᑦᑕᕐᓗᑕ 
ᒐᕙᒪᒃᑯᓐᓄᑦ ᖃᓄᖅ ᐱᓕᕆᐊᓕᐅᕈᓐᓇᕐᒪᖔᑕ, 
ᐱᔨᑦᑎᕋᕈᑎᓕᐅᕐᓗᑎᑦ, ᐱᖁᔭᓕᐅᕐᓗᑎᑦ ᐊᒻᒪᓗ 
ᐊᑐᐊᒐᓕᐅᕐᓗᑎᑦ ᐱᐅᓂᖅᓴᓂᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ.

2 �ᐱᔪᓐᓇᐅᑎᓕᒃ ᑎᒃᑯᐊᖅᑕᐅᓯᒪᔪᖅ ᑎᒥᐅᔪᓐᓇᖅᑐᖅ, ᑲᑎᒪᔩᑦ, ᑲᒥᓴᓐ, ᑯᐊᐳᕇᓴᓐ, ᐊᓪᓚᕝᕕᒃ ᐅᕝᕙᓘᓐᓃᑦ ᐊᓯᐊ ᑎᒥᐅᔪᖅ ᐊᑦᑎᖅᑕᐅᓯᒪᓪᓗᓂ ᐅᕝᕙᓘᓐᓃᑦ ᓇᓗᓇᐃᔭᖅᑕᐅᓯᒪᓪᓗᓂ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᖓᓂᒃ.  ᐱᔭᕆᐊᑭᑦᑑᖁᓪᓗᒋᑦ, ᐅᖃᐅᓯᑐᐊᑦ “ᒐᕙᒪᒃᑯᑦ ᐱᓕᕆ–ᕕᖓ” ᓴᖅᑭᖃᑦᑕᖅᑐᖅ ᑕᕝᕙᓂ ᐊᕐᕌᒍᑕᒫᑦ ᐅᓂᒃᑳᕐᒥᒃ ᑐᑭᓯᔭᐅᔭᕆᐊᓕᒃ ᑕᒪᒃᑮᑦ 
ᑕᐃᒎᓰᑦ ᐊᑐᖅᑕᐅᔪᑦ ᑐᑭᖃᕐᒪᑕ ᑖᒃᑯᐊᖑᓪᓗᑎᑦ.

ᐱᓇᓱᐊᒐᕗᑦ
ᐃᓛᒃᑰᖓᓪᓗᑕ ᓱᕈᓯᕐᓂᑦ ᒪᒃᑯᑦᑐᓂᓪᓗ 

ᑭᒡᒐᖅᑐᐃᓪᓗᑕ ᐊᔭᐅᕆᕙᑉᐳᑦ ᐊᓪᓚᕝᕕᕗᑦ 
ᖃᐅᔨᒪᓇᑦᑎᐊᑎᑦᑎᓪᓗᑕ ᓄᓇᕗᑦ ᒐᕙᒪᖏᑦ 

ᐃᑲᔪᖅᑐᐃᒐᓗᐊᕐᒪᖔᑕ ᓴᐳᔾᔨᓪᓗᑎᓪᓗ 
ᐱᔪᓐᓇᐅᑎᖏᓂᑦ ᐱᔭᕆᐊᓕᖏᓐᓂᓪᓗ ᒪᒃᑯᑦᑐᑦ 

ᓄᓇᕗᒻᒥᐅᑦ.

ᑕᐅᑐᙳᐊᖅᑕᕗᑦ
ᑕᒪᐃᓐᓂ ᓱᕈᓰᑦ ᒪᒃᑯᑐᓪᓗ ᓄᓇᕗᒻᒥ 
ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ, 
ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ 
ᐊᒻᒪᓗ ᐃᑲᔪᖅᑐᖅᑕᐅᓇᓱᒋᓗᑎᑦ 

ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ ᑕᐅᑦᑐᖏᑦ 
ᐃᓱᒪᒋᔭᖏᓪᓗ ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ 
ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.  

ᐊᔾᔨᙳᐊᖅ 1: ᐃᖅᑲᓇᐃᔮᑦ ᐋᖅᑭᓱᖅᓯᒪᓂᖏᑦ

ᑭᒃᑰᒻᒪᖔᑦᑕ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᓯᕗᓕᖅᑎᐅᕗᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, ᑐᑭᒧᐊᑦᑎᑎᓪᓗᓂ 
ᑎᓴᒪᐅᔪᖅᑐᓂᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔮᖃᖅᑎᓪᓗᒋᑦ.  
ᐊᑐᓂ ᐃᖅᑲᓇᐃᔭᖅᑎᕗᑦ ᐊᔾᔨᐅᙱᑦᑐᓂᑦ ᐃᓅᓯᖏᓐᓂᑦ 
ᐊᑐᖅᓯᒪᔭᖏᓐᓂᑦ ᐊᒻᒪᓗ ᐃᖅᑲᓇᐃᔮᕆᖃᑦᑕᕐᓂᑯᖏᓐᓂᒃ 
ᐊᓪᓚᕕᑦᑎᓐᓄᑦ ᐃᑲᔪᕐᓂᖃᓲᑦ, ᑕᐃᒪᓐᓇᓴᐃᓐᓇᖅ ᑲᑐᔾᔨᓪᓗᑎᑦ 
ᐱᓕᕆᐊᖃᕈᒪᓂᖃᕐᓂᖏᓐᓄᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐊᔭᐅᕆᔨᐅᒍᒪᓲᖑᓪᓗᑎᓪᓗ.  

ᑖᓐᓇᐅᙱᑦᑐᑐᐊᖅ ᑭᒡᒐᖅᑐᐃᔨ, ᐃᖅᑲᓇᐃᔭᖅᑎᕗᑦ 
ᐃᓚᒋᔭᐅᕗᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔨᑦᑎᕋᖅᑏᑦ ᑐᑭᖓ 
ᓇᓗᓇᐃᔭᖅᑕᐅᓯᒪᓪᓗᓂ ᑕᐃᑲᓂ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᕐᓂᕐᒧᑦ ᐱᖁᔭᖅ.  ᐊᔾᔨᙳᐊᖅ 1 ᑕᑯᒃᓴᐅᑎᑦᑎᕗᖅ 
ᐊᓪᓚᕕᒻᒥ ᐃᖅᑲᓇᐃᔮᓕᒫᓂᑦ, ᑭᓯᐊᓂᓕ ᐋᓐᓂᓗᐊᖅᑐᒥᓂᕐᓂᒃ 
ᐊᒻᒪᓗ ᑐᖁᔪᒥᓂᕐᓂᒃ ᖃᐅᔨᓴᖅᑎ.  ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ 
ᐃᖅᑲᓇᐃᔭᖅᑏᑦ ᐱᓕᕆᐊᖏᓐᓂᑦ 2015-2016−ᖑᑎᓪᓗᒍ 
ᐅᓂᒃᑳᖓᓂ ᐱᓕᕆᐊᖃᕐᓂᕗᑦ ᑐᙵᕕᑦᑎᓐᓂ ᑎᑎᕋᖅᓯᒪᔪᓂᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᓐᓂᑦ ᐃᖅᑲᓇᐃᔮᑦ ᐋᖅᑭᓱᖅᓯᒪᓂᖏᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᐃᖃᓗᓐᓂ.

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ

ᐊᐅᓚᑦᑎᔨ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᖅᓱᖁᓪᓗᒋᑦ 

ᑐᓴᐅᒪᖃᑎᒋᔭᐅᓂᖏᓪᓗ

ᑐᑭᒧᐊᑦᑎᑦᑎᔨ ᓱᕈᓰᑦ ᒪᒃᑯᑐᓪᓗ 
ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔩᑦ 

ᐱᔨᑦᑎᕋᖅᑎᖏᑦ

ᐊᖓᔪᖅᑳᖅ ᐃᓄᐃᑦ ᐊᒥᓱᑦ 
ᑲᒪᒋᔭᐅᑲᒻᒪᖃᑦᑕᑎᓪᓗᒋᑦ ᖃᐅᔨᓴᖅᑎ

ᐆᓐᓂᖅᑐᒥᓂᒻᒪᕆᐅᔪᑦ 
ᑐᖁᔪᒥᓂᕐᓂᓗ ᖃᐅᔨᓴᖅᑎ

ᐱᔨᑦᑎᖅᑕᐅᔭᕆᐊᓖᑦ 
ᑲᒪᒋᔭᐅᒋᐊᙵᕐᓂᖏᑦ

ᓄᑕᖅᑲᓂᑦ ᒪᒃᑯᑦᑐᓂᓪᓗ 
ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕇᑦ

ᓄᑕᖅᑲᓂᑦ ᒪᒃᑯᑦᑐᓂᓪᓗ 
ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕇᑦ

ᓄᑕᖅᑲᓂᑦ ᒪᒃᑯᑦᑐᓂᓪᓗ 
ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕇᑦ



4  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑭᓱᑦ ᑐᑭᒧᐊᕈᑎᒋᓲᕆᒻᒪᖔᑦᑎᒍᑦ
ᑎᑎᕋᖅᑕᐅᓯᒪᔪᑦ ᐱᒻᒪᕇᑦ ᐊᒻᒪᓗ ᐃᓱᒪᒋᔭᐅᔪᑦ ᑎᑎᕋᖅᓯᒪᓪᓗᑎᑦ 
ᑐᑭᒧᐊᑦᑎᑦᑎᓲᑦ ᐃᖅᑲᓇᐃᔭᖅᑎᖁᑎᑦᑎᓐᓂ ᐊᔭᐅᕆᓪᓗᑎᑦ.  
ᐱᖃᓯᐅᔾᔨᔪᑦ ᐅᑯᓂᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ, ᓄᓇᕐᔪᐊᕐᒥ ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ, ᓱᕈᓯᑉ ᓂᐱᖓ ᐊᒻᒪᓗ 
ᑲᓇᑕᒥ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᒪᓕᑦᑕᐅᔭᕆᐊᓖᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ
ᓄᓇᕗᒻᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐱᖁᔭᐅᕗᖅ ᓇᓗᓇᐃᖅᓯᓯᒪᓪᓗᓂ ᐊᓪᓚᕕᑦᑕ 
ᐱᓕᕆᐊᕆᒋᐊᓕᖏᓐᓂᒃ, ᑲᒪᒋᔭᕆᐊᓕᖏᓐᓂᑦ ᐊᒻᒪᓗ 
ᑕᒪᐃᓐᓂ ᐃᖅᑲᓇᐃᔮᕆᔭᕆᐊᓕᖏᓐᓂᑦ.  ᓇᓗᓇᐃᔭᐃᒻᒥᔪᖅ 
ᑐᙵᕕᒋᔭᐅᓪᓗᐊᖅᑐᑦ ᑐᑭᒧᐊᖅᑎᑦᑎᓲᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ ᐃᖅᑲᓇᐃᔭᖅᑎᓪᓗᒋᑦ.  
ᑲᔪᓯᑎᑕᐅᓚᐅᖅᓯᒪᔪᖅ 2013-ᖑᑎᓪᓗᒍ ᐊᒻᒪᓗ 
ᑕᒪᐃᓐᓂ ᑎᑎᕋᖅᓯᒪᓂᖏᑦ ᐊᕕᑦᑐᖅᓯᒪᐅᖅᑐᑦ 
ᐊᑐᖅᑕᐅᔭᕆᐊᖃᓕᖅᑐᑎᑦ − ᑭᓯᐊᓂ ᑖᓐᓇᐅᙱᑦᑐᖅ ᐃᓚᖓ 
4(1)b3, ᐅᐊᑦᑎᐊᕈᒃᑲᓐᓂᖅ ᐊᑐᓕᖅᑎᑕᐅᒐᔭᖅᑐᓂ.

ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ
ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᓄᓇᕐᔪᐊᕐᒥᐅᓄᑦ ᐊᖏᕈᑎᒋᔭᐅᓚᐅᖅᓯᒪᔪᖅ ᓇᓗᓇᐃᖅᓯᓪᓗᓂ 
ᓱᕈᓰ ᐱᔪᓐᓇᐅᑎᖏᓐᓂᑦ ᐃᓕᓴᔭᐅᓪᓗᑎᑦ ᓄᓇᕐᔪᐊᕐᒥ 
ᓄᓇᓕᕐᔪᐊᖑᔪᓄᑦ, ᐊᒻᒪᓗᑦᑕᐅᖅ ᐱᓕᕆᐊᖏᑦ ᑲᒪᒋᔭᕆᐊᓕᖏᓪᓗ 
ᓗᒐᕙᒪᐅᔪᑦ ᐊᒻᒪᓗ ᐃᓐᓇᐃᑦ ᐃᑲᔪᖅᑐᐃᖁᓪᓗᒋᑦ ᑕᒪᒃᑯᓂᖓ 
ᐱᔪᓐᓇᐅᑎᓂᑦ.  ᓱᕈᓯᑉ ᐱᔪᓐᓇᐅᑎᖏᑦ ᐱᕐᔪᐊᖑᕗᑦ 
ᐱᔭᕆᐊᖃᓲᖏᑦ ᑕᒪᐃᓐᓂᓕᒫᖅ ᓱᕈᓰᑦ ᐃᑲᔪᕐᓂᖃᓲᖑᓂᖏᓐᓄᑦ 
ᓱᕈᓰᑦ ᐃᓅᓯᖃᕐᓗᑎᑦ ᐃᑉᐱᒋᔭᐅᑦᑎᐊᓇᖅᑐᒃᑯᑦ ᐊᒻᒪᓗ 
ᐱᕈᖅᐸᓪᓕᐊᑦᑎᐊᖁᓪᓗᒋᑦ.  ᑲᓇᑕ ᐊᑎᓕᐅᓚᐅᖅᓯᒪᔪᖅ ᐊᖏᕈᑎᒥ 
1991-ᖑᑎᓪᓗᒍ.

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᓱᖅᑯᐃᓇᑦᑎᐊᖅᑐᑯᓗᒃᑯᑦ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᖅ 
ᐊᑐᕆᐊᖃᕐᒪᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ ᐊᓪᓚᕝᕕᑉ ᐃᖅᑲᓇᐃᔮᖏᓐᓂᒃ ᑲᒪᑎᓪᓗᒍ.  
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᒪᓕᓲᖅ 
ᑎᓴᒪᐅᔪᖅᑐᓂᑦ ᑕᐃᒃᑯᓂᖓᒃᓴᐃᓐᓇᖅ ᐱᒻᒪᕆᒋᔭᐅᔪᓂᑦ 
ᑐᑭᒧᐊᒍᑎᖏᑦ ᓄᓇᕗᑦ ᒐᕙᒪᖏᑕ ᐊᑐᖃᖃᑦᑕᓕᖅᑕᖏᓐᓂᒃ.  
ᑕᑯᓂᐊᕐᓗᒋᑦ “ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᐊᒻᒪᓗ ᐃᖅᑲᓇᐃᔮᕗᑦ” ᑎᑎᕋᖅᓯᒪᓂᖓ ᑕᕝᕙᓂ ᐅᓂᒃᑳᕐᒥ 
ᑐᑭᓯᒋᐊᒃᑲᓐᓂᖁᓪᓗᑎᑦ. 

ᓱᕈᓯᑉ ᓂᐱᖓ
ᑐᙵᕕᐅᓪᓗᓂ ᐱᔪᓐᓇᐅᑎᖓ ᑲᑎᒪᔩᑦ ᓱᕈᓰᑦ 
ᐱᔪᓐᓇᐅᑎᖏᓐᓄᑦ ᓱᕈᓯᑉ ᐱᔪᓐᓇᐅᑎᖓ ᐅᖃᐅᓯᖃᕐᓗᑎᑦ 
ᓇᒻᒥᓂᖅ ᐃᓅᓯᖏᓐᓄᑦ ᐊᑦᑐᐃᓂᖃᖅᑐᓄᑦ.  ᑕᐃᒪᓲᖑᕗᑦ 
ᐊᓪᓚᕝᕕᕗᑦ ᑕᐃᓯᓲᖑᓪᓗᑎᑦ “ᓱᕈᓯᑉ ᓂᐱᖓ”ᐅᓂᕋᖅᑐᓂᐅᒃ.  
ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐅᖃᖅᓯᒪᒋᕗᑦ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᖃᕆᐊᓖᑦ ᓱᕈᓯᑉ ᐃᓱᒪᒋᔭᖓᓂᒃ, ᒪᓕᓪᓗᒍ ᓱᕈᓯᑉ 
ᐅᑭᐅᖓ ᐊᒻᒪᓗ ᓯᓚᑐᓂᖓ.  ᓱᕈᓯᑉ ᓂᐱᖓ ᑐᑭᒧᐊᑦᑎᑦᑎᓲᖅ 
ᐃᖅᑲᓇᐃᔭᖅᑎᑦᑕ ᐃᖅᑲᓇᐃᔮᖏᓐᓂᒃ ᖃᐅᑕᒫᑦ.

ᑲᓇᑕᒥ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ 
ᒪᓕᑦᑕᐅᓲᑦ
ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔩᑦ 
ᐊᔭᐅᕆᔩᑦ ᐋᖅᑮᓯᒪᕗᑦ ᑲᓇᑕᒥ ᐊᔭᐅᕆᓂᕐᒧᑦ ᒪᓕᑦᑕᐅᓲᓂᑦ 
ᓱᕈᓯᕐᓂᒃ ᑭᒡᒐᖅᑐᐃᓗᓂ ᐊᔭᐅᕆᓂᕐᒥᒃ ᒪᓕᑦᑕᐅᔭᕆᐊᖃᓲᖑᓪᓗᑎᑦ 
ᐃᖅᑲᓇᐃᔭᖅᑎᓪᓗᒋᑦ.  ᑖᒃᑯᐊ ᒪᓕᑦᑕᐅᓲᑦ ᓲᕐᓗᒃ 
ᑲᙳᓇᖅᑐᒦᑎᑦᑎᓂᖅ, ᐊᑐᕈᓐᓇᕐᓂᒃ ᐱᔨᑦᑎᕋᕈᑎᓂᒃ ᐊᒻᒪᓗ 
ᓵᑕᐅᓯᒪᔪᓐᓇᕐᓂᒃ.  ᐃᑲᔪᓲᑦ ᐊᔭᐅᕆᔨᓂᑦ ᓵᑕᐅᓯᒪᓗᑎᑦ 
ᐱᔨᑦᑎᕋᖃᑦᑕᕆᐊᖃᕐᓂᕐᒥᓂᒃ ᐊᒻᒪᓗ ᐊᖅᑯᓯᐅᕈᑕᐅᓲᖑᓪᓗᑎᑦ 
ᖃᐅᔨᓴᕐᓗᑎᒍᑦ ᐊᓪᓚᕕᑦᑕ ᐊᔭᐅᕆᓂᕐᒧᑦ ᐱᔨᑦᑎᕋᕈᑎᑦᑎᓐᓂᑦ.

 

3 �ᑕᕝᕙᓂ ᐃᓚᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᑐᕌᖓᔪᖅ 
ᕿᒥᕐᕈᔭᐅᓂᖏᓐᓂᒃ ᐋᓐᓂᖅᑐᒥᓂᒻᒪᕆᐅᔪᑦ ᐊᒻᒪᓗ ᑐᖁᔪᒥᓃᑦ. ᑯᕆᔅᑕ ᑯᓄᒃ ᑲᑎᒪᖃᑎᓕᒃ ᒪᒃᑯᑦᑐᓂᑦ ᐃᓕᓐᓂᐊᖅᑎᓂᑦ ᑭᙵᕐᓂ.



ᐊᑕᐅᓯᖅ ᐃᓚᖓ ᓴᙱᔪᒃᑯᑦ ᐊᓪᓚᕝᕕᕗᑦ ᐊᓯᔾᔩᔪᓐᓇᖅᑐᖅ 
ᐊᑦᑐᐃᓂᖃᑦᑎᐊᕐᓗᓂ ᑲᑐᔾᔨᓗᑕ ᑐᑭᓯᒋᐊᕈᑎᓂᑦ 
ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ ᐱᔪᓐᓇᐅᑎᖏᑕ ᒥᒃᓵᑦ 
ᐊᒻᒪᓗ ᐃᑲᔪᖅᑐᕐᓗᒋᑦ ᓇᒻᒥᓂᖅ ᑭᒡᒐᖅᑐᐃᓗᑎᑦ 
ᐊᔭᐅᕆᒋᐊᖃᕐᓂᖏᓐᓂᑦ.  ᐅᑉᐱᕈᓱᑉᐳᖓ ᐃᒻᒥᓂᒃ 
ᐱᓕᕆᐊᖃᕈᒥᓇᓕᖅᑎᑦᑎᓂᖃᕐᓂᖅᓴᐅᓲᖅ ᒪᒃᑯᑦᑐᖅ 
ᑐᑭᓯᐅᒪᓕᕋᐃᒻᒪᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐊᑐᓕᕐᓗᓂᐅᒃ ᑖᓐᓇ ᖃᐅᒪᓂᓕᕆᓕᖅᑕᖓ ᐊᔭᐅᕆᓗᑎᑦ 

ᓇᒻᒥᓂᖅ ᑭᒡᒐᑐᕐᓗᑎᑦ.
ᓯᐅᕆ ᒪᒃᓂᐅᓪ–ᒧᓚᒃ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ



6  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑭᓱᓕᕆᓲᖑᒻᒪᖔᑦᑕ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᓲᖅ ᑎᓴᒪᐅᓪᓗᐊᖅᑐᓂᑦ: ᐊᑐᓂᑦ ᐃᓄᐃᑦ 
ᐊᑐᓂᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, ᐃᓄᐃᑦ 
ᐊᒥᓱᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᓪᓗᒋᑦ, ᕿᒥᕐᕈᓲᕆᓪᓗᒋᑦ 
ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, ᐊᒻᒪᓗ ᑐᓴᐅᒪᖃᑎᒌᖕᓂᖅ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ.  
ᑕᒪᓐᓇ ᐱᖁᔭᖅᑎᒍᑦ ᐱᓇᓱᐊᒐᕗᑦ ᓯᕕᑐᓗᐊᕐᓂᖓᓄᑦ, 
2015-2016-ᖑᑎᓪᓗᒍ ᐱᕙᓪᓕᐊᓂᖃᖃᑦᑕᓚᐅᖅᑐᒍᑦ 
ᐱᔨᑦᑎᕋᕈᑎᒋᓪᓗᐊᖅᑕᕗᑦ ᓴᖅᑭᑎᑉᐸᓪᓕᐊᓪᓗᒋᑦ − 
ᐱᓕᕆᐊᖃᓗᐊᙳᐊᖅᑐᑕ ᐋᖅᑭᒃᓱᐃᓪᓗᑕ ᐊᒻᒪᓗ ᓴᖅᑭᑎᑦᑎᓪᓗᑕ 
ᐊᓪᓚᕕᑦᑕ ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᓪᓗᑕ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑦᑐᒋᑦ.  ᐅᑯᐊ 
ᓇᓗᓇᐃᔭᐃᒐᓚᒃᓯᒪᕗᑦ ᐱᔨᑦᑎᕋᕈᑎᒋᓱᑦᑎᓐᓂᒃ.

ᐃᓄᖕᓂᒃ ᐊᑐᓂ ᑭᒡᒐᖅᑐᐃᓪᓗᑕ ᐊᔭᐅᕆᓂᕗᑦ
ᓄᓇᕗᑦ ᒐᕙᒪᖏᑦ ᐱᓕᕆᐊᖃᐅᖅᑎᑦᑎᓲᑦ ᐊᒥᓱᓂᑦ 
ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᒍᑎᒋᔭᐅᓲᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ.  ᑭᓯᐊᓂᓕ, ᐱᓇᓱᐊᒐᖃᕋᓗᐊᖅᑎᓪᓗᒋᑦ 
ᐱᐅᔪᓂᑦ, ᐊᑲᐅᙱᓕᐅᕈᑏᑦ ᓴᖅᑭᓲᖑᔪᑦ.  ᓱᕈᓯᖅ, ᒪᒃᑯᒃᑐᖅ 
ᐅᕝᕙᓘᓐᓃᑦ ᐃᓚᒋᔭᐅᔪᖅ ᖃᐅᔨᒪᙱᑐᐃᓐᓇᕆᐊᓕᒃ ᑭᓇᒥᒃ 
ᖃᐅᔨᒃᑲᐃᔭᕆᐊᖃᕐᒪᖔᕐᒥᒃ ᐱᓕᕆᐊᑉ ᒥᒃᓵᓄᑦ ᐅᕝᕙᓘᓐᓃᑦ 
ᐊᐱᖅᓱᕐᓗᑎᑦ ᐊᑲᐅᒃᓴᙱᒍᓐᓇᖅᑐᑦ ᐱᔨᑦᑎᕋᖅᑎᐅᔪᓄᑦ.  
ᓲᕐᓗᖃᐃ ᐱᔨᑦᑎᕋᖅᑎᐅᔪᖅ ᐅᖄᓚᓚᐅᙱᑦᑐᖅ ᐊᖓᔪᖅᑳᕆᔭᐅᔪᑉ 
ᐅᖄᓚᒐᓱᐊᖃᑦᑕᖅᑐᒥᓂᐅᒐᓗᐊᖅᑎᓪᓗᒍ ᐅᕝᕙᓘᓐᓃᑦ 
ᖃᓄᐃᓕᐅᓕᕐᒪᖔᕐᒥᒃ ᐅᖃᕐᓂᐊᖅᑐᒥᓂᐅᒐᓗᐊᖅᑎᓪᓗᒍ 
ᐅᖃᕐᕕᖃᒃᑲᓐᓂᓚᐅᙱᑦᑐᖅ.  ᓲᕐᓗᖃᐃ ᒪᒃᑯᑦᑐᖅ ᐸᖅᑭᔭᐅᔪᖅ 
ᑐᑭᓯᐅᒪᙱᑦᑐᖅ ᓱᒻᒪᑦ ᐃᓚᖓᓂᒃ ᐳᓛᕆᐊᕈᓐᓇᙱᒻᒪᖔᕐᒥᒃ.  
ᑕᐃᒪᐃᑦᑎᓪᓗᒋᑦ, ᐊᓪᓚᕝᕕᕗᑦ ᓱᕈᓯᕐᒥᒃ ᒪᒃᑯᒃᑐᒥᓪᓘᓐᓃᑦ 
ᐃᑲᔪᖅᑐᐃᔪᓐᓇᖅᑐᑦ ᐊᑐᓂ ᐃᓄᖕᓂᒃ, ᐃᑲᔪᕐᓗᑎᑦ 
ᖃᓄᐃᓕᐅᕈᓐᓇᓂᕐᒥᓂᒃ ᓇᒻᒥᓂᖅ ᐊᔭᐅᕆᓗᑎᑦ, ᐅᕝᕙᓘᓐᓃᑦ 
ᑲᒪᒋᐊᙵᖔᕐᓗᑎᑦ.

ᑐᑭᓯᒋᐊᖅᑎᑎᓪᓗᑕ
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂᑦ 

ᑐᑭᓯᒋᐊᕐᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ 
ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᖏᓐᓂᑦ 

ᐃᑲᔪᖅᑐᐃᓂᖃᖅᑐᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ. 
ᑐᒃᓯᕋᕐᕕᐅᔭᕋᐃᒐᑦᑕ ᑕᒪᒃᑯᓂᖓ, ᐱᓕᕆᐊᖃᕆᐊᙵᓲᖑᔪᒍᑦ 

ᑐᑭᓯᒋᐊᖅᑎᑦᑎᑦᑎᐊᖅᑐᑕ. ᐃᓛᓐᓂᒃᑯᑦ, ᐊᓪᓚᕝᕕᕗᑦ 
ᐃᑲᔪᖁᔭᐅᓲᖅ ᑭᒡᒐᖅᑐᐃᔨᑉ ᐱᓇᓱᐊᒐᕆᙱᑕᕋᓗᐊᖏᓐᓂᑦ. 
ᑕᐃᒪᐃᑦᑐᖃᕋᐃᒻᒪᑦ, ᐃᑲᔪᖅᑐᓲᕆᔭᕗᑦ ᓱᕈᓯᖅ, ᒪᒃᑯᒃᑐᖅ, 
ᐃᓚᒋᔭᐅᔪᖅ ᐱᔨᑦᕋᖅᑎᓘᓐᓃᑦ ᐊᓯᐊᓄᑦ ᐃᑲᔪᕈᓐᓇᖅᑐᑉ 

ᑐᑭᓯᒋᐊᕈᑎᖏᑦ ᑐᓂᓪᓗᒋᑦ.

ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ ᐃᑲᔪᖅᑐᖅᑐᒋᑦ
ᐱᔭᕆᐊᑭᑉᐸᙱᒻᒥᒻᒪᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ 

ᐅᖃᐅᓯᖃᕐᓗᑎᑦ ᑕᐅᑦᑐᒋᔭᒥᓂᒃ ᒐᕙᒪᒃᑯᑦ 
ᐱᔨᑦᑎᕋᖅᑎᖏᓐᓄᑦ. ᖃᖓᑐᐃᓐᓇᒃᑯᑦ ᐊᔭᐅᕆᑎᓪᓗᑕ 
ᑭᒡᒐᖅᑐᐃᓪᓗᑕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
ᖃᐅᔨᒪᔨᒻᒪᕆᐅᔪᖅ ᑲᔪᖏᖅᓴᐃᔪᓐᓇᓲᖑᒻᒥᔪᖅ ᓱᕈᓯᕐᒥᒃ 
ᒪᒃᑯᒃᑐᒥᓪᓘᓐᓃᑦ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᒋᐊᕐᓗᓂ, 
ᐱᓕᕆᔪᒪᓂᖅᓴᐅᓂᐊᕐᒪᑦ ᑕᐅᑦᑐᖏᓐᓂᒃ ᐅᖃᐅᓯᖃᓕᕐᓗᓂ.

ᑭᒡᒐᑐᖅᑐᑕ ᐊᔭᐅᕆᔨᐅᖔᕆᐊᙵᕐᓂᕗᑦ
ᐊᒥᓲᓂᖅᓴᐃᑦ ᖃᐃᓲᑦ ᐊᓪᓚᕕᑦᑎᓐᓄᑦ ᑲᒪᒋᔭᐅᔭᕆᐊᖃᓲᑦ 
ᐊᑐᓂ ᐃᓄᐃᑦ ᑭᒡᒐᑐᕐᓗᒋᑦ ᐊᔭᐅᕆᔾᔪᑎᒋᒋᐊᕆᐊᖃᖅᑐᒋᑦ. 

ᐃᓚᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᑐᖅᑐᒋᑦ ᐊᔭᐅᕆᔨᒻᒪᕇᑦ 
ᐃᖅᑲᓇᐃᔭᖃᑎᖃᓲᑦ ᒪᒃᑯᑦᑐᒥᒃ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕋᖅᑎᖓᓂᒃ(ᖏᓐᓂᒃ) ᐋᖅᑮᓇᓱᐊᖅᑐᑎᑦ ᐱᔾᔪᑎᒥ. 
ᒐᕙᒪᒃᑯᓐᓂ ᐱᔨᑦᑎᕋᖅᑎᐅᔪᖅ ᐃᓕᓴᐃᔨᐅᔪᓐᓇᖅᑐᖅ, 
ᐋᓐᓂᐊᓯᐅᖅᑎ, ᐃᓱᒪᓕᕆᔨ, ᐃᓄᓕᕆᔨ, ᐅᕝᕙᓘᓐᓃᑦ 
ᓴᒃᑯᑕᐅᓯᒪᔪᑦ ᐃᑲᔪᖅᑕᐅᕝᕕᒻᒥ ᐃᖅᑲᖅᑐᐃᕕᒃᑯᑎᒍᑦ 

ᐅᐊᑦᑎᔭᐅᔭᕆᐊᖃᖅᑎᑕᐅᔪᑦ ᐃᑲᔪᖅᑎᖓ − ᓇᓕᐊᑐᐃᓐᓇᖅ 
ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᑦ ᒐᕙᒪᖏᓐᓄᑦ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑦᑎᓲᖅ ᐱᓕᕆᐊᕐᒥᓘᓐᓃᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓘᓐᓃᑦ.

ᐋᖅᑮᔪᓐᓇᓲᖑᔪᒍᑦ ᐃᓚᖏᓐᓂᑦ ᐱᔾᔪᑎᓂᒃ ᐅᓪᓗᑦ 
ᐱᓇᓱᐊᕈᓰᓪᓘᓐᓃᑦ ᐊᓂᒍᓚᐅᖅᑎᓪᓗᒋᑦ, ᐊᓯᖏᓪᓕ ᐊᒥᓱᓂᑦ 
ᑕᖅᑭᓂᒃ ᐊᑯᓂᐅᑎᒋᔪᓐᓇᖅᑐᑎᑦ ᐊᒻᒪᓗ ᐱᖃᓯᐅᔾᔨᔪᓐᓇᓲᑦ 
ᐊᒥᓱᓂᑦ ᐱᔨᑦᑎᕋᖅᑎᓂᑦ ᐊᒥᓱᓂᑦ ᐱᓕᕆᕝᕕᓃᙶᖅᑐᓂᑦ. 

ᑕᐃᒪᐃᓲᖑᓗᐊᖅᑐᑦ, ᐊᔭᐅᕆᖔᕆᐊᙵᓲᖑᓪᓗᑕ 
ᐃᖅᑲᓇᐃᔭᖃᑎᒋᓕᖅᑐᒋᑦ ᐱᔨᑦᑎᕋᖅᑎᐅᔪᑦ, ᑲᑎᒪᖃᑎᒋᓪᓗᒋᑦ 
ᓱᕈᓰᑦ ᒪᒃᑯᑐᓪᓘᓐᓃᑦ ᐊᖓᔪᖅᑳᖏᓪᓘᓐᓃᑦ ᐸᖅᑭᔨᖏᓪᓘᓐᓃᑦ 
ᐊᒻᒪᓗ ᑲᒪᒋᔭᖃᖃᑎᒌᑦᑐᑦ ᑲᑎᒪᖃᑦᑕᖅᑐᑎᑦ. ᐱᔪᓐᓇᕌᖓᑦᑕ, 
ᓂᐱᖓ ᓱᕈᓯᑉ ᑭᒡᒐᖅᑐᖔᓕᓲᕗᑦ ᑲᒪᒋᖔᓕᖅᑐᒍ ᐊᔭᐅᕆᓪᓗᑕ.

ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᓂᕆᔭᕆᐊᖃᕈᑎᕗᑦ 
ᐃᑲᔪᖅᑐᐃᓗᑕ ᒪᓕᑦᑐᑦ ᒪᒃᑯᒃᑐᑉ ᐊᔾᔨᐅᙱᑦᑐᒥᒃ 
ᐱᔭᕆᐊᖃᖅᑕᒥᓂᒃ ᖃᓄᐃᓐᓂᖓᓂᓪᓘᓐᓃᑦ ᐊᒻᒪᓗ 
ᑭᐅᔾᔪᑎᖃᓲᖑᔪᒍᑦ ᐊᑐᓂ ᐃᓄᐃᑦ ᖃᓄᐃᓐᓂᖓᓂᒃ 
ᒪᓕᑦᑐᒋᑦ.  ᑕᒪᓐᓇ ᐅᖃᐅᓯᕆᓪᓗᒍ, ᑕᒪᐃᓐᓂ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᓂᑦᑕ ᐊᐅᓚᓂᖃᓲᖅ 
ᐱᖓᓱᐃᓕᖅᑲᖓᔪᒥᒃ:  ᐱᔨᑦᑎᖅᑕᐅᔭᕆᐊᓖᑦ ᑲᒪᒋᓪᓗᒋᑦ 
ᐊᒻᒪᓗ ᐃᑲᔪᕐᓂᐊᖅᑕᐅᓂᐊᖅᑐᓅᖅᑎᑦᑐᒋᑦ, ᖃᐅᔨᓴᖅᑐᑕ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓪᓗᑕ, ᐊᒻᒪᓗ ᐃᓱᒪᓕᐅᕈᑎᖃᖅᑐᑕ 
ᐋᖅᑮᖃᑎᒋᓪᓗᒋᑦ ᐊᒻᒪᓗ ᖃᓄᐃᓕᐅᕈᑕᐅᓂᐊᕐᓂᖓᓂᒃ 
ᖃᐅᔨᒋᐊᖅᑐᑕ.  (ᐊᔾᔨᙳᐊᖅ 2). 

ᐊᔾᔨᙳᐊᖅ 2: ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᔾᔪᑎᒋᔭᕗᑦ ᐊᐅᓚᓂᖓᐱᔨᑦᑎᕋᖅᑕᐅᓂᐊᖅᑐᓂᒃ 

ᑲᒪᔪᑦ ᐊᒻᒪᓗ ᑭᓇᒧᑦ 
ᐃᑲᔪᖅᑕᐅᓂᐊᕐᒪᖔᕐᒥᒃ 

ᑐᕌᖅᑎᑕᐅᔪᑦ

ᐃᓱᒪᓕᐅᕈᑎᖃᕐᓂᖅ ᐊᒻᒪᓗ 
ᖃᓄᐃᓕᐅᖅᑕᐅᔭᕆᐊᓕᖕᓂᒃ 

ᖃᐅᔨᒋᐊᕐᓂᖅ

ᖃᐅᔨᓴᕐᓂᖅ ᐊᒻᒪᓗ 
ᐊᑲᐅᙱᓕᐅᕈᑎᒥᒃ 

ᐋᖅᑮᓂᖅ

ee ᒪᒃᑯᑦᑐᖅ, ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ, 
ᐸᖅᑭᔨ, ᐱᔨᑦᑎᕋᖅᑎ ᐅᕝᕙᓘᓐᓃᑦ 
ᓄᓇᓕᒻᒥᐅᑕᐅᔪᖅ ᖃᐅᔨᒃᑲᐃᓗᓂ 
ᐅᕙᑦᑎᓐᓂᒃ ᐃᑲᔪᖅᑕᐅᔪᒪᓗᓂ.

ee ᓇᓗᓇᐃᖅᓯᓲᖑᔪᒍᑦ ᑕᒪᓐᓇ ᐱᔾᔪᑎᐅᔪᖅ 
ᐃᖅᑲᓇᐃᔮᑦᑎᓐᓄᑦ ᑐᕌᖓᒻᒪᖔᕐᒥᒃ.

ee ᑕᐃᒪᐃᒃᑯᓂ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᔭᐅᕆᔨᒻᒪᕆᖓᓅᖅᑎᑦᑐᒍ 
ᑲᒪᒋᔭᐅᓂᐊᕐᒪᑦ.

ee ᐊᔭᐅᕆᔨᐅᔪᖅ ᖃᓄᐃᓕᐅᕈᑎᒋᔭᐅᓕᕋᓗᐊᕐᒪᖔᖅ 
ᐃᑲᔪᖅᑕᐅᒐᓱᐊᕐᓂᖓ ᐱᔨᑦᑎᖅᑕᐅᔪᑉ ᖃᐅᔨᒋᐊᓲᖅ 
ᖃᐅᔨᒪᓇᑦᑎᐊᖁᓪᓗᒍ ᐋᖅᑭᒍᑎᒃᓴᓕᐊᕆᔭᒥᓂᐅᔪᖅ 
ᑲᒪᒋᔭᐅᓐᓂᕋᓗᐊᕐᒪᖔᕐᒥᒃ ᐊᒻᒪᓗ ᓱᕈᓯᑉ 
ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ.

ee ᓈᒻᒪᒐᐃᒻᒪᑦ, ᐊᔭᐅᕆᔨᐅᔪᖅ ᑐᓴᖅᑎᑦᑎᓲᖅ ᐃᓄᖕᓂᒃ 
ᐊᒥᓱᓂᒃ ᐊᑦᑐᐃᓯᒪᔪᖃᖅᑎᓪᓗᒍ ᖃᐅᔨᓴᖅᑎᒥᒃ/
ᖃᐅᔨᓴᖅᑎᒥᒃ ᐋᖅᑭᒍᑎᒃᓴᖅᑕᖃᙱᑦᑎᓪᓗᒍ 
ᐱᔾᔪᑎᑕᖃᑐᐃᓐᓇᕆᐊᖃᕐᓂᖓᓂᒃ.

ᐊᔭᐅᕆᔨᒻᒪᕆᐅᔪᖅ:
ee ᐃᓕᑉᐹᓪᓕᓲᖅ ᓱᕈᓯᑉ ᒪᒃᑯᑐᓪᓘᓐᓃᑦ 
ᐱᔾᔪᑎᖓᓂᒃ ᐊᒻᒪᓗ ᑭᓱᑦ ᐱᔪᓐᓇᐅᑏᑦ 
ᓯᖁᒥᑕᐅᓯᒪᒻᒪᖔᕐᒥᒃ.

ee ᐊᐱᖅᓱᖅᑕᐅᓪᓗᑎᑦ ᐃᓄᐃᑦ ᐃᓚᐅᖃᑕᐅᔪᑦ 
ᐊᒻᒪᓗ ᕿᒥᕐᕈᓪᓗᑎᑦ ᑎᑎᕋᖅᓯᒪᔪᓂᑦ 
ᓇᓗᓇᐃᕋᓱᐊᕐᓗᓂ ᖃᓄᐃᓕᐅᕈᑕᐅᓯᒪᓂᑯᓂᑦ.

ee ᐃᖅᑲᓇᐃᔭᖃᑎᖃᓲᑦ ᓱᕈᓯᕐᒥᒃ ᐅᕝᕙᓘᓐᓃᑦ 
ᒪᒃᑯᑦᑐᒥᒃ, ᐃᓚᒌᓂᒃ ᐊᒻᒪᓗ ᐱᔨᑦᑎᕋᖅᑎᓂᑦ 
ᐋᖅᑭᒃᓱᐃᓪᓗᑎᑦ ᑭᒡᒐᖅᑐᐃᓂᕐᒧᑦ 
ᐸᕐᓇᐅᑎᒥᒃ ᑐᑭᒧᐊᒍᑎᖃᕐᓂᐊᕐᒪᑕ 
ᐋᖅᑭᒍᑎᒃᓴᐅᓂᐊᖅᑐᒥᒃ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ 
ᐃᓛᓐᓂᒃᑯᑦ ᐊᒥᓱᑦ ᒪᒃᑯᑦᑐᑦ ᑖᒃᑯᓂᖓᒃᓴᐃᓐᓇᖅ ᑕᒪᐃᓐᓂ 
ᐅᕝᕙᓘᓐᓃᑦ ᑲᒪᒋᔭᓗᐅᐊᓲᖑᒻᒪᑕ ᓈᒻᒪᙱᑦᑐᒃᑯᑦ 
ᐱᔾᔪᑎᒋᔭᐅᖃᑦᑕᓕᖅᑐᓂ.  ᑕᐃᒪᐃᒐᐃᒻᒪᑕ, ᑕᐃᓲᕗᑦ ᐱᔾᔪᑎ 
“ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖓ.”  ᑕᐃᒪᐃᓗᐊᓲᑦ 
ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖏᑦ ᐱᔾᔪᑏᑦ 
ᐊᑦᑐᐃᓂᖃᓲᖑᒻᒪᑕ ᐊᒥᓱᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓘᓐᓃᑦ, 
ᒐᕙᒪᒃᑯᑦ ᐊᑐᐊᒐᖏᑦ ᐱᔨᑦᑎᕋᕈᑎᖏᓪᓘᓐᓃᑦ 
ᑲᔪᓯᓂᖃᑦᑎᐊᖃᑦᑕᐸᙱᑦᑐᑦ ᑕᐃᒪᐃᒐᓱᐊᙱᒃᑲᓗᐊᖅᑎᓪᓗᒋᑦ, 
ᑕᐃᒪᓐᓇᐃᒃᑲᓐᓂᕋᔭᖅᑐᑎᓪᓗ ᑲᒪᒋᔭᐅᙱᒃᑯᑎᑦ ᐊᒻᒪᓗ 
ᒐᕙᒪᒃᑯᓐᓂᑦ ᐊᓯᔾᔩᒋᐊᖃᓕᖅᑎᑦᑎᓲᑦ ᐊᑐᐊᒐᖏᓐᓂᑦ, 
ᐃᓕᖅᑯᓯᖏᓐᓂᑦ ᐱᖁᔭᖏᓐᓂᓘᓐᓃᑦ. 

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᐱᔾᔪᑏᑦ 
ᐊᓪᓚᕕᑦᑎᓐᓅᕈᓐᓇᕐᒥᔪᑦ ᐊᒥᓱᑎᒍᑦ.  ᐃᖅᑲᓇᐃᔭᖅᑎᕗᑦ 
ᑕᑯᔪᓐᓇᓲᖑᔪᑦ ᑖᒃᑯᓂᖓᒃᓴᐃᓐᓇᖅ ᐱᔾᔪᑎᒥᒃ 
ᓴᖅᑮᓐᓇᖅᑐᓂᑦ ᐊᔾᔨᒌᙱᑦᑐᓄᑦ ᐃᓄᖕᓄᑦ ᐊᒻᒪᓗ ᑕᒪᓐᓇ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᕋᓲᕆᓪᓗᓂᐅᒃ.  ᒪᓕᒐᓕᐅᖅᑏᑦ 
ᐅᕝᕙᓘᓐᓃᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᓪᓘᓐᓃᑦ ᐱᔾᔪᑎᒥᒃ 
ᐅᖃᐅᓯᖃᕆᐊᙵᕈᓐᓇᓲᑦ ᓄᓇᕗᑉ ᒪᓕᒐᓕᐅᕐᕕᖓᓂ.  
ᐱᕙᓪᓕᐊᔪᓪᓗ ᐱᔾᔪᑎᒥᒃ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᖃᐅᔨᒪᓕᖅᑎᑦᑎᒍᓐᓇᕐᒥᔪᑦ.  ᒪᒃᑯᑦᑐᑦ ᐃᓄᐃᑦ ᐊᒻᒪᓗ 
ᐃᓐᓇᐃᑦ ᖃᐅᔨᒃᑲᕈᓐᓇᕐᒥᔪᑦ ᐊᓪᓚᕕᑦᑎᓐᓂᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᔾᔪᑎᖓᓂᒃ ᑲᒪᒋᔭᖃᖁᔨᓗᑎᑦ.

ᐊᓪᓚᕝᕕᕗᑦ ᖃᐅᔨᒪᓕᕋᐃᒻᒪᑕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᓪᓗᑎᑦ ᐱᔾᔪᑎᑕᖃᕐᓂᖓᓂᒃ, ᓂᕈᐊᕈᓐᓇᓲᖑᔪᒍᑦ 
ᖃᐅᔨᓴᕐᓂᐊᕐᒪᖔᑦᑎᒍᑦ.  ᑕᐃᒪᐃᒍᓐᓇᓲᖑᔪᒍᑦ ᐅᖃᖃᑎᖃᕐᓗᑕ 
ᐅᕝᕙᓘᓐᓃᑦ ᑎᑎᖅᑲᓕᐅᖃᑦᑕᕐᓗᑕ.  ᐊᔭᐅᕆᒋᐊᙵᕈᑎᒋᓲᕗᑦ 
ᐅᖃᖃᑎᖃᓕᖅᑐᑕ ᐃᖅᑲᓇᐃᔭᖃᑎᖃᕆᐊᙵᖅᑐᑕᓗ 
ᐊᓯᔾᔩᖁᔨᓪᓗᑕ.  ᖃᐅᔨᓴᕐᓂᖅᓴᐅᓲᖑᒻᒥᔪᒍᑦ ᐊᒻᒪᓗ 
ᑎᑎᕋᖅᓯᒪᔪᒃᑯᑦ ᐅᓂᒃᑳᓕᐅᕆᐊᖃᓲᖑᒋᓪᓗᑕ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ.  ᐊᓪᓚᕝᕕᕗᑦ ᓂᕈᐊᕈᓐᓇᓕᓲᖅ ᓴᒃᑯᓪᓗᒋᑦ 
ᑕᒪᒃᑯᐊ ᕿᒥᕐᕈᓂᕆᓲᕗᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᕐᓗᑎᑦ ᐅᓂᒃᑳᑦ.

ᕿᒥᕐᕈᔭᐅᓂᖏᑦ ᐋᓐᓂᕐᔪᐊᖅᑐᒥᓃᑦ 
ᑐᖁᔪᒥᓃᓪᓗ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᕿᒥᕐᕈᔪᓐᓇᒥᒻᒪᑕ ᐋᓐᓂᕐᔪᐊᖅᑐᒥᓂᕐᓂᑦ ᑐᖁᔪᒥᓂᕐᓂᓗ ᓱᕈᓰᑦ 
ᒪᒃᑯᑐᓪᓘᓐᓃᑦ.  ᑕᒪᒃᑯᐊ ᕿᒥᕐᕈᓂᐅᔪᑦ ᐱᕕᖃᖅᑎᑦᑎᒍᓐᓇᑦᑎᐊᓲᑦ 
ᐃᓕᑉᐹᓪᓕᕈᑎᒋᔭᐅᓗᑎᑦ ᑕᒻᒪᕐᓂᑯᒥᓂᐅᔪᓂᑦ.  
ᐸᓯᑦᑎᕆᑐᐃᓐᓇᓇᐅᙱᑦᑐᖅ.  ᑭᓯᐊᓂᓕ, ᑐᑭᓯᐅᒪᓕᖅᑎᑦᑎᐊᓲᑦ 
ᑭᓱᑦ ᑕᒻᒪᕈᑕᐅᓚᐅᒻᒪᖔᕐᒥᒃ ᐊᒻᒪᓗ ᐊᓯᔾᔩᓇᓱᐊᓕᕐᓗᑕ ᓯᕗᓂᒃᓴᒥ 
ᑕᒻᒪᕈᑕᐅᒃᑲᓐᓂᕐᓂᐊᙱᒻᒪᑕ.

ᐃᓕᓴᖅᓯᓯᒪᒐᑦᑕ ᑕᒪᒃᑯᐊ ᕿᒥᕐᕈᓂᐅᔪᑦ 
ᐃᑉᐱᓐᓂᐊᓂᕐᒧᑦ ᐋᓐᓂᖅᓴᕋᐃᒍᑕᐅᔪᓐᓇᕐᓂᖏᓐᓂᒃ.  
ᖃᐅᔨᒪᓂᖃᑦᑎᐊᕆᐊᖃᖅᑎᑦᑎᔪᑦ ᐊᒻᒪᓗ 
ᖃᐅᔨᓴᑦᑎᐊᕆᐊᖃᖅᑎᑦᑎᔪᑦ.  ᑕᐃᒪᓐᓇᐃᓐᓂᖏᓐᓄᑦ, ᒫᓐᓇᐅᔪᖅ 
ᐋᖅᑭᒃᓱᐃᔪᒍᑦ ᑖᔅᓱᒥᖓ ᐱᓕᕆᐊᕐᒥᒃ ᐅᔾᔨᕈᓱᑦᑎᐊᖅᑐᑕ 
ᑲᒪᑦᑎᐊᖅᑐᑕᓗ ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᑎᑎᕋᖅᓯᒪᔪᖅ ᑐᕌᖓᓪᓗᑎᑦ ᕿᒥᕐᕈᓂᐅᔪᓂᑦ 
ᐋᓐᓂᕐᔪᐊᖅᑐᒥᓂᕐᓂᑦ ᐊᒻᒪᓗ ᑐᖁᔪᒥᓂᕐᓂᑦ ᓱᓕ 
ᐋᖅᑭᒃᓯᒪᙱᑦᑐᖅ. 

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖅᑎᒍᑦ 
ᑲᒪᒋᔭᖃᕆᐊᓕᒃ ᓄᓇᕗᒻᒥᐅᑦ ᐅᔾᔨᕈᓱᓕᖅᑎᑕᐅᓗᑎᑦ ᓱᕈᓯᑉ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᓪᓚᕝᕕᑦᑕ ᐱᓇᓱᐊᒐᖏᓐᓂᑦ 
ᐱᖁᔭᖅᑎᒍᑦ.  ᑭᓯᐊᓂᓕ ᐱᒻᒪᕆᐅᑎᒋᒻᒥᔪᖅ ᑕᒪᔅᓱᒥᖓ 
ᐱᓕᕆᐊᖃᖅᑎᓪᓗᑕ ᓈᓚᑦᑕᐅᒍᓐᓇᖅᓯᓲᑦ ᓄᓇᕗᒻᒥᐅᑕᐅᔪᑦ 
ᐊᒻᒪᓗ ᐃᓕᕝᕕᒋᓗᒋᑦ ᐃᓄᐃᑦ ᐱᔾᔪᑎᖏᑦ ᐊᑦᑐᐃᓂᓖᑦ ᒪᒃᑯᑦᑐᓂᑦ.

ᑭᒃᑯᑐᐃᓐᓇᐃᑦ ᐃᓄᐃᑦ ᐅᔾᔨᕈᓱᓕᖅᑎᓲᕆᕙᕗᑦ 
ᖃᓄᕈᓘᔮᓗᒃ.  ᐃᒪᓐᓇᐃᓕᐅᕈᓐᓇᓲᖑᔪᒍᑦ:  ᐅᓂᒃᑳᖃᑦᑕᖅᑐᑕ, 
ᑐᑭᓯᒋᐊᖅᑎᑦᑎᖃᑦᑕᖅᑐᑕ ᑲᑎᒪᑎᑦᑎᓂᑎᒍᑦ, ᓄᓇᓖᑦ 
ᐅᖃᕐᕕᒋᒋᐊᕋᓱᐊᖃᑦᑕᖅᑐᒋᑦ, ᐊᑭᑦᑐᕋᐅᑎᑎᑦᑎᓪᓗᑕ, 
ᑐᑭᓯᒋᐊᕈᑎᓂᑦ ᐅᖃᓕᒫᒐᓕᐅᖅᑐᑕ, ᐃᓄᐃᑦ ᑭᒃᑯᑐᐃᓐᓇᐃᑦ 
ᖃᓄᐃᓕᐅᕈᓘᔭᖅᑎᓪᓗᒋᑦ ᐃᓚᐅᖃᑕᐅᕙᑦᑐᑕ ᐊᒻᒪᓗ 
ᐋᖅᑭᐅᒪᑎᑦᑐᒍ ᐊᓪᓚᕕᑦᑕ ᐃᑭᐊᖅᑭᕕᖓ (www.rcynu.ca).  
ᑕᒪᒃᑯᐊᓕᒫᑦ ᖃᓄᐃᓕᐅᕈᑕᐅᔪᑦ ᐊᑕᐅᓯᕐᒥᒃ ᑎᑭᓐᓇᓱᐊᖅᑕᑎᓐᓂᑦ 
ᐊᔾᔨᖃᐅᖅᑐᑦ ᐱᓕᕆᐊᖃᕈᑎᕗᑦ:  ᐃᖅᑲᓇᐃᔭᖃᑎᒋᒋᐊᙵᖅᑐᒋᑦ 
ᓴᙵᑎᑦᑐᒋᓪᓗ ᐃᖅᑲᓇᐃᔭᖃᑎᖃᓲᕗᑦ ᓱᕈᓯᕐᓂᒃ, ᒪᒃᑯᑦᑐᓂᑦ, 
ᐃᓚᒌᓂᒃ ᐊᒻᒪᓗ ᐊᒥᓱᓂᒃ ᓄᓇᕗᒻᒥᐅᑕᐅᔪᓂᑦ ᐱᓕᕆᐊᖃᓲᑦ 
ᓄᓇᑦᑕ ᒪᒃᑯᑦᑐᖁᑎᖏᓐᓂᒃ.  

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᐊᓪᓚᕕᒻᒥᐅᑦ ᐃᖅᑲᓇᐃᔭᖅᑏᑦ 
ᓯᕗᓪᓕᖅᐹᒥ ᑲᑎᒪᖃᑎᒌᖕᓂᖏᑦ.

ᐃᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕐᓂᖏᑦ

ᐃᓄᒃ ᐊᓪᓚᕕᑦᑎᓐᓅᕋᐃᒻᒪᑦ
ᔭᕗᕆ ᑯᕋᔅ
ᐱᔨᑦᑎᕋᖅᑕᐅᓂᐊᖅᑐᓂᑦ ᑲᒪᔨ

ᐅᑉᐱᕈᓱᓪᓚᑦᑖᕋᒪ ᐃᑲᔪᕐᓂᕐᒥᒃ ᐃᓅᖃᑎᓐᓂᒃ, 
ᐱᒻᒪᕆᐊᓘᕗᖅ ᑕᒪᓐᓇ ᐅᕙᓐᓄᑦ, ᐊᖏᕐᕋᓐᓂᒃ 
ᐃᖅᑲᓇᐃᔭᕐᕕᓐᓂᓗ.  ᐅᕙᓐᓄᓪᓕ, ᐃᓚᖓᑦ ᐱᒻᒪᕆᐅᓛᖑᔪᖅ 
ᐃᖅᑲᓇᐃᔭᖃᑎᖃᖅᑐᖓ ᐃᓄᖕᓂᒃ, ᐃᓄᑦᑎᒍᑦ, 
ᐅᖄᓚᐅᑎᒃᑯᑎᒍᓪᓘᓐᓃᑦ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᑎᑎᕋᖅᑐᖓ, ᖃᐅᔨᒪᑦᑎᐊᕈᒪᓲᖑᔪᖓ ᐊᑲᐅᒐᓗᐊᕐᒪᖔᕐᒥᒃ 
ᐊᒻᒪᓗ ᐊᑦᑕᓇᙱᒃᑲᓗᐊᕐᒪᖔᕐᒥᒃ ᐃᓄᒃ ᐃᑲᔪᖅᑕᕋ.  ᐃᓄᒃ 
ᖃᐅᔨᒃᑲᐃᖅᑳᕋᐃᒻᒪᑦ ᐊᓪᓚᕕᑦᑎᓐᓂᒃ, ᑐᙵᓇᐃᓐᓇᓲᖑᕗᖓ 
ᐊᒻᒪᓗ ᐃᑉᐱᒍᓱᑦᑎᐊᖅᑐᖓ.  ᖃᐅᔨᒃᑲᓲᕆᒻᒥᔭᒃᑲ ᑕᕝᕙᓃᒃᑲᒪ 
ᐃᑲᔪᖅᑐᕐᓂᐊᖅᑐᒋᑦ ᐊᒻᒪᓗ ᐃᖅᑲᓇᐃᔭᖃᑎᒋᓗᒋᑦ 
ᐊᔾᔨᒌᑦᑐᒥᒃ ᑎᑭᓐᓇᓱᐊᖅᑕᑎᓐᓂᒃ ᖃᐅᔨᒪᑦᑎᐊᕐᓗᑕ ᓱᕈᓯᑉ 
ᒪᒃᑯᑐᓪᓘᓐᓃᑦ ᐱᔪᓐᓇᐅᑎᖏᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ.

ᐃᓚᖓᑦ ᖃᑦᑏᓐᓇᐅᔫᒐᓗᐊᑦ ᐱᓕᕆᐊᕆᖅᑳᓲᒃᑲ ᖃᐅᔨᓇᓱᐊᑲᐅᑎᒋᓲᖑᓪᓗᖓ ᐃᓄᒃ ᐅᕙᑦᑎᓐᓂᒃ ᖃᐅᔨᒃᑲᐃᔭᕋᐃᒻᒪᑦ.  
ᓯᕗᓪᓕᖅᐹᓪᓚᕆᒃ ᑐᐊᕕᕐᓇᑐᒃᑯᑦ ᐃᑲᔪᖅᑕᐅᔭᕆᐊᖃᕐᒪᖔᕐᒥᒃ ᖃᐅᔨᓴᖅᑐᖓ ᑐᐊᕕᕐᓇᖅᑐᓕᕆᔨᓂᒃ ᓲᕐᓗᒃ ᐳᑭᖅᑕᓕᒃᑯᓐᓄᑦ 
ᐃᑲᔪᖅᑕᐅᓗᑎᑦ, ᓘᒃᑖᕐᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ ᑕᑯᔭᐅᓗᓂ, ᐅᕝᕙᓘᓐᓃᑦ ᓱᕈᓯᕐᓂᒃ ᓴᐳᒻᒥᔨᒥᒃ.

ᑐᑭᓯᒋᐊᖁᑎᓂᓪᓗ ᓄᐊᑦᑎᑲᐅᑎᒋᒋᐊᓲᖑᔪᖓ ᐊᐱᕆᓪᓗᖓ ᐊᐱᖅᑯᑎᒥᒃ ᐱᔭᕆᐊᑭᑦᑐᓂᑦ.  ᑭᒃᑰᒻᒪᑕ?  ᓇᒦᒻᒪᑕ?  
ᖃᓄᖅ ᐱᐅᓛᖑᕙ ᖃᐅᔨᒃᑲᕐᓗᒋᑦ?  ᑭᓱ ᐱᔾᔪᑎᒋᓪᓗᒋᑦ ᖃᐅᔨᒃᑲᐃᕙ ᐅᕙᑦᑎᓐᓂ?  ᐊᐱᖅᓱᖅᑐᒋᑦ ᑕᒪᒃᑯᓂᖓ ᐃᑲᔪᓲᑦ 
ᐅᕙᓐᓂᒃ ᓇᓗᓇᐃᖅᓯᓗᖓ ᑐᑭᓯᒋᐊᕈᑎᓂᒃ ᐊᒻᒪᓗ ᑖᓐᓇ ᐃᓄᒃ ᐃᑲᔪᖅᑕᐅᔭᕆᐊᓕᒃ ᐱᖁᔭᖅᑎᒍᑦ ᑲᒪᒋᒋᐊᓕᑦᑎᓐᓂᒃ 
ᐃᑲᔪᕆᐊᖃᖅᑎᑦᑎᒻᒪᖔᖅ.  ᐃᑲᔪᖅᑐᐃᓂᖃᕐᒥᔪᖅ ᓄᑕᖅᑲᓂᒃ ᒪᒃᑯᑦᑐᓂᓪᓗ ᑭᒡᒐᖅᑐᐃᓪᓗᑎᑦ ᐊᔭᐅᕆᔨᒻᒪᕆᖕᓂᒃ 
ᑲᒪᒋᐊᙵᓕᖅᑎᓪᓗᒋᑦ ᐃᓄᖕᓂᒃ ᑕᒪᒃᑯᓂᖓ.

ᑲᒪᒋᔭᐅᔪᖅ ᐱᓕᕆᐊᕆᒋᐊᖃᕋᓗᐊᕐᒪᖔᑦᑎᒍᓘᓐᓃᑦ ᐱᖁᔭᖅᑎᒍᑦ ᒪᓕᓪᓗᒍ, ᐱᓕᕆᐊᕆᒋᐊᖃᙱᒃᑲᓗᐊᕐᒪᖔᑦᑎᒍᓘᓐᓃᑦ, 
ᓈᓚᑦᑎᐊᖏᓐᓇᕋᓱᐊᓲᖑᔪᖓ ᐊᒻᒪᓗ ᐃᑲᔪᖅᑐᕋᓱᐊᖅᑐᒋᑦ ᐱᔪᓐᓇᕐᓂᓕᒫᒃᑯᑦ.  ᓂᕆᐅᓐᓂᖃᐃᓐᓇᖅᐳᖓ ᐃᓄᐃᑦ 
ᐊᓂᒍᓐᓇᕐᒪᑕ ᐅᕙᓂ ᐊᑦᑕᓇᙱᑦᑐᒦᑦᑑᔮᕐᓗᑎᑦ ᐊᒻᒪᓗ ᓈᓚᑦᑕᐅᓯᒪᔪᕐᔫᔮᖅᑐᒥᓂᐅᓗᑎᑦ.

ᐊᐱᖅᑯᑕᐅᒃᑲᔪᑦᑐᑦ

ᐊᓪᓚᕝᕕᕗᑦ ᐱᖓᔪᐊᑕ ᖄᖅᑎᖓᓃᑦᑐᑦ ᐊᓪᓚᐃᑦ ᑮᓇᐅᔭᒃᑯᕕᖓᑕ ᐃᒡᓗᕐᔪᐊᖓᓂ “ᑎᓴᒪᑦ ᐊᖅᑯᑏᑦ 
ᑲᑎᕝᕕᖓᓂ” ᐃᖃᓗᓐᓂ.  ᐃᖃᓗᓐᓃᒃᑯᕕᑦ, ᑏᑐᕆᐊᖅᑐᓛᖅᐳᑎᑦ!

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᓛᒃᑰᖓᔪᖅ ᒐᕙᒪᒃᑯᓐᓂ ᑕᐃᒪᓐᓂᑦᑎᓐᓄᑦ 
ᒥᓂᔅᑕᐅᔪᒧᑦ ᐊᖓᔪᖅᑳᖃᙱᑦᑐᒍᑦ.  ᑭᓯᐊᓂᓕ, ᐅᓂᒃᑳᓕᐅᓲᖑᔪᒍᑦ ᑕᒪᐃᓐᓄᑦ ᒪᓕᒐᓕᐅᕐᕕᒻᒥ 
ᒪᓕᒐᓕᐅᖅᑎᓄᑦ.

ᐊᑐᖔᕈᒪᓲᕗᓪᓕ ᐱᖃᓯᐅᑎᓗᒋᑦ ᐃᓚᒌᑦ ᐊᔭᐅᕆᓂᕐᒧᑦ ᑲᒪᓂᐊᖅᑎᓪᓗᑕ 
ᑕᐃᒪᐃᒍᓐᓇᕐᓂᓕᒫᑦᑎᓐᓂᑦ ᑭᓯᐊᓂᓕ ᐊᖓᔪᖅᑳᕆᔭᐅᔪᖅ ᐊᖏᖅᑳᕆᐊᖃᙱᑦᑐᖅ ᐊᓪᓚᕕᑦᑎᓐᓄᑦ 
ᐃᑲᔪᖅᑕᐅᖁᔨᓐᓂᕈᕕᑦ.  ᑭᓯᐊᓂᓕ, ᓱᕈᓯᖅ ᐅᑭᐅᖃᕈᓂ ᑐᖔᓂ 12 ᑐᓴᖅᑎᒋᐊᖃᕋᔭᖅᑕᒃᓴᕆᔭᕗᑦ 
ᓱᕈᓯᑉ ᐊᖓᔪᖅᑳᖏᒃ ᐅᕝᕙᓘᓐᓃᑦ ᒥᐊᓂᖅᓯᔨᖏᒃ.  ᑕᐃᒪᐃᓲᖑᔪᒍᑦ ᑭᓯᐊᓂ ᖃᐅᔨᒪᑦᑎᐊᕐᓂᕈᑦᑕ 
ᓱᕈᓯᕐᒥᒃ ᐋᓐᓂᖅᓯᒐᔭᙱᑉᐸᑦ.

ᐊᒡᒐᓪᓚᕆᒃ.  ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐃᓕᓴᖅᓯᓯᒪᔪᒻᒪᕆᐅᕗᑦ ᐱᒻᒪᕆᐅᒻᒪᑦ ᐊᖓᔪᖅᑳᑉ 
ᖃᓄᐃᓕᐅᕐᓂᕆᓲᖏᑦ ᐃᓄᙳᐃᓗᓂ ᐊᒻᒪᓗ ᑐᑭᒧᐊᑦᑎᑦᑎᓗᓂ ᕿᑐᕐᖓᒥᓂᑦ ᐃᓐᓇᕈᖅᐸᓪᓕᐊᑎᓪᓗᒋᑦ.  
ᑭᓯᐊᓂᓕ ᐱᔪᓐᓇᐅᑎᒋᔭᓪᓚᕆᐅᕗᖅ ᓱᕈᓰᑦ ᒪᒃᑯᑦᑐᓪᓗ ᑲᑐᔾᔨᔪᓐᓇᕐᒪᑕ ᐃᓱᒪᒋᔭᖏᓐᓂᒃ 
ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐊᑦᑐᖅᑕᐅᔾᔪᑎᒋᓂᐊᖅᑕᒥᓂᒃ.  ᑕᒪᓐᓇᓕ ᑭᓯᐊᓂ ᑐᑭᖃᙱᑦᑐᖅ ᓱᕈᓯᖅ 
ᒪᒃᑯᑐᕐᓘᓐᓃᑦ ᐱᔪᒪᑐᐃᓐᓇᖅᑕᖓᓂᒃ ᐱᓂᐊᕐᒪᑦ.

ᐊᓪᓚᕝᕕᕗᑦ ᐃᖃᓗᓐᓃᑦᑐᖅ ᑭᓯᐊᓂᓕ ᐃᑲᔪᕈᓐᓇᖅᑐᒍᑦ ᑭᓇᑐᐃᓐᓇᕐᒥᒃ ᓄᓇᕗᒻᒦᑦᑐᒥᒃ ᐅᖄᓚᐅᑎᒃᑯᑎᒍᑦ 
ᖃᕋᓴᐅᔭᒃᑯᓪᓘᓐᓃᑦ.  ᐃᖅᑲᓇᐃᔭᖃᑦᑕᕋᔭᖅᑐᒍᑦ ᐅᓐᓄᒃᑯᑦ ᐃᖃᓗᓐᓂ ᐅᖃᖃᑎᒋᓗᒋᑦ ᐃᓄᐃᑦ ᓄᓇᕗᓕᒫᕐᒥ.  
ᓄᑖᖑᒻᒪᑦ ᑖᓐᓇ ᐊᓪᓚᕝᕕᕗᑦ ᑕᐃᒪᐃᓐᓂᑦᑎᓐᓄᑦ ᐸᕐᓇᐅᑎᖃᙱᓚᒍᑦ ᒪᑐᐃᖅᓯᓂᐊᕐᓗᑕ ᐊᓯᖏᓐᓂᑦ 
ᓄᓇᓕᐅᔪᓂᑦ. 

ᑭᓇᑐᐃᓐᓇᖅ ᒪᒃᑯᓗᐊᙱᓚᖅ ᐃᑲᔪᖅᑐᖅᑕᐅᒍᒪᓗᓂ ᐅᕙᑦᑎᓐᓄᑦ.  ᐃᖅᑲᓇᐃᔭᖃᑎᖃᓗᐊᓲᖑᔪᒍᑦ 
ᓱᕈᓯᕐᓂᑦ ᐅᑭᐅᓖᑦ ᑎᑭᑦᑐᒋᑦ 18 ᐊᕐᕌᒍᓂᑦ ᑭᓯᐊᓂᓕ ᒪᒃᑯᑦᑐᓂᑦ ᐃᓐᓇᕐᓂᒃ 25−ᓅᖓᔪᓂᑦ 
ᐃᖅᑲᓇᐃᔭᖃᑎᖃᓲᖑᔪᒍᑦ ᐊᔾᔨᐅᙱᓗᐊᖅᑎᓪᓗᒋᑦ ᐊᑐᖅᑕᖏᑦ.  ᐊᔭᐅᕆᔾᔪᔾᔭᐅᓂᕐᒧᑦ 
ᐃᑲᔪᖅᑐᖅᑕᐅᔭᕆᐊᖃᕈᕕᑦ ᐅᕝᕙᓘᓐᓃᑦ ᖃᐅᔨᒪᒍᕕᑦ ᐃᓄᒻᒥᒃ ᐃᑲᔪᖅᑕᐅᔭᕆᐊᖃᕋᔭᖅᑐᒥᒃ ᑭᓯᐊᓂᓕ 
ᖃᐅᔨᒪᙱᒃᑯᕕᑦ ᐅᑭᐅᖃᓗᐊᕐᒪᑕ, ᑲᔪᖏᖅᓴᖅᐸᑦᑎᒋᑦ ᐊᓪᓚᕝᕕᕗᑦ ᖃᐅᔨᒋᐊᕐᕕᒋᓗᒍ. 

ᑭᓇᑐᐃᓐᓇᖅ ᐃᓱᒫᓘᑎᓕᒃ ᓱᕈᓯᑉ ᒪᒃᑯᑦᑐᕐᓘᓐᓃᑦ ᓈᒻᒪᑦᑐᒥᒃ ᐱᔨᑦᑎᖅᑕᐅᓱᒋᔭᐅᙱᑦᑐᒥᒃ ᓄᓇᕗᑦ 
ᒐᕙᒪᖏᓐᓂᑦ ᐊᓪᓚᕕᑦᑎᓐᓅᖅᑎᑕᐅᒃᑲᐃᒍᓐᓇᖅᑐᖅ.  ᑕᒪᓐᓇ ᑐᑭᓕᒃ ᐊᖓᔪᖅᑳᕆᔭᐅᔪᖅ, ᐊᑦᑕᒋᔭᐅᔪᖅ 
ᐊᔭᒋᔭᐅᔪᖅ ᐅᕝᕙᓘᓐᓃᑦ ᐊᒃᑲᒋᔭᐅᔪᖅ ᐊᖓᒋᔭᐅᔪᖅ, ᓂᖏᐅᕆᔭᐅᔪᑦ ᐃᑦᑐᕆᔭᐅᔪᑦ, ᓇᓕᐊᑐᐃᓐᓇᖅ 
ᐃᓚᒋᔭᐅᔪᕐᓘᓐᓃᑦ ᐊᓪᓚᕕᑦᑎᓐᓅᕈᓐᓇᖅᑐᖅ, ᐱᖃᓯᐅᑎᓗᒋᑦ ᐃᓄᓕᕆᔨᒃᑯᑎᒍᑦ ᒥᐊᓂᕆᔭᐅᔪᑦ.  ᐱᔨᑦᑎᕋᖅᑏᑦ 
ᓲᕐᓗᒃ ᐃᓕᓴᐃᔩᑦ, ᐋᓐᓂᐊᓯᐅᖅᑏᑦ, ᐃᓄᓕᕆᔩᑦ, ᓘᒃᑖᑦ, ᒪᓕᒐᓕᕆᔩᑦ ᐃᑲᔪᖅᑕᐅᖁᔨᔪᓐᓇᕐᒥᔪᑦ.  ᐊᒻᒪᓗ, 
ᐅᐱᓐᓇᕋᓂ, ᑲᔪᖏᖅᓴᐃᓐᓇᓲᕗᑦ ᓱᕈᓰᑦ ᒪᒃᑯᑐᓪᓘᓐᓃᑦ ᖃᐅᔨᒃᑲᐃᓗᑎᑦ ᐊᓪᓚᕕᑦᑎᓐᓂᑦ ᐅᕙᑦᑎᓐᓄᑦ 
ᐃᑲᔪᖅᑐᖅᑕᐅᒍᒪᓐᓂᕈᑎᑦ.

ᖃᑦᑏᓐᓇᐅᒻᒪᑕ ᐊᓪᓚᕝᕕᕗᑦ ᐃᑲᔪᕈᓐᓇᙱᔾᔪᑎᖏᑦ.  ᒪᓕᑦᑐᒍ ᐱᖁᔭᖅ, 
ᐃᒪᓐᓇᐃᓕᐅᕈᓐᓇᙱᑦᑐᒍᑦ: ᐃᓕᖕᓂᑦ ᓴᐳᓐᓂᐊᖅᑎᐅᓗᑕ, ᐃᓚᐅᖃᑕᐅᓗᑕ 
ᐊᖓᔪᖅᑳᕆᔭᐅᔪᑦ ᐊᖅᓵᕋᐅᑎᑎᓪᓗᒋᑦ ᕿᑐᕐᖓᒥᓂᑦ ᐊᕕᓯᒪᑎᓪᓗᒋᑦ, 
ᐊᖏᖃᑎᒌᙱᒍᑕᐅᔪᓂᑦ ᐃᓄᖕᓄᑦ ᐃᓚᐅᖃᑕᐅᔪᓐᓇᙱᑦᑐᒍᑦ ᓇᒻᒥᓂᖁᑎᒋᔭᐅᔪᖅ 
ᐱᓪᓗᒍ ᐅᕝᕙᓘᓐᓃᑦ ᐃᓛᒃᑰᖓᔪᖅ ᑲᑐᔾᔨᖃᑎᒌᖑᔪᓄᑦ. ᑭᓯᐊᓂᓕ ᑭᓱᑐᐃᓐᓇᕐᒧᑦ 
ᐃᑲᔪᖅᑕᐅᔪᒪᓐᓂᕈᕕᑦ, ᖃᐅᔨᒃᑲᕐᓗᑎᒍᑦ.  ᐃᑲᔪᖅᑐᐃᔪᓐᓇᙱᒃᑯᑦᑕ ᐃᓕᖕᓂᑦ, 
ᓇᓂᓯᓂᐊᖅᑐᒍᑦ ᐃᓄᖕᒥᒃ ᐃᑲᔪᕈᓐᓇᕋᔭᖅᑐᒥᒃ. 

ᖃᐅᔨᒃᑲᖅᑕᐅᖔᖅᑕᐅᔪᒪᒐᓗᐊᖅᐳᒍᑦ ᓄᓇᕗᒥᐅᑕᐅᒍᕕᑦ ᑭᓯᐊᓂᓗ ᒐᕙᒪᒃᑯᓐᓄᑦ 
ᑎᒍᒥᐊᖅᑕᐅᔪᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐱᔨᑦᑎᖅᑕᐅᒍᕕᑦ ᓄᓇᕗᑦ ᓯᓚᑖᓃᑦᑐᒧᑦ.  
ᐊᔾᔨᒌᙱᑦᑐᖅᑎᒍᑦ ᐃᑲᔪᕈᓐᓇᕋᑦᑕ!

ᓱᑯᑦᑎᐊᓂ ᐊᓪᓚᕝᕕᖃᕋᔅᓯ?

ᓇᓕᐊᓐᓂᑦ ᒐᕙᒪᒃᑯᑦ ᐱᓕᕆᕝᕕᖓᓅᖓᒐᔅᓯ?  
ᑭᓇᒥᒃ ᒥᓂᔅᑕᖃᕋᔅᓯ? 

ᐊᖓᔪᖅᑳᕆᔭᐅᔪᒧᑦ 
ᐊᖏᖅᑕᐅᖅᑳᕆᐊᖃᓲᖑᕗᖓ ᓱᕈᓯᕐᒥᒃ 
ᐃᓕᔅᓯᖕᓄᑦ ᐃᑲᔪᖅᑕᐅᖁᔨᓐᓂᕈᒪ?

ᕿᑐᕐᖓᕋ ᐱᔪᓐᓇᐅᑎᖃᕐᓂᖓᓄᑦ 
ᖃᓄᑐᐃᓐᓇᖅ ᐱᔪᒪᔭᖏᓐᓂᑦ 

ᐱᔭᕆᐊᖃᖅᐹ?

ᑭᒡᓕᖃᖅᐹᑦ ᖃᓄᐃᑦᑑᓂᖏᓐᓂᑦ 
ᐃᑲᔪᕈᓐᓇᕐᓂᖏᓐᓂᒃ ᐊᓪᓚᕝᕕᓯ?  ᐊᓯᐊᒍᑦ 

ᐅᖃᐅᓯᕆᓗᒍ ᑕᒪᓐᓇ, ᑭᓱᓂᑦ ᐱᓕᕆᔪᓐᓇᙱᓚᓯ?

ᓄᓇᑦᑎᓐᓂ ᐊᓪᓚᕕᒻᒥ 
ᒪᑐᐃᖅᓯᓂᐊᖅᐱᓯ?

ᐊᓪᓚᕝᕕᓯ ᐃᑲᔪᕈᓐᓇᖅᐹᑦ ᓄᓇᕗᑦ 
ᓱᕈᓯᖏᓐᓂᑦ ᓄᓇᕗᑦ ᓯᓚᑖᓃᑦᑐᓂᑦ?

ᖃᑦᑎᓂᑦ ᐅᑭᐅᖃᕆᐊᖃᖅᐸᑦ 
ᐃᓕᔅᓯᖕᓂᑦ 

ᑕᑯᔭᖅᑐᖅᑐᖃᕈᓐᓇᕐᓗᓂ? 

ᑭᒃᑯᑦ ᐃᓕᔅᓯᖕᓄᑦ 
ᐃᑲᔪᖅᑕᐅᖁᔨᔪᓐᓇᖅᐸ?

12  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐊᒻᒪᓗ 
ᐃᖅᑲᓇᐃᔮᕗᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᐅᖃᖅᓯᓪᓚᕆᑉᐳᖅ ᐃᑉᐱᒍᓱᑦᑎᐊᕐᓗᑕ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᒃ 
ᐃᑲᔪᖅᑐᐃᓂᖃᕈᓐᓇᕐᒪᑦ ᖃᓄᐃᙱᑦᑐᓂᑦ ᒪᒃᑯᑦᑐᑦ 
ᐃᓚᒌᓪᓗ ᐱᕙᓪᓕᐊᒍᑎᖃᕈᑎᒋᔭᐅᔪᓐᓇᕐᓂᐊᕐᒪᑦ.  ᐱᖁᔭᖅ 
ᐅᖃᖅᓯᒪᒃᑲᓐᓂᕆᕗᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᔪᑉ 
ᐊᓪᓚᕝᕕᐊ ᑕᒪᒃᑯᓂᖓ ᐊᑐᓕᖅᑎᑦᑎᔭᕆᐊᓕᒃ ᐱᒻᒪᕆᒋᔭᐅᔪᓂᒃ 
ᐱᓕᕆᐊᖏᓐᓂᒃ ᑲᒪᑎᓪᓗᒋᑦ ᐊᒻᒪᓗ ᓴᙱᓂᖏᓐᓂᒃ 
ᐊᑐᖅᑎᓪᓗᒋᑦ.

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐱᕐᔪᐊᖑᓪᓗᑎᑦ 
ᐱᓕᕆᓕᕋᐃᒐᑦᑕ ᐊᑐᖃᑦᑕᓲᕗᑦ ᐊᒻᒪᓗ ᐊᑐᖅᑐᒋᑦ 
ᐱᓕᕆᐊᖃᕈᑎᒋᓲᕗᑦ ᐊᒻᒪᓗ ᐃᓕᑉᐹᓪᓕᕈᑎᒌᓐᓇᓂᐊᖅᑐᒋᑦ 
ᐱᕈᖅᐸᓪᓕᐊᑎᓐᓂᐊᖅᑐᒋᓪᓗ ᐃᖅᑲᓇᐃᔮᖃᖅᑎᓪᓗᑕ.

2015-2016−ᓗᑦᑖᕐᒥ, ᐊᓪᓚᕝᕕᕗᑦ ᖃᓄᐃᓕᐅᕈᑎᖃᖅᐸᓚᐅᖅᑐᑦ 
ᐃᑲᔪᖅᑐᐃᓂᖅᓴᐅᓪᓗᑎᑦ ᑐᑭᓯᐅᒪᑦᑎᐊᓕᕐᓂᖅᓴᐅᓪᓗᑕ 
ᑕᒪᒃᑯᓂᖓ ᐱᒻᒪᕆᐅᔪᓂᑦ ᐃᖅᑲᓇᐃᔭᕐᕕᒻᒥ.  ᐅᑯᐊ 
ᐃᖅᑲᓇᐃᔮᕆᓚᐅᖅᑕᕗᑦ ᐱᒻᒪᕆᒋᔭᐅᔪᑦ ᐃᑲᔪᖅᑐᖅᑐᒋᑦ:

ee ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᒃ 
ᐃᓕᓐᓂᐊᖅᑐᑕ ᐊᒻᒪᓗ ᐃᓄᐃᑦ ᐊᑐᖃᑦᑕᕐᓂᑯᒥᓂᖏᓐᓂᒃ 
ᐃᓕᓐᓂᐊᖅᑐᑕ.

ee ᐊᑐᓕᖅᑎᑎᓪᓗᑕ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᖏᔭᖏᓐᓂᑦ ᐊᓪᓚᕕᑦᑕ ᐊᑐᐊᒐᓕᐊᖏᓐᓂᒃ ᐊᒻᒪᓗ 
ᐊᐅᓚᑎᑦᑎᓂᕐᒧᑦ ᒪᓕᒐᒃᓴᑦᑎᓐᓂᑦ.

ee ᐋᖅᑭᒃᓱᐃᓪᓗᑕ ᐊᓪᓚᕝᕕᖓᑕ ᐃᓐᓇᒻᒪᕆᑉ ᐅᖃᐅᔾᔨᒋᐊᖅᑏᑦ 
ᐱᓕᕆᐊᖓᓂᒃ.

ee ᐋᖅᑮᓪᓗᑕ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᔭᖏᓐᓂᑦ ᑲᑎᒪᔾᔪᑎᒃᓴᓃᑏᓐᓇᖅᑐᒋᑦ 
ᐃᖅᑲᓇᐃᔭᖅᑏᑦ ᑲᑎᒪᓂᖏᓐᓂᑦ.

ee ᑲᑎᒪᖃᑎᖃᖃᑦᑕᖅᑐᑕ ᐃᓄᐃᑦ ᖃᐅᔨᒪᔭᑐᖃᖏᑕ 
ᑲᑎᒪᔨᖏᓐᓂᒃ.

ee ᐃᓚᐅᖃᑕᐅᓪᓗᑕ ᐅᖃᐅᓯᕐᒥᒃ ᖁᕕᐊᓲᑎᖃᕐᓂᖅ, ᓄᓇᕗᒻᒥ 
ᐊᕐᕌᒍᑕᒫᑦ ᐃᓄᒃᑐᑦ ᐊᒻᒪᓗ ᐃᓄᐃᖅ ᐃᓕᖅᑯᓯᖏᓐᓂᒃ 
ᓇᓪᓕᐅᓂᖅᓯᐅᕐᓂᐅᔪᒥᒃ.

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ
ᐃᓕᓴᖅᓯᓯᒪᒐᑦᑕ ᐃᓕᓐᓂᐊᖏᓐᓇᕐᓗᓂ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ ᐱᒻᒪᕆᐅᒻᒪᑦ 
ᐊᓪᓚᕕᑦᑕ ᐱᕙᓪᓕᐊᒍᑎᒋᓗᓂᐅᒃ.  ᐃᓚᒋᔭᐅᓪᓚᑦᑖᕆᓪᓗᓂ 
ᐃᖅᑲᓇᐃᔭᖅᑎᑎᓐᓄᑦ ᐃᖅᑲᓇᐃᔮᖏᓐᓂᒃ ᐱᓕᕆᐊᖃᖅᑎᓪᓗᒋᑦ 
ᒪᓕᑐᐃᓐᓇᙱᑦᑑᓪᓗᓂᓗ ᓄᑕᖅᑲᑦ ᒪᒃᑯᑐᓪᓗ ᑭᒡᒐᖅᑐᐃᔨᑉ 
ᐱᖁᔭᖓᑕ ᑐᙵᕕᖏᓐᓂᒃ ᑭᓯᐊᓂᓕ ᓄᓇᑦᑕ ᐃᓕᖅᑯᓯᖓᓄᑦ 

ᐊᒻᒪᓗ ᐊᑐᖃᑦᑕᕐᓂᑯᒥᓂᖓᓄᑦ.

2015-2016-ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ ᒪᕐᕈᐊᖅᑎᖅ 
ᐃᓕᓐᓂᐊᖃᑕᐅᓚᐅᖅᑐᑦ ᐃᓕᓐᓂᐊᑎᑦᑎᑎᓪᓗᒋᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.  ᓯᕗᓪᓕᖅᐹᕐᒥ 
ᐱᓕᕆᐊᖃᓗᐊᙳᐊᓚᐅᖅᑐᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ, ᑭᖑᓪᓕᕐᒥᓗ ᐃᓄᐃᑦ ᐊᑐᖃᑦᑕᕐᓂᑯᒥᓂᖏᓐᓂᑦ.  
ᐱᔾᔪᑎᓪᓚᑦᑖᑦ ᐃᓕᓐᓂᐊᖅᑕᐅᓚᐅᖅᑐᑦ ᐃᓄᐃᑦ ᐅᖃᐅᓯᖏᑦ, 
ᐱᖅᑯᓯᑐᖃᖅᑎᒍᑦ ᐃᓕᖅᑯᓯᖏᑦ, ᖃᐅᔨᓴᕐᓂᖅ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ, ᑭᖑᕚᕆᔭᐅᔪᑦ 
ᐊᑦᑐᖅᑕᐅᖃᑦᑕᕐᓂᖏᑦ ᓄᓇᓕᓐᓅᖅᑎᑕᐅᓯᒪᓕᖅᑎᓪᓗᒋᑦ 
ᐃᓄᐃᑦ ᐱᓪᓗᒋᑦ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓪᓗᑎᑦ 
ᓯᕗᕚᖏᑦ.  ᐃᓕᓐᓂᐊᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ 
ᑐᑭᓯᕚᓪᓕᖅᓯᒪᓕᓚᐅᖅᑐᖅ ᖃᓄᖅ ᑕᒪᒃᑯᐊ ᐱᒻᒪᕆᒋᔭᐅᔪᑦ 
ᐃᑲᔪᕐᓂᕐᒪᖔᑕ ᐃᓄᖕᓂᒃ ᐊᓐᓇᐅᒪᓗᑎᑦ, ᐊᑦᑐᐃᓂᖃᖃᑦᑕᕐᓂᖏᑦ 
ᐃᓕᓐᓂᐊᕆᐊᕐᓂᐅᕙᓚᐅᖅᓯᒪᔪᑦ ᐊᒻᒪᓗ ᖃᓪᓗᓈᑦ 
ᐃᓕᖅᑯᓯᖏᓐᓂᒃ ᐊᑐᓕᖅᑎᑕᐅᓇᓱᐊᖃᑦᑕᕐᓂᑯᒥᓂᖏᑦ 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ, ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ, 
ᐊᒻᒪᓗ ᖃᓄᖅ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᐅᓪᓗᒥᐅᔪᖅ ᒪᒥᓴᕈᑎᒋᔭᒃᓴᐅᒻᒪᖔᑕ ᐃᓕᓐᓂᐊᖅᑕᐅᓯᒪᒋᓪᓗᑎᑦ.  
ᐊᒻᒪᓗᒃᑲᓐᓂᖅ, ᐃᖅᑲᓇᐃᔭᖅᑎᕗᑦ ᐃᓚᐅᖃᑕᐅᓚᐅᖅᓯᒪᒻᒥᔪᑦ 
ᐃᓄᐃᑦ ᐃᓅᓯᓕᕆᔾᔪᓯᖏᓐᓂᑦ ᐃᓕᓐᓂᐊᑎᑦᑎᓪᓗᑎᑦ ᓄᓇᕗᑦ 
ᒐᕙᒪᖏᑕ ᐃᓕᖅᑯᓯᓕᕆᔨᒃᑯᖏᓐᓄᑦ.

ᐊᑐᐊᒐᑦ ᐊᒻᒪᓗ ᐊᐅᓚᑎᑦᑎᓂᕐᒧᑦ ᒪᓕᒐᒃᓴᑦ
ᐊᓪᓚᕕᑦᑕ ᐱᒻᒪᕆᐅᓛᕆᓯᒪᔭᖏᑦ ᒪᑐᐃᓚᐅᖅᑎᓐᓇᑕ 
ᐋᖅᑭᒃᓱᐃᔭᕆᐊᖃᓚᐅᖅᓯᒪᔪᒍᑦ ᐊᑐᐊᒐᕐᓄᑦ ᐊᒻᒪᓗ 
ᐊᐅᓚᑎᑦᑎᓂᕐᒧᑦ ᒪᓕᒐᒃᓴᓂᑦ.  ᐱᒻᒪᕆᐅᓪᓗᓂ ᑕᒪᓐᓇ ᐃᓚᖓ 
ᐃᖅᑲᓇᐃᔮᑦᑕ ᐊᑐᓕᖅᑎᑦᑎᔭᕆᐊᖃᓚᐅᖅᑐᒍᑦ ᑐᑭᖃᑦᑎᐊᑐᒃᑯᑦ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᑦ 
ᒪᓕᒐᒃᓴᑎᓐᓄᑦ ᖃᐅᔨᒪᓇᑦᑎᐊᖁᓪᓗᒍ ᑐᑭᒧᐊᑦᑎᑦᑎᓂᐊᕐᒪᑕ 
ᐃᖅᑲᓇᐃᔭᖅᑎᑦᑕ ᖃᐅᑕᒫᑦ ᐃᖅᑲᓇᐃᔮᖏᓐᓂᒃ.  ᐱᔭᕇᖅᓯᒪᔪᑦ 
ᐊᑐᐊᒐᕐᓄᑦ ᐊᒻᒪᓗ ᐊᐅᓚᑎᑦᑎᓂᕐᒧᑦ ᒪᓕᒐᒃᓴᑦ ᑲᓱᖅᑎᑦᑎᓯᒪᕗᑦ 
ᐊᔾᔨᒌᙱᑦᑐᓂᑦ ᐊᓪᓚᕝᕖᑦ ᐊᐅᓚᑎᑕᐅᓂᖏᓐᓄᑦ ᐱᒻᒪᕆᐅᔪᓄᑦ.  
ᐃᓚᖏᑦ ᐆᑦᑑᑏᑦ ᒪᓕᒐᒃᓴᓂᑦ ᐱᖃᓯᐅᔾᔨᔪᑎᑦ:

ee ᐅᖃᖅᓯᒪᓪᓗᑎᑦ ᐊᓪᓚᕝᕕᕗᑦ ᐱᔨᑦᑎᖅᑕᐅᓂᐊᖅᑐᓂᑦ 
ᑲᒪᑎᓪᓗᒋᑦ ᐆᑦᑐᕋᖃᑦᑕᕆᐊᖃᕐᒪᑦ ᑐᙵᓇᕐᓗᑎᑦ 
ᑕᒪᐃᓐᓄᑦ ᐱᔨᑦᑎᕐᓂᐊᖅᑕᑎᓐᓄᑦ.  

ee ᐃᖅᑲᐃᑎᑦᑐᒋᑦ ᑭᒡᒐᖅᑐᐃᓪᓗᑎᑦ ᐊᔭᐅᕆᔩᑦ 
ᐃᖅᑲᓇᐃᔭᖅᑎᕗᑦ ᒪᓕᖁᓪᓗᒋᑦ ᐱᒻᒪᕆᒋᔭᐅᔪᒥᒃ 
ᐱᓕᕆᖃᑎᒌᖕᓂᕐᒥᒃ − ᐃᖅᑲᓇᐃᔭᖃᑎᒌᑦᑐᑦ 
ᐊᑕᐅᓯᕐᒥᒃ ᐊᔾᔨᒌᑦᑐᒥᒃ ᑎᑭᑦᑎᓇᓱᐊᖅᑐᑎᑦ − 
ᐃᖅᑲᓇᐃᔭᖃᑎᖃᖅᑎᓪᓗᒋᑦ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓂᑦ 
ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ.

ee ᓇᓗᓇᐃᖅᓯᓪᓗᑕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᓗᐊᕐᓂᖏᓐᓄᑦ ᕿᒥᕐᕈᔭᐅᓂᖏᑦ 
ᐱᕕᖃᕈᓐᓇᕐᒪᑕ ᐃᖅᑲᓇᐃᔭᖅᑏᑦ ᖃᓄᖅᑑᖃᑦᑕᕆᐊᖃᕐᒪᑕ, 
ᐆᑦᑐᕋᖃᑦᑕᕐᓗᑎᑦ ᐊᒻᒪᓗ ᐊᑑᑎᒋᑦᑎᐊᕋᓱᐊᕐᓗᑎᑦ, 
ᐊᑐᓕᖁᔨᓕᕋᐃᒻᒪᑕ.

ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ
ᒪᓕᑦᑐᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, 
ᐊᓪᓚᕝᕕᐅᔪᖅ ᐅᖃᐅᔾᔭᐅᒋᐊᕈᓐᓇᕐᒪᑕ ᐃᖅᑲᓇᐃᔭᖅᑎᖏᑦ 
ᑖᒃᑯᓄᖓ ᐃᓐᓇᒻᒪᕆᖕᓄᑦ ᐊᐃᕙᐅᑎᔪᖃᖅᑎᓪᓗᒍ 
ᐋᖅᑮᑎᑦᑎᓇᓱᐊᖅᑎᓪᓗᒋᑦ, ᐃᓄᐃᑦ ᐃᓕᖅᑯᓯᖓ ᐊᒻᒪᓗ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓐᓄᑦ ᑐᕌᖓᑎᓪᓗᒋᑦ.  
ᐃᖅᑲᓇᐃᔭᖅᑎᕗᑦ ᐅᑉᐱᕈᓱᒻᒪᕆᑉᐳᑦ ᐃᓐᓇᒻᒪᕇᑦ ᐅᖃᐅᔾᔪᐃᓂᖏᑦ 
ᑕᒪᒃᑯᓂᖓ ᐱᖓᓱᓂᑦ ᐱᔾᔪᑎᓂᑦ ᐃᑲᔪᕈᓐᓇᕐᒫᑎᒍᑦ 
ᐃᑲᔪᖅᑐᐃᑦᑎᐊᓂᖅᓴᐅᓗᑕ ᓱᕈᓯᕐᓂᒃ, ᒪᒃᑯᑦᑐᓂᑦ ᐊᒻᒪᓗ 
ᐃᓚᖏᓐᓂᑦ.

2015-2016-ᖑᑎᓪᓗᒍ, ᐱᔭᕇᖅᓯᓚᐅᕐᒥᔪᒍᑦ ᐃᓄᐃᑦ 
ᑭᒃᑯᑐᐃᓐᓇᐃᑦ ᓂᕈᐊᕋᒃᓴᓕᐅᖅᑎᒍᓐᓇᖅᑐᒋᑦ 
ᐃᓐᓇᒻᒪᕆᓐᓂᒃ ᐅᖃᐅᔾᔨᒋᐊᖅᑎᓂᒃ ᐊᓪᓚᕕᑦᑎᓐᓄᑦ.  
ᐱᓕᕆᐊᕆᒋᐊᓯᓚᐅᖅᓯᒪᔭᕗᑦ ᒪᐃ 2015-ᖑᑎᓪᓗᒍ ᑐᓴᖅᑎᑎᓪᓗᑕ 
ᓂᕈᐊᕋᒃᓴᓕᐅᖁᔨᓂᑦᑎᓐᓂᑦ ᕿᓂᕐᓂᕋᖅᑐᑕ ᐃᓐᓇᒻᒪᕆᖕᓂᒃ 
ᓄᓇᕗᒻᒥ ᐱᓕᕆᐊᖃᖃᑦᑕᕐᓂᑯᒥᓂᕐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ 
ᐊᒻᒪᓗ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ.  2015 
ᐃᓱᓕᑦᑎᑎᓪᓗᒍ, ᐊᓪᓚᕝᕕᕗᑦ ᓂᕈᐊᓚᐅᖅᑐᑦ ᑕᓪᓕᒪᓂᑦ 
ᐃᓐᓇᒻᒪᕆᖕᓂᒃ ᓯᕗᓪᓕᖅᐸᐅᓪᓗᑎᑦ ᐅᖃᐅᔾᔨᒋᐊᖅᑎᐅᓂᐊᖅᑐᑎᑦ: 
ᕕᐊᓯ ᓯᑕᑕᒃ ᖁᕐᓗᖅᑐᕐᒥᐅᖅ, ᕋᐃᒡᒋᓕ ᐅᑦᑐᖅ ᒥᑦᑎᒪᑕᓕᒻᒥᐅᖅ, 
ᓘᓯ ᒪᒃᑭᒐᒃ ᐊᒻᒪᓗ ᕼᐃᐊᓚᓐ ᐃᒍᑉᑕᖅ ᑲᖏᖅᖠᓂᕐᒥᐅᒃ, ᐊᒻᒪᓗ 
ᒦᑲ ᐊᕐᓇᒃᑲᖅ ᐸᖕᓂᖅᑑᕐᒥᐅᖅ.

ᐃᖅᑲᓇᐃᔭᖅᑏᑦ ᑲᑎᒪᓂᖏᑦ
ᐱᒋᐊᓚᐅᖅᓯᒪᔪᒍᑦ ᐱᖃᓯᐅᑎᖃᑦᑕᕐᓂᐊᖅᑐᒋᑦ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᑲᑎᒪᔾᔪᑎᑦᑎᓐᓃᖏᓐᓇᖃᑦᑕᕐᓂᐊᓕᖅᑐᑎᑦ ᑕᖅᑭᑕᒫᑦ 
ᐃᖅᑲᓇᐃᔭᖅᑎᕗᑦ ᑲᑎᒪᓂᖏᓐᓂᑦ 2015-2016-ᖑᑎᓪᓗᒍ.  

ᑕᒪᓐᓇ ᐃᓱᒪᓕᐊᕆᔭᐅᓯᒪᓂᖓ ᐃᖅᑲᓇᐃᔭᖅᑎᑎᓐᓂᑦ 
ᐅᖃᐅᓯᖃᑦᑎᐊᕈᓐᓇᖃᑦᑕᖅᑐᑦ ᐱᔾᔪᑎᓂᒃ ᓲᕐᓗᒃ 
ᐃᓕᓐᓂᐊᖅᑎᑕᐅᓪᓗᑎᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ ᐊᒻᒪᓗ ᐃᓄᐃᑦ ᐃᓅᓯᓕᕆᔾᔪᓯᖏᑦ, ᐃᓄᐃᑦ 
ᐅᖃᐅᓯᖏᑦ, ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ ᐊᒻᒪᓗ ᓱᓕ)
ᕐᓂᐊᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ ᑲᒥᓴᒃᑯᑦ ᐃᖅᑲᓇᐃᔮᖏᑦ.  
ᐃᖅᑲᓇᐃᔭᖅᑎᒍᑦ ᐃᓱᒪᒃᓴᖅᓯᐅᕈᓐᓇᖃᑦᑕᕐᓂᑰᒻᒥᔪᑦ 
ᖃᓄᖅ ᐊᑐᓕᖅᑎᑕᐅᒍᓐᓇᑦᑎᐊᓛᖑᒐᔭᕐᒪᖔᕐᒥᒃ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔭᖅᑎᓪᓗᒋᑦ.  
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᑲᑎᒪᔾᔪᑎᑦᑎᓐᓃᑏᓐᓇᖅᑐᒋᑦ ᐃᑲᔪᖅᓯᒪᓕᖅᑐᑦ ᐊᓪᓚᕕᑦᑎᓐᓂ 
ᑖᒃᑯᐊ ᐱᒻᒪᕆᒋᔭᐅᔪᑦ ᐱᕐᔪᐊᕌᓗᒻᒥᒃ ᐊᑐᖅᑕᐅᖃᑦᑕᓕᖅᑐᑎᑦ 
ᑐᑭᒧᐊᕈᑎᒋᔭᐅᓪᓗᑎᑦ ᐃᖅᑲᓇᐃᔮᕆᓲᑦᑎᓐᓂ.

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᒻᒪᕆᐅᓪᓗᓂ 
ᐊᑐᕋᒃᓴᐅᓲᖑᒻᒥᔪᑦ ᐃᑲᔫᑎᖃᖅᑐᑦ ᐊᓪᓚᕕᑦᑎᓐᓂ ᑲᑎᒪᔨᐅᔪᑦ 
ᑲᒪᖃᑦᑕᕐᓂᑯᒻᒪᕆᐅᒻᒪᑕ ᐅᖃᐅᔾᔨᒋᐊᖅᐸᑦᑐᑎᑦ ᓄᓇᕗᑦ 
ᒐᕙᒪᖏᓐᓂᑦ ᐃᓄᐃᑦ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᖏᓐᓂᑦ.  
ᐊᒃᑑᕝᕙ 2015-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒪᓚᐅᖅᓯᒪᔪᑦ ᐅᑭᐊᒃᓵᕐᒥ 
ᑲᑎᒪᑎᓪᓗᒋᑦ ᐃᖃᓗᓐᓂ.  ᐃᖅᑲᓇᐃᔭᖅᑎᕗᑦ ᑲᑐᔾᔨᔪᓐᓇᓚᐅᖅᑐᑦ 
ᑐᑭᓯᒋᐊᕈᑎᖏᓐᓂᒃ ᐊᓪᓚᕕᑦᑕ ᐊᒻᒪᓗ ᓈᓚᑦᑐᑎᑦ ᑖᒃᑯᓇᙵᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐱᔾᔪᑎᓂᑦ ᓲᕐᓗᒃ:

ee ᐊᑦᑐᐃᓂᖃᖅᓯᒪᓂᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐃᓄᐃᑦ ᐱᖅᑯᓯᑐᖃᖅᑎᒍᑦ ᕿᑐᕐᖓᖏᓐᓂᒃ ᐸᖅᑭᓂᕐᒥᒃ 
ᐃᓄᙳᐃᓪᓗᑎᑦ.

ee ᐃᓄᐃᑦ ᕿᑐᕐᖓᖏᓐᓂᒃ ᐸᖅᑭᓂᕐᒥᒃ ᐃᓄᙳᐃᓪᓗᑎᑦ 
ᐃᑲᔪᖅᑐᖅᑕᐅᒃᑲᓐᓂᒻᒪᕆᒋᐊᖃᕐᓂᖏᑦ ᐊᒻᒪᓗ 
ᐃᓕᓐᓂᐊᕈᑎᒋᔭᐅᖃᑦᑕᕐᓗᑎᑦ.

ee ᐃᓐᓇᒻᒪᕇᑦ ᓄᓇᕗᑉ 
ᐃᓕᓐᓂᐊᕐᕕᖏᓐᓃᖏᓐᓇᕆᐊᖃᕐᓂᖏᑦ, ᐊᒻᒪᓗᑦᑕᐅᖅ 
ᐃᓕᓐᓂᐊᖅᑎᑦᑎᓂᖏᑦ ᐱᖅᑯᓯᑐᖃᑦ ᐱᒻᒪᕆᒋᔭᐅᔪᑦ 
ᐊᔪᙱᑕᐅᔪᓪᓗ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑕᐅᖃᑦᑕᕐᓗᑎᑦ.

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᒃ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑕᐅᓚᐅᖅᓯᒪᒻᒥᔪᑦ ᓄᓇᕗᒻᒥ ᑕᖅᑭᓕᒫᖅ 
ᓇᓪᓕᐅᓂᖅᓯᐅᕈᑎᖃᖅᑎᓪᓗᒋᑦ ᐃᓄᒃᑐᑦ ᐅᖃᐅᓯᖓᓂᒃ 
ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ ᕖᕝᕗᐊᕆ 
2016-ᖑᑎᓪᓗᒍ.  ᐃᓚᐅᖃᑕᐅᓂᕗᑦ ᒥᑭᔪᑯᓘᒐᓗᐊᖅᑎᓪᓗᒍ 
ᑲᔪᖏᖅᓴᐃᔾᔪᑎᒋᓚᐅᖅᑕᕗᑦ ᐃᓄᒃᑐᑦ ᐅᖃᓪᓚᖃᑦᑕᕐᓗᑎᑦ 
ᐃᖅᑲᓇᐃᔭᕐᕕᑎᓐᓂ ᐊᒻᒪᓗ ᖁᔭᒋᔭᐅᓗᓂ ᐃᓄᐃᑦ ᐃᓕᖅᑯᓯᖏᑦ.  
ᖃᓄᐃᓕᐅᕈᑎᖃᓚᐅᖅᑐᑦ ᐃᓄᒃᑐᑦ ᐅᖃᓪᓚᒍᓐᓇᙱᑦᑐᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᖅᑐᑎᑦ ᐃᓄᒃᑐᑦ 
ᐅᖃᓪᓚᓲᕐᓂᒃ ᐃᖅᑲᓇᐃᔭᖅᑎᓂᑦ ᐅᖃᐅᑕᐅᒃᑲᔪᑦᑐᓂᑦ.  
ᑖᒃᑯᐊ ᐅᖃᐅᓯᕆᔭᐅᒃᑲᔪᑦᑐᑦ ᑐᕌᖓᓂᖃᓚᐅᖅᑐᑦ 2016-ᒥ 
ᐊᑐᖅᑕᐅᒋᐊᕐᔫᒥᓂᖓ ᐃᓄᐃᑦ ᐊᓐᓄᕌᖃᐅᓯᖏᑦ.ᑭᒡᒐᖅᑐᐃᔨ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓ ᐸᔪ 

ᐊᕿᐊᕈᖅ ᑲᑎᒪᓂᖏᑦ ᐃᖃᓗᓐᓂ.



ᐱᔭᕆᐊᑮᓐᓇᙱᒻᒪᑦ ᒪᒃᑯᑦᑐᒧᑦ ᐅᕝᕙᓘᓐᓃᑦ 
ᐃᓱᒫᓗᑎᑦᑐᒧᑦ ᐊᖓᔪᖅᑳᕆᔭᐅᔪᒧᑦ ᕿᑐᕐᖓᓕᒻᒧᑦ ᐅᕝᕙᓘᓐᓃᑦ 
ᒥᐊᓂᖅᓯᔨᖓᓄᑦ ᐅᖃᐅᓯᖃᕐᓗᑎᑦ ᑕᐅᑦᑐᖏᓐᓂᒃ ᒐᕙᒪᒃᑯᑦ 
ᐱᔨᑦᑎᕋᖅᑎᖏᓐᓂᑦ.  ᑭᒡᒐᑐᐃᓪᓗᑕ ᐊᔭᐅᕆᒋᐊᕐᓂᖃᖅᑐᑕ 
ᖃᖓᑐᐃᓐᓇᒃᑯᑦ, ᐃᖅᑲᓇᐃᔭᖅᑎᕗᑦ ᑲᔪᖏᖅᓴᐃᓲᖑᒻᒥᔪᖅ  

ᓇᒻᒥᓂᖅ ᐊᔭᐅᕆᒍᓐᓇᑦᑎᐊᓂᕐᒥᒃ, 
ᓇᒻᒥᓂᖅ ᐱᓕᕆᔪᒪᓂᖅᓴᐅᔪᒪᓂᐊᕐᒪᑦ 
ᐅᖃᐅᓯᖃᕐᓗᓂ ᐃᓱᒪᒋᔭᒥᓂᒃ.

2015-2016:  ᐱᒋᐊᖅᑎᑕᐅᓂᖓ ᓄᓇᕗᒻᒥ ᓄᑕᖅᑲᓂᒃ 
ᑭᒡᒐᖅᑐᐃᔨᑉ ᐊᓪᓚᕝᕕᐊ

ᑕᒪᐃᓐᓂ ᖃᓄᐃᓕᐅᕈᑎᒋᓯᒪᔭᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᑲᒪᒋᔭᐅᓯᒪᔪᑦ 2015-2016-ᖑᑎᓪᓗᒍ 
ᐃᓚᖓᒍᑦ ᑲᓱᖅᑎᑕᐅᓯᒪᓚᐅᖅᑐᑦ ᐱᒋᐊᖅᑎᑕᐅᓂᖓᑕ ᐊᓪᓚᕕᑦᑕ 
ᐊᔭᐅᕆᓂᕐᒧᑦ ᐱᔨᑦᑎᕋᕈᑎᖏᓐᓂᑦ ᓯᑏᕝᕙ 30, 2015-ᖑᑎᓪᓗᒍ.  
ᐱᖓᓱᐃᓕᖅᑲᖓᔪᓂᒃ ᐱᓕᕆᐊᕆᓗᐊᓲᑦᑎᓐᓅᖓᒻᒥᔪᑦ:  

ee ᐱᓕᕆᐊᖃᕐᓂᖅᓴᐅᓪᓗᑕ ᑐᙵᕕᑦᑎᓐᓂᑦ 

ee ᐃᖅᑲᓇᐃᔭᖃᑎᖃᑦᑎᐊᓂᖅᓴᐅᕙᓪᓕᐊᓪᓗᑕ ᐊᒻᒪᓗ 

ee ᐊᔭᐅᕆᓂᕐᒥᒃ ᑲᒪᓂᖅᓴᐅᓪᓗᑕ

ᐱᓕᕆᐊᖃᕐᓂᖅᓴᐅᓪᓗᑕ ᑐᙵᕕᑦᑎᓐᓂᑦ ᐱᖃᓯᐅᔾᔨᔪᑦ 
ᐱᒻᒪᕆᐅᔪᓂᑦ ᐊᓪᓚᕕᒻᒥ ᐱᕙᓪᓕᐊᒍᑎᖃᕋᓱᐊᓚᐅᖅᓯᒪᔭᑦᑎᓐᓂᑦ 
ᓯᕗᓪᓕᖅᐹᑦ ᐱᖓᓲᔪᖅᑐᑦ ᑕᖅᑭᓂᑦ 2015-2016-ᖑᑎᓪᓗᒍ − 
ᑲᔪᓯᓂᖃᕈᑎᒋᓪᓗᒍ ᐃᖅᑲᓇᐃᔮᕆᓚᐅᖅᓯᒪᔭᕗᑦ ᐱᒋᐊᖅᑐᑕ 
ᔫᓂ 2014-ᖑᑎᓪᓗᒍ.  ᐃᖅᑲᓇᐃᔭᖃᑎᖃᑦᑎᐊᕆᐊᕐᓂᖅ ᑕᒪᓐᓇ 
ᑐᙵᕕᖓ ᐱᖃᓯᐅᔾᔨᔪᖅ ᑐᓴᐅᒪᖃᑎᖃᖃᑦᑕᓂᕐᒥᒃ ᐊᒻᒪᓗ 
ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓕᖅᑎᑦᑎᓇᓱᐊᖃᑦᑕᓂᑦᑎᓐᓂᑦ 
ᑕᒪᐃᓐᓂ 2015-2016-ᖑᑎᓪᓗᒍ ᑮᓇᐅᔭᓕᕆᓐᓇᑉ ᐊᕐᕌᒍᖓᓂᒃ 
ᐊᒻᒪᓗ ᐱᓕᕆᐊᖃᕐᓂᖅᓴᐅᓪᓗᑕ ᐊᔭᐅᕆᓂᕐᒥᒃ ᐱᖃᓯᐅᔾᔨᒋᓪᓗᓂ 
ᑕᒪᒃᑮᓐᓂᒃ ᖃᓄᐃᓕᐅᕈᑎᖃᕐᓂᕆᓚᐅᖅᓯᒪᔭᑦᑎᓐᓂᑦ ᐊᒻᒪᓗ 
ᑭᓱᓂᑦ ᐃᓕᓐᓂᐊᓚᐅᖅᓯᒪᔭᑦᑎᓐᓂᑦ ᓯᕗᓪᓕᖅᐹᕐᒥ ᐱᖓᓲᔪᖅᑐᑦ 
ᑕᖅᑭᓂᑦ ᐊᔭᐅᕆᓂᕐᒥᒃ ᑭᒡᒐᖅᑐᐃᓪᓗᑕ ᐱᔨᑦᑎᕋᕈᑎᑦᑎᓐᓂᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐃᖅᑲᓇᐃᔭᖅᑎᖏᑦ ᐊᓪᓚᕕᒻᒥ ᒪᑐᐃᖅᓯᔪᑦ ᓯᑏᕝᕙ 30 ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᔪᓐᓇᖅᑐᑎᑦ ᐃᖃᓗᓐᓂ.

ᐱᓕᕆᐊᖃᕐᓂᖅᓴᐅᓪᓗᑕ ᑐᙵᕕᒃᓴᑦᑎᓐᓂ

ᓄᑖᖅ ᐊᓪᓚᕝᕕᐅᔪᖅ ᐊᐅᓚᓂᖃᑦᑎᐊᖅᑐᓂᑦ 
ᐱᔨᑦᑎᕋᕈᓐᓇᕋᔭᙱᑦᑐᖅ ᐱᔨᑦᑎᖅᑕᖏᑕ ᐱᔭᕆᐊᓕᖏᓐᓂᒃ 
ᐊᑐᐃᓐᓇᐅᒪᓕᖅᑎᑦᑎᓗᓂ ᖃᐅᔨᒪᑦᑎᐊᖅᑳᙱᒃᑯᓂ 
ᑐᙵᕕᒃᓴᖓᓂᒃ ᐋᖅᑭᒃᓱᐃᓗᓂ ᖃᓇᒃᓴᖏᓐᓂᑦ.  ᓲᕐᓗᒃ 
ᐱᔭᕆᐊᑭᑦᑑᒐᓗᐊᑦ ᐃᖅᑲᓇᐃᔭᖅᑎᑖᕐᓗᓂ, ᐃᓕᓐᓂᐊᑎᑦᑎᓗᑕ, 
ᐱᖁᑎᕐᔪᐊᓂᒃ ᐱᕙᓪᓕᐊᑎᑦᑎᓪᓗᑕ, ᐊᒻᒪᓗᑦᑕᐅᖅ ᐊᑐᐊᒐᑦ 
ᐊᐅᓚᔾᔪᑎᒃᓴᐃᓪᓗ ᐱᒻᒪᕆᐅᕗᑦ ᓄᑖᕐᒧᑦ ᑲᑐᔾᔨᖃᑎᒌᑉ 
ᑲᔪᓯᓂᖃᑦᑎᐊᕐᓂᕆᔪᓐᓇᖅᑕᖓᓄᑦ.

ᐸᕐᓇᐅᓯᐅᖅᑐᑕ ᐊᓪᓚᕕᑦᑕ ᒪᑐᐃᕐᕕᒃᓴᖓᓄᑦ 
ᐱᒋᐊᑲᐅᑎᒋᓚᐅᖅᓯᒪᔪᖅ ᓄᓇᕗᒻᒥ ᑭᒡᒐᖅᑐᐃᔨᐅᔪᖅ 
ᑎᒃᑯᐊᖅᑕᐅᒌᕋᒥ 2014−ᖑᑎᓪᓗᒍ.  ᓯᕗᓪᓕᖅᐹᕐᒥ 
ᑮᓇᐅᔭᓕᕆᓐᓇᑉ ᐊᕐᕌᒍᖓᓂ (2014-2015) ᐃᖅᑲᓇᐃᔭᖅᑏᑦ 
ᐱᓕᕆᐊᖃᓚᐅᖅᑐᑦ ᐅᖓᑖᓃᑦᑐᓂᑦ 200-ᖑᔪᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᕆᔭᕆᐊᓕᒻᒥᓂᒃ.  ᑕᒪᓐᓇ 
ᐃᖅᑲᓇᐃᔮᖅ ᑲᒪᒋᒃᑲᓐᓂᖅᑐᑎᒍᑦ 2015-2016 ᐊᕐᕌᒍᖓᓂ, 
ᐱᓕᕆᐊᖃᕐᓂᖅᓴᐅᓇᓱᐊᖅᑐᑕ ᐃᖅᑲᓇᐃᔭᖅᑎᑖᕐᓗᑕ ᐊᒻᒪᓗ 
ᐃᓕᓐᓂᐊᑎᑦᑎᓗᑕ, ᐱᕙᓪᓕᐊᒍᑎᒋᕙᓪᓕᐊᓪᓗᒋᓪᓗ ᐃᓄᖕᓂᒃ 
ᐱᔨᑦᑎᕋᕐᓂᕐᒧᑦ ᖃᕋᓴᐅᔭᒃᑯᑦ ᐊᐅᓚᑦᑎᒍᑎᒃᓴᕗᑦ ᐊᒻᒪᓗ 
ᐊᓪᓚᕕᑦᑕ ᐊᑐᐊᒐᒃᓴᖏᑦ ᐊᐅᓚᑎᑦᑎᓂᕐᒧᓪᓗ ᒪᓕᒐᒃᓴᖏᑦ, 
ᐊᒻᒪᓗᑦᑕᐅᖅ ᐱᖁᔭᖅᑎᒍᑦ ᑭᒡᒐᖅᑐᐃᔨᒃᓴᖓᓂᒃ ᐊᓪᓚᕕᒻᒧ 
ᑳᓐᑐᕌᒃᑦ−ᑖᖅᑐᑕ.

ᐃᖅᑲᓇᐃᔭᖅᑐᓕᕆᓂᖅ
ᐃᖅᑲᓇᐃᔭᖅᑎᖃᑦᑎᐊᓕᖅᑎᓪᓗᑕ ᐋᖅᑭᒃᓯᒪᑦᑎᐊᕐᓗᑎᓪᓗ 
ᐊᓪᓚᕝᕕᕗᑦ ᒪᑐᐃᓚᐅᙱᓐᓂᖓᓂᒃ ᐱᕐᔪᐊᖑᓪᓗᓂ 
ᓯᕗᓪᓕᐅᑎᓚᐅᖅᑕᕗᑦ ᐊᓪᓚᕕᑦᑎᓐᓄᑦ.  ᐃᓕᓴᖅᓯᓯᒪᒐᑦᑕ 
ᑕᒪᐃᓐᓂ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑎᑖᖅᓯᒪᔭᕆᐊᖃᕋᑦᑕ 
ᐱᐅᔪᒥᒃ ᑭᖑᕙᙱᑦᑐᓂᓪᓗ ᐊᔭᐅᕆᓂᕐᒧᑦ ᐱᔾᔨᕋᕈᓐᓇᑦᑎᐊᖁᓪᓗᑕ 
ᐊᒻᒪᓗ ᐊᐅᓚᓂᖃᑦᑎᐊᑐᒃᑯᑦ ᐋᖅᑭᒃᓱᐃᒍᓐᓇᖁᓪᓗᑕ ᑕᒪᐃᓐᓂ 
ᐱᓕᕆᐊᑦᑎᓐᓂᑦ.  ᒫᑦᓯ 31, 2016-ᖑᑎᓪᓗᒍ, ᑎᓴᒪᐅᔪᖅᑐᑦ 
ᐊᓪᓚᕕᑦᑎᓐᓂ ᑎᓴᒪᐅᔪᖅᑐᓂᑦ ᐊᑕᐅᓯᕐᓗ ᐃᖅᑲᓇᐃᔮᖑᔪᒥᒃ 
ᐃᓐᓄᒃᓯᒪᓕᖅᑐᑦ (ᑎᑎᖅᑐᒐᐅᔭᖅᓯᒪᓂᖓ 1).  ᐃᖅᑲᓇᐃᔮᒃᓴᒥᒃ 
ᓴᖅᑮᑎᑦᑎᕙᓪᓕᐊᓕᕐᒥᔪᒍᑦ ᑭᖑᓪᓕᖅᐹᕐᒧᑦ ᐃᓐᓄᒃᓯᒪᙱᑦᑐᒧᑦ 
ᐃᖅᑲᓇᐃᔮᒃᓴᐅᔪᒧᑦ − ᐋᓐᓂᕐᔪᐊᖅᑐᒥᓂᕐᓄᑦ ᐊᒻᒪᓗ 
ᑐᖁᔪᒥᓂᕐᓄᑦ ᖃᐅᔨᓴᖅᑎᐅᔪᖅ ᐃᖅᑲᓇᐃᔮᒃᓴᖅ ᒪᑐᐃᓛᓕᕆᓪᓗᓂ. 

ᑎᑎᖅᑐᒐᐅᔭᖅᓯᒪᓂᖓ 1.  ᓇᐃᓈᖅᓯᒪᓂᖏᑦ ᐃᓐᓄᑦᑕᐅᓯᒪᔪᑦ ᐃᖅᑲᓇᐃᔮᑦ

ᐃᖅᑲᓇᐃᔮᖅ ᐅᓪᓗᖅ ᐱᒋᐊᕐᓂᖓ

2014-2015 ᐃᖅᑲᓇᐃᔭᖅᑎᑖᕐᓂᖅ
ᑐᑭᒧᐊᑦᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᓂᕐᒧᑦ ᐱᔨᑦᑎᕋᖅᑏᑦ ᓄᕖᕝᕙ 24, 2014

ᐊᐅᓚᑦᑎᔨ ᑐᓴᐅᒪᖃᑎᒌᖕᓂᕐᒧᑦ ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᔮᓐᓄᐊᕆ 23, 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓗᓂ ᐊᔭᐅᕆᔨᒻᒪᕆᒃ ᒫᑦᓯ 9, 2015

2015-2016 ᐃᖅᑲᓇᐃᔭᖅᑎᑖᕐᓂᖅ
ᐊᖓᔪᖅᑳᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓯᒪᑎᓪᓗᒋᑦ ᖃᐅᔨᓴᖅᑎ ᐄᐳᕈᓪ 7, 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᔨᒐᖅᑐᐃᓗᓂ ᐊᔭᐅᕆᔨᒻᒪᕆᒃ ᔫᓂ 8, 2015

ᐱᔨᑦᑎᖅᑕᐅᓂᐊᖅᑐᑦ ᑲᒪᒋᔭᐅᖅᑳᕐᓂᖏᓐᓄᑦ ᑲᒪᔨᒻᒪᕆᒃ ᔪᓚᐃ 13, 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᔨᒐᖅᑐᐃᓗᓂ ᐊᔭᐅᕆᔨᒻᒪᕆᒃ ᐊᒃᑑᕝᕙ 19, 2015  
(ᐱᖓᓱᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ 

ᐃᖅᑲᓇᐃᔮᒃᓴᖅ)

ᓯᕗᓕᖅᑎᒃᓴᑦ
ᓯᕗᓕᖅᑎᒃᓴᑦ ᐱᓕᕆᐊᖓ ᐃᓕᓐᓂᐊᑎᑦᑎᓲᖅ 
ᐃᓄᖕᓂᒃ ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᒧᑦ 
ᐊᑎᓕᐅᖅᑕᐅᖃᑕᐅᓯᒪᔪᓂᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑕᐅᓗᑎᑦ ᐱᓕᕆᔨᒻᒪᕆᐅᓂᐊᕐᓗᓂ 
ᐊᒻᒪᓗ ᐊᐅᓚᑦᑎᔨᐅᓂᐊᕐᓗᓂ, ᐃᓄᐃᑦ ᓄᓇᕗᑦ 
ᓄᓇᑖᕈᑕᐅᓯᒪᓂᖓᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ 
ᑭᒡᒐᖅᑐᐃᑦᑎᐊᖁᓪᓗᒋᑦ ᐃᖅᑲᓇᐃᔭᕐᕕᒻᒥ 
ᐃᖅᑲᓇᐃᔭᖅᑎᒋᔭᐅᓗᑎᑦ.  ᐃᓕᓐᓂᐊᖅᑎᐅᔪᑦ ᐊᑕᐅᓯᕐᒥᒃ 
ᐱᖓᓱᓄᑦ ᐊᕐᕌᖑᓄᑦ ᑎᑭᑦᑐᒍ ᒪᓕᓲᑦ ᐱᓕᒻᒪᓴᕐᓂᕐᒧᑦ 
ᐸᕐᓇᐅᑎᒥᒃ ᐃᓕᓐᓂᐊᖅᑎᑕᐅᓪᓗᑎᑦ ᑎᒃᑯᐊᖅᑕᐅᓯᒪᔪᒧᑦ 
ᐱᓕᒻᒪᒃᓴᐃᔨᒧᑦ.

ᐊᓪᓚᕝᕕᕗᑦ ᐱᓇᓱᐊᓚᐅᕐᒥᔪᖅ ᐃᓚᐅᖃᑕᐅᓗᓂ ᐱᓕᕆᐊᕐᒧᑦ 
ᐊᒻᒪᓗ ᑐᓴᖅᑎᑕᐅᓚᐅᖅᓯᒪᔪᒍᑦ ᑎᓰᕝᕙ 2015-ᖑᑎᓪᓗᒍ 
ᐱᓇᓱᐊᒐᕗᑦ ᐊᖏᖅᑕᐅᓯᒪᒻᒪᑦ.  ᐊᓪᓚᕝᕕᕗᑦ ᕿᓚᒥᐅᔪᒃᑯᑦ 
ᑎᑭᓐᓇᓱᐊᓚᐅᕐᒪᒍ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᒥᒃ 
ᓂᕈᐊᖅᓯᓗᑕ 2016-2017 ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ.  
ᐊᑯᓂᐅᔪᒧᓪᓕ ᐸᕐᓇᐅᑎᖃᖅᑐᑕ  ᐱᓕᒻᒪᓴᕐᓗᒍ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ ᐱᖓᔪᐊᓐᓄᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᓗᓂ ᐊᔭᐅᕆᔨᒻᒪᕆᐅᓂᐊᕐᓗᓂ, 
ᒫᓐᓇᐅᔪᖅ ᐃᓐᓄᒃᑕᐅᓯᒪᑲᐃᓐᓇᖅᑐᓂ ᒪᓕᑦᑐᒋᑦ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑉ ᒪᓕᓐᓂᐊᖅᑕᖏᑕ 
ᐊᑯᓂᐅᓂᖏᑦ ᐃᓕᓐᓂᐊᕐᓗᓂ ᒪᓕᑦᑐᒋᑦ. 

ᐃᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕐᓂᖏᑦ

ᓈᒻᒪᑦᑐᒥᒃ 
ᑐᙵᕕᓕᐅᑦᑎᐊᕆᐊᖃᕐᓂᖅ
ᓕᓐ ᒫᑦ
ᑐᑭᒧᐊᑦᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᓪᓗᓂ ᐊᔭᐅᕆᔩᑦ
ᐊᓪᓚᕝᕕᕗᑦ ᐃᓕᓴᖅᓯᔭᕇᓚᐅᖅᓯᒪᔪᑦ ᓴᙱᔪᒥᒃ 
ᑐᙵᕕᖃᕆᐊᖃᕐᓂᑎᓐᓂᒃ ᖃᐅᔨᒪᓇᑦᑎᐊᖁᓪᓗᒍ 
ᐊᑐᓂ ᐃᓄᐃᑦ ᐊᓪᓚᕕᑦᑎᓐᓅᖅᑐᑦ ᐊᔾᔨᒌᑦᑐᒥᒃ, 
ᐱᓕᕆᔨᒻᒪᕆᐅᔪᓄᑦ ᑲᒪᒋᔭᐅᓗᑎᑦ ᐱᔨᑦᑎᖅᑕᐅᓗᑎᑦ 
ᐃᑲᔪᖅᑐᖅᑕᐅᒧᓐᓇᓂᐊᕐᒪᑕ.  ᑕᐃᒪᐃᒍᓐᓇᖁᓪᓗᑕ, 
ᐃᖅᑲᓇᐃᔭᖅᑎᓕᒫᕗᑦ ᑕᒪᐃᓐᓂ ᐊᔾᔨᒌᑦᑐᒥᒃ 
ᐃᓕᓐᓂᐊᕈᓐᓇᖅᑎᓚᐅᖅᑕᕗᑦ ᐱᒻᒪᕆᐅᔪᓂᒃ.  
ᐃᖅᑲᓇᐃᔮᖃᓚᐅᕐᒥᔪᒍᑦ ᐋᖅᑭᒃᓱᐃᓗᑕ 
ᐊᑐᐊᒐᕐᓄᑦ ᐊᒻᒪᓗ ᐊᐅᓚᑎᑦᑎᓂᕐᒧᑦ ᒪᓕᒐᒃᓴᓂᑦ 
ᑐᑭᒧᐊᑦᑎᑕᐅᓂᐊᕐᒪᑕ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖅᑎᓪᓗᒋᑦ.  ᖃᐅᔨᒪᑦᑎᐊᖅᑐᑕ ᑕᒪᐃᒃᑯᐊ 
ᐋᖅᑭᒃᓯᒪᓂᐊᕐᒪᑕ ᒪᑐᐃᓚᐅᙱᓐᓂᑦᑎᓐᓂᒃ 
ᐃᖅᑲᓇᐃᔭᖅᑎᑎᓐᓂᒃ ᐱᓕᕆᐊᖃᕈᒥᓇᓕᖅᑎᑎᓯᒪᔪᑦ 
ᐱᐅᔪᒻᒪᕆᒻᒥᒃ ᐊᒻᒪᓗ ᐊᔾᔨᒌᑦᑐᓂᒃ ᐱᔨᑦᑎᖃᑦᑕᖁᓪᓗᒋᑦ.  
ᐃᖅᑲᓇᐃᔭᖅᑏᑦ ᓱᖅᑯᐃᓇᑦᑎᐊᖅᑐᑯᓗᒃᑯᑦ 
ᑲᑐᔾᔨᔪᓐᓇᖅᑐᑦ ᐃᓄᖕᓂᒃ ᑭᒃᑯᓐᓂᒃ ᐊᓪᓚᕕᑦᑎᓐᓂ 
ᐃᑲᔪᖅᑕᐅᔪᖃᕈᓐᓇᕐᒪᖔᕐᒥᒃ ᖃᓄᐃᓕᐅᕈᓐᓇᓂᑦᑎᓐᓂᑦ 
ᑭᓱᓂᓪᓗ ᖃᓄᐃᓕᐅᕈᓐᓇᙱᓐᓂᑦᑎᓐᓂᒃ.  
ᐱᔨᑦᑎᕋᓲᕗᓪᓗ ᐃᒻᒥᓂᒃ ᐅᑉᐱᕈᓱᓕᓲᑦ 
ᐊᔭᐅᕆᓂᕐᒧᑦ ᐊᐅᓚᓂᖏᓐᓂᑦ ᐃᖅᑲᓇᐃᔭᖅᑎᕗᑦ 
ᓱᖅᑯᐃᓇᖅᑐᑯᓪᓗᒃ ᖃᐅᔨᒋᐊᕈᑎᖃᕈᓐᓇᓲᖑᒻᒪᑕ 
ᖃᓄᐃᓕᐅᕈᑕᐅᓕᕐᓂᖏᓐᓂᒃ ᑲᒪᒋᔭᐅᔪᑦ ᐊᒻᒪᓗ 
ᑭᐅᔾᔪᑎᖃᕐᓂᕐᒧᑦ ᑐᑭᒧᐊᕈᑎᖃᖅᑐᑕ.

ᖄᖓᒍᒃᑲᓐᓂᖅ, ᓄᑖᑦ ᐃᖅᑲᓇᐃᔭᖅᑎᑖᕆᔭᕗᑦ 
ᑐᑭᓯᒋᐊᖅᑎᑦᑎᐊᓲᕗᑦ ᐊᒻᒪᓗ ᐱᓕᒻᒪᓴᖅᑎᑦᑐᒋᑦ 
ᑲᒪᒋᐊᓚᐅᙱᓐᓂᕐᒥᓂᒃ ᐱᓕᕆᐊᕐᒥᓂᒃ ᐱᔨᑦᑎᕐᓗᑎᑦ 
ᐃᓄᖕᓂᒃ ᑭᒃᑯᑐᐃᓐᓇᕐᓂᒃ.  ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᑐᑭᓯᐅᒪᖃᑎᒌᑦᑎᓪᓗᒋᑦ ᐊᔾᔨᒌᑦᑐᓂᒃ, ᑲᑐᔾᔨᖃᑎᒌᖑᔪᖅ 
ᓯᕗᒧᐊᖃᑎᒌᒍᓐᓇᓲᖅ ᐃᒻᒥᓂᒃ ᐅᑉᐱᕈᓱᓪᓗᓂ ᐊᒻᒪᓗ 
ᐱᔾᔪᑎᖃᖅᑐᕐᔫᔮᕐᓗᓂ.

ᐃᖅᑲᓇᐃᔭᖅᑎᑎᓐᓂ ᐱᕙᓪᓕᐊᑎᑦᑎᖃᑦᑕᕐᓂᖅ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ ᑲᑐᔾᔨᖃᑎᒌᑐᐊᖑᒻᒪᑦ ᓄᓇᕗᒻᒥ ᐱᓕᕆᐊᓕᒃ ᐊᔭᐅᕆᔨᐅᓪᓗᓂ ᒐᕙᒪᒃᑯᓐᓂᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᔭᕆᐊᓕᖏᓐᓂᑦ.  ᑕᒪᓐᓇ ᐊᔾᔨᐅᙱᑦᑑᓂᖓᓄᑦ, ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑏᓐᓇᕋᓱᐊᓲᕗᑦ 
ᐊᒻᒪᓗ ᐱᕙᓪᓕᐊᒍᑎᖃᕐᓗᑎᑦ ᓴᙵᑦᑎᑕᐅᖁᓪᓗᒍ ᒪᑭᒪᔪᓐᓇᕐᓂᕗᑦ.  ᑎᑎᖅᑐᒐᐅᔭᖅᓯᒪᓂᖓ 2 ᓇᐃᓈᖅᓯᓯᒪᔪᖅ ᐱᓕᒻᒪᓴᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ ᐱᓕᕆᐊᕆᔭᐅᕙᓚᐅᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᑮᓇᐅᔭᓕᕆᓐᓇᑉ 
ᐊᕐᕌᒍᖓᓂ.

ᑎᑎᖅᑐᒐᐅᔭᖅᓯᒪᓂᖓ 2: ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᓂᖏᑦ ᐊᒻᒪᓗ 
ᐱᕙᓪᓕᐊᑎᑕᐅᓂᖏᑦ 2015-2016

ᐱᓕᒻᒪᓴᕐᓂᖅ ᐅᓪᓗᖅ ᐱᔭᕇᖅᑐᖅ

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐄᐳᕈᓪ 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᑲᑎᒪᔪᑦ ᒪᐃ 2015

ᓇᓪᓕᒍᓱᓗᐊᕐᓂᕐᒧᑦ ᐃᓅᖃᑎᒥᓂᒃ ᑕᖃᓗᐊᕐᓂᖅ ᒪᐃ 2015

ᖃᐅᔨᓴᖃᑎᒌᑦᑐᑦ ᓱᕈᓰᑦ ᖁᓄᔪᕐᓂᐊᖅᑕᐅᔪᒥᓂᐅᓐᓂᕐᒪᖔᑕ ᒪᐃ 2015

ᐃᓄᐃᑦ ᐊᑐᖃᑦᑕᕐᓂᑯᒥᓂᖏᑦ ᔫᓂ 2015

ᐱᔨᑦᑎᕋᕐᓂᖅ ᐱᔨᑦᑎᖅᑕᐅᔪᓂᑦ ᔫᓂ 2015 ᐊᒻᒪᓗ ᑎᓰᕝᕙ 2015

ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᖅᑕᐅᓂᖃᕐᓂᖏᓐᓄᑦ ᖃᐅᔨᓴᕐᓂᖅ ᔫᓂ 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐊᑐᐊᒐᖏᑦ ᐊᒻᒪᓗ ᐊᐅᓚᑎᑦᑎᓂᕐᒧᑦ 
ᒪᓕᒐᒃᓴᖏᑦ

ᔪᓚᐃ 2015 ᐊᒻᒪᓗ  
ᐊᒃᑑᕝᕙ 2015

ᐱᔨᑦᑎᖅᑕᐅᔪᑦ ᑲᒪᒋᔭᐅᓂᖏᓐᓄᑦ ᖃᕋᓴᐅᔭᒃᑯᑦ ᐊᐅᓚᑎᑦᑎᒍᑏᑦ ᐋᒡᒌᓯ 2015

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ ᐃᓕᓐᓂᐊᕐᓂᖅ ᒫᑦᓯ 2015 
ᐋᒡᒌᓯ 2015

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᔪᕈᓐᓃᖅᓴᓂᖅ ᓯᑏᕝᕙ 2015

CCCYA ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ ᑲᑎᒪᕕᔾᔪᐊᕐᓂᖏᑦ ᓯᑏᕝᕙ 2015

ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕐᓂᖅ ᓄᕖᕝᕙ 2015

ᐃᓄᐃᑦ ᐃᓕᖅᑯᓯᖏᑦ ᒪᓕᑦᑐᒋᑦ ᐃᓅᓯᓕᕆᓂᖅ ᓄᕖᕝᕙ 2015

ᐋᓐᓂᓗᐊᖅᑐᒥᓂᕐᓂᒃ ᖃᐅᔨᓗᐊᖃᑦᑕᕐᓂᑯᒥᓂᖓᓄᑦ ᐊᑦᑐᖅᑕᐅᓯᒪᓂᖅ, ᓇᓪᓕᒍᓱᓗᐊᖃᑦᑕᓂᕐᒧᑦ 
ᐃᓅᖃᑎᒥᓂᒃ ᑕᖃᓗᐊᕐᓂᖅ, ᑕᖃᓗᐊᕐᓂᖅ ᐊᒻᒪᓗ ᐃᒻᒥᓂᒃ ᑲᒪᑦᑎᐊᕐᓂᖅ ᕖᕝᕗᐊᕆ 2016

ᓱᕈᓰᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓇᓗᓇᐃᒃᑯᑕᒃᑲᓐᓂᖅ ᐱᒋᐊᓚᐅᖅᓯᒪᔪᖅ ᓄᕖᕝᕙ 
2015-ᖑᑎᓪᓗᒍ  

(ᒪᕐᕉᒃ ᐃᓕᓐᓂᐊᒐᒃᓵᑦ 
ᐱᔭᕆᖅᑕᐅᓪᓗᑎᑦ ᒫᑦᓯ 2016−ᒥ)

ᐱᓕᒻᒪᓴᒃᓴᐃᑎᑦᑎᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ 
ᐅᖃᐅᑕᐅᔭᕆᐊᓖᑦ

ᐃᖅᑲᓇᐃᔭᖅᑏᑦ ᑲᑎᒪᑎᑕᐅᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᓯᕗᓪᓕᖅᐹᕐᒥ ᐃᖅᑲᓇᐃᔭᖅᑎᖏᑦ ᑲᑎᒪᑎᑕᐅᓚᐅᖅᓯᒪᔪᑦ ᒪᐃ 
2015-ᖑᑎᓪᓗᒍ.  ᐱᕕᖃᓚᐅᖅᑐᑦ ᓄᑖᑦ ᐃᖅᑲᓇᐃᔭᖅᑎᕗᑦ 
ᐃᓕᓐᓂᐊᖃᑎᒌᓪᓗᑎᑦ ᑭᒃᑰᒻᒪᖔᕐᒥᒃ ᐊᒻᒪᓗ ᐊᓪᓚᕕᑦᑕ 
ᐃᖅᑲᓇᐃᔮᕆᓲᖏᓐᓂᑦ.  ᖃᐅᔨᓴᓚᐅᕐᒥᔪᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔮᑦᑎᓐᓄᑦ 
ᖃᓄᖅ ᑐᕌᖓᒻᒪᖔᕐᒥᒃ ᐊᒻᒪᓗ ᐋᖅᑭᓱᖅᑕᐅᕙᓪᓕᐊᓪᓗᑎᑦ 
ᐊᓪᓚᕕᑦᑕ ᐱᓇᓱᐊᒐᖏᑦ ᐊᒻᒪᓗ ᑕᐅᙳᐊᖅᑕᖏᑦ ᐊᑐᕈᒪᓛᖅᑕᑦᑕ 
ᑎᑎᕋᖅᓯᒪᓂᖏᑦ.  ᐃᖅᑲᓇᐃᔭᖅᑎᑖᕆᔭᐅᒋᐊᙵᖅᑳᖅᑐᒥᓃᑦ 
ᐱᕙᓪᓕᐊᒍᑎᖃᕋᓱᐊᖅᑎᓪᓗᑕ ᑕᒪᔅᓱᒥᖓ ᑐᑭᒧᐊᕈᑏᑦ 
ᐅᖃᖅᓯᒪᓂᖏᑦ ᓴᖅᑮᓚᐅᖅᑐᑦ ᐱᓇᓱᐊᒐᑦ ᐊᒻᒪᓗ 
ᑕᐅᑐᙳᐊᖅᑕᕗᑦ ᐊᑐᕈᒪᓛᖅᑕᑦᑕ ᑎᑎᕋᖅᓯᒪᓂᖏᑦ 
ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖃᕈᑎᒌᓐᓇᖅᑐᓂᒋᑦ.

CCCYA ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ 
ᑲᑎᒪᕕᔾᔪᐊᕐᓂᖏᑦ
ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ, ᐃᓚᒋᔭᐅᔪᑦ CCCYA−ᒃᑯᓐᓄᑦ 
ᑲᑎᒪᕕᔾᔪᐊᖅᑎᑕᐅᓲᑦ ᐱᓕᕆᐊᖃᖅᑐᑎᑦ ᐊᔭᐅᕆᓂᕐᒧᑦ ᐱᔾᔪᑎᓂᒃ 
ᐊᒻᒪᓗ ᐊᔭᐅᕆᓂᕐᒧᑦ ᐱᕙᓪᓕᐊᒍᑎᖃᕐᓂᕐᒧᑦ.

ᓂᐅᕙᐅᓐᓛᓐ−ᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᕋᖅᑏᑦ 
ᑲᑎᒪᕕᔾᔪᐊᑎᑦᑎᓚᐅᖅᑐᑦ 2015-ᒥ ᓂᐅᕙᐅᓐᓈᓐ−ᒥ.  ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᐊᐅᓪᓚᑎᑦᑎᓚᐅᖅᑐᑦ 
ᑐᑭᒧᐊᑦᑎᑦᑎᔨᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᓗᓂ ᐊᔭᐅᕆᔨᓂᑦ ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᓗᓂ ᐊᔭᐅᕆᔨᒻᒪᕆᖏᓐᓂᒃ ᑲᑎᒪᕕᔾᔪᐊᓂᕐᒧᑦ.   
ᐱᓕᕆᖃᑎᒌᒍᓐᓇᓚᐅᖅᑐᑦ ᐊᔭᐅᕆᔨᓂᑦ ᐃᖅᑲᓇᐃᔭᖅᑎᓂᑦ 
ᐊᓯᖏᓐᓂᒃ ᑲᓇᑕᑉ ᐊᕕᑦᑐᖅᓯᒪᔪᖏᓐᓃᙶᖅᑐᓂᑦ, ᐊᒻᒪᓗᑦᑕᐅᖅ 
ᑐᑭᓯᒋᐊᖅᑎᑕᐅᓂᕐᒧᑦ ᑲᑎᒪᑎᑕᐅᓪᓗᑎᑦ ᐱᔾᔪᑎᓂᑦ ᓲᕐᓗᒃ 
ᒪᒃᑯᑦᑐᑦ ᐃᓚᐅᖃᑕᐅᑎᑕᐅᓂᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᓄᑕᖅᑲᑦ ᐊᒻᒪᓗ ᒪᒃᑯᑦᑐᑦ ᐃᓄᓕᕆᔨᒃᑯᑎᒍᑦ ᐊᖅᓵᖅᑕᐅᓯᒪᔪᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓᓂᒃ ᐃᓕᓐᓂᐊᖅᑐᑦ
2015-2016-ᖑᑎᓪᓗᒍ, ᐊᓪᓚᕝᕕᐅᔪᖅ ᓯᕗᓪᓕᐅᔾᔨᑎᑦᑎᓚᐅᖅᓯᒪᔪᖅ 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᓐᓂᑦ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ, ᓇᓗᓇᖅᑎᑎᓪᓗᓂ 
ᐊᓪᓚᕝᕕᑉ ᑐᑭᒧᐊᕈᑎᖏᑕ ᑐᙵᕕᒃᓴᖏᓐᓂᑦ, ᐱᖁᔭᖅᑎᒍᑦ 
ᐱᓇᓱᐊᒐᖏᓐᓂᑦ, ᐱᓕᕆᐊᒃᓴᖏᓐᓂᑦ ᐊᒻᒪᓗ ᓴᙱᓂᖏᓐᓂᑦ.  
ᐃᖅᑲᓇᐃᔭᖅᑏᑦ ᑐᑭᓯᐅᒪᑦᑎᐊᕆᐊᖃᓚᐅᕐᒪᑕ ᐱᖁᔭᕐᒥᒃ 
ᖃᐅᔨᒪᓇᑦᑎᐊᖁᓪᓗᒍ ᐃᖅᑲᓇᐃᔭᖃᑎᖃᑦᑎᐊᕈᓐᓇᓂᐊᕐᒪᑕ 
ᓱᕈᓯᕐᓂᑦ ᒪᒃᑯᑦᑐᓂᓪᓗ, ᐊᒻᒪᓗᑦᑕᐅᖅ ᒐᕙᒪᐅᔪᑦ ᐱᓕᕆᕝᕕᖏᓐᓂᑦ 

ᐊᒻᒪᓗ ᐱᔨᑦᑎᕋᖅᑎᓂᑦ.  ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᑦ 
ᓇᓗᓇᐃᔭᖅᓯᒪᔪᓂᑦ ᕿᒥᕐᕈᓂᖃᖅᑎᑦᑎᓚᐅᖅᑐᑦ ᐱᖁᔭᕐᒥᒃ 
ᐊᒻᒪᓗᑦᑕᐅᖅ ᐅᓂᒃᑳᖅᑐᖃᖅᑐᓂ ᖃᓄᐃᑦᑐᖃᖃᑦᑕᕋᔭᕐᒪᖔᕐᒥᒃ 
ᖃᓄᐃᓕᐅᕈᑕᐅᒐᔭᖅᑐᓂᑦ.  ᑕᒪᐃᓐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᖓᓂ ᐃᖅᑲᓇᐃᔭᖅᑏᑦ ᐱᔭᕇᖅᓯᔭᕆᐊᓖᑦ 
ᑕᒪᔅᓱᒥᖓ ᐃᓕᓐᓂᐊᕋᒃᓴᐅᔪᒥᒃ ᐃᖅᑲᓇᐃᔮᖓᓂᒃ 
ᐱᓕᕆᐊᖃᕈᓐᓇᖅᓯᓚᐅᙱᓐᓂᖏᓐᓂᒃ ᑭᒡᒐᖅᑐᐃᔨᒥᒃ.

ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᖅᑕᐅᓯᒪᒻᒪᖔᑕ 
ᖃᐅᔨᓴᕐᓂᖅ ᐃᓕᓐᓂᐊᕈᑎᒋᔭᐅᔪᖅ
ᐊᒥᓱᑦ ᑲᑐᔾᔨᖃᑎᒌᖑᔪᑦ ᓄᓇᕐᔪᐊᕐᒥ ᐊᑐᓲᖑᒻᒪᑕ ᓱᕈᓰᑦ 
ᐱᔪᓐᓇᐅᑎᖏᑦ ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᕐᓂᖅ 
ᐃᓕᓐᓂᐊᕈᑎᒋᔭᐅᔪᖅ ᐊᑑᑎᒥᒃ.  ᐊᐅᓚᓂᐅᒻᒪᑦ ᐃᑲᔪᓲᖅ 
ᑲᑐᔾᔨᖃᑎᒌᓂᒃ ᖃᓄᐃᓕᐅᕈᑎᖃᕐᓂᖏᑦ ᖃᓄᖅ 
ᐊᑦᑐᐃᓂᖃᕈᓐᓇᕐᒪᖔᑕ ᓱᕈᓯᕐᓂᒃ ᐊᒻᒪᓗ ᐱᔪᓐᓇᐅᑎᖏᓐᓂᑦ.  
ᐊᑐᕐᓗᓂ ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᖅᑕᐅᓯᒪᒻᒪᖔᑕ 
ᖃᐅᔨᓴᕐᓂᖅ ᐃᓕᓐᓂᐊᕈᑎᒋᔭᐅᔪᒥᒃ ᐃᑲᔪᕈᓐᓇᖅᑐᑦ 
ᑲᑐᔾᔨᖃᑎᒌᖑᔪᓂᑦ ᐋᖅᑭᒃᓱᐃᓗᑎᑦ ᐱᓕᕆᐊᓂᑦ 
ᐱᔨᑦᑎᕋᕈᑎᓂᓪᓗ ᐊᑐᕐᓂᖅᓴᐅᖃᑦᑕᑎᑦᑎᓂᖅᓴᐅᓗᑎᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐃᑲᔪᖅᑐᐃᓗᑎᑦ 
ᒐᕙᒪᒃᑯᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᕐᒥᒃ ᐊᒻᒪᓗ ᐊᑐᐊᒐᕐᓂᒃ 
ᒪᓕᒍᓐᓇᕐᓂᐊᕐᒪᑕ ᐱᖁᔭᖅᑎᒍᑦ ᖃᓄᐃᓕᐅᕈᑎᖃᕆᐊᖃᕐᓂᕐᒥᓂᒃ 
ᒪᓕᑦᑐᒍ CRC.  ᐃᑲᔪᖅᑐᐃᓂᖃᕈᓐᓇᕐᒥᔪᖅ ᓱᕈᓯᕐᓂᑦ 
ᑭᒡᒐᖅᑐᐃᓪᓗᑎᑦ ᐊᔭᐅᕆᔨᓂᑦ ᐊᑐᓕᖅᑎᑦᑎᓗᑎᑦ ᓱᕈᓰᑦ 
ᐱᔪᓐᓇᐅᑎᖏᑦ ᑕᐅᑐᑦᑕᐅᓗᑎᑦ ᖃᐅᔨᓴᕈᓐᓇᖁᓪᓗᒋᑦ 
ᑕᒻᒪᖅᓯᒪᔪᕐᓂᐊᕐᓗᑎᓪᓗ ᐊᑐᓂ ᑲᒪᒋᔭᐅᔪᓂᑦ ᐊᒻᒪᓗ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓯᒪᑲᒻᒪᖃᑦᑕᖅᑐᑎᑦ ᐱᔾᔪᑎᖏᓐᓂᑦ.  UNICEF−
ᒃᑯᑦ ᐃᓕᓐᓂᐊᑎᑦᑎᓚᐅᖅᑐᑦ ᐅᖓᓯᑦᑐᒃᑰᒐᓗᐊᖅ ᖃᕋᓴᐅᔭᒃᑯᑦ 
ᐃᖅᑲᓇᐃᔭᖅᑎᑎᓐᓄᑦ ᐃᖃᓗᓐᓂ.  ᐃᓕᓐᓂᐊᕈᑎᖃᓚᐅᖅᑐᑦ 
ᕿᒥᕐᕈᓪᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ, ᐱᒋᐊᕈᑎᒋᒋᐊᙵᕐᓂᖓ 
ᐃᓕᓐᓕᓂᐊᖅᑎᑕᐅᓪᓗᓂ ᓱᕈᓰᑦ ᐱᔪᓐᓇᐅᑎᖏᑦ 
ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᕐᓂᖅ ᐃᓕᓐᓂᐊᕈᑎᒋᔭᐅᔪᖅ 
ᐊᒻᒪᓗ ᐱᕕᖃᕐᓂᖏᑦ ᐊᑐᓕᖅᑎᑕᐅᓗᓂ ᓱᕈᓰᑦ ᐱᔪᓐᓇᐅᑎᖏᑦ 
ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᕐᓂᖅ ᐃᓕᓐᓂᐊᕈᑎᒋᔭᐅᔪᖅ 
ᐆᑦᑐᕋᐅᑎᖃᙳᐊᖅᑐᑎᑦ ᖃᓄᐃᑦᑲᔭᖅᑐᓂᑦ. 

ᐊᓯᖏᑦ ᐱᕙᓪᓕᐊᒍᑎᒋᔭᐅᔪᑦ 
ᐅᖃᐅᓯᕆᔭᐅᔭᕆᐊᓖᑦ
ᖄᖓᒍᒃᑲᓐᓂᖅ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᒻᒪᕆᖕᓂᖏᓐᓂᒃ 
ᐊᒻᒪᓗ ᐱᕙᓪᓕᐊᒍᑎᖃᖅᑎᑕᐅᓂᖏᓐᓂᒃ, ᐊᓪᓚᕝᕕᕗᑦ 
ᐱᔭᕇᖅᓯᓚᐅᖅᑐᑦ ᐊᒥᓱᓂᑦ ᐱᓕᕆᐊᕆᔭᐅᓪᓗᐊᖅᑐᓂᑦ 
2015-2016-ᖑᑎᓪᓗᒍ ᐃᑲᔪᖅᑐᖅᑕᐅᖁᓪᓗᒍ ᐊᓪᓚᕝᕕᕗᑦ 
ᒪᑐᐃᓛᕐᓂᖓᓂᒃ ᐊᔭᐅᕆᓂᕐᒧᑦ ᐱᔨᑦᑎᕋᕐᓂᕗᑦ − ᐱᖃᓯᐅᑎᓪᓗᒋᑦ 
ᐊᑐᓕᖅᑎᑕᐅᓂᖏᑦ ᐱᔨᑦᑎᕋᖅᑕᐅᔪᑦ ᑲᒪᒋᔭᐅᓂᖏᓐᓄᑦ 
ᐊᐅᓚᑕᐅᓂᖏᑦ ᖃᕋᓴᐅᔭᒃᑰᖅᑐᑦ, ᐱᖁᔭᖅᑎᒍᑦ ᓴᐳᓐᓂᐊᖅᑎᒥᒃ 
ᑳᓐᑐᕌᒃᑦ−ᑖᖅᑐᑕ ᐊᒻᒪᓗ ᐱᔭᕇᖅᑐᒋᑦ ᐊᑐᐊᒐᕐᓄᑦ ᐊᒻᒪᓗ 
ᐊᐅᓚᑎᑦᑎᓂᕐᒧᑦ ᒪᓕᒐᒃᓴᒥᒃ.

ᐃᓱᓕᑦᑎᑎᓪᓗᒍ 2014-2015−ᒥ, ᐊᓪᓚᕝᕕᒃ ᓂᐅᕕᓚᐅᖅᓯᒪᔪᖅ 
ᐱᔨᑦᑎᕋᖅᑕᐅᔪᑦ ᑲᒪᒋᔭᐅᓂᖏᓐᓄᑦ ᐊᐅᓚᑎᑦᑎᒍᑎ 
ᖃᕋᓴᐅᔭᒃᑰᖅᑐᒥᒃ ᐊᒻᒪᓗ ᑳᓐᑐᕌᒃᑦ−ᓯᓚᐅᖅᓯᒪᓪᓗᑎᑦ 
ᐃᓕᓐᓂᐊᖅᑎᑕᐅᓂᐊᕐᒪᑕ ᐃᑲᔪᖅᑐᖅᑕᐅᓪᓗᑎᓪᓗ 
ᐊᑐᕋᓴᐅᓂᖓᓂᒃ.  2015-2016-ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ, 
ᐃᑲᔪᖅᑐᖅᑕᐅᓪᓗᑕ ᖃᕋᓴᐅᔭᒃᑯᑦ ᐊᑐᕐᓂᐊᖅᑕᑦᑕ 
ᐋᖅᑭᒃᓱᐃᔨᖏᓐᓂᑦ, ᐱᓕᕆᐊᖃᓗᐊᙳᐊᓚᐅᖅᓯᒪᔪᑦ 
ᖃᕋᓴᐅᔭᒃᑰᖓᔪᖅ ᐅᕙᑦᑎᓐᓄᑦ ᐊᑐᕋᒃᓴᐅᑎᑦᑎᐊᖅᑐᒍ.  ᑕᒪᓐᓇ 
ᖃᕋᓴᐅᔭᒃᑰᖓᔪᖅ ᐅᕙᑦᑎᓐᓄᑦ ᐊᑐᕋᒃᓴᐅᑦᑎᐊᕐᔫᒥᓕᖅᑎᓚᐅᖅᑐᒍ, 
ᖃᐅᔨᓴᓚᐅᖅᓯᒪᔭᕗᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᑐᒋᑦ.  
ᐱᔨᑦᑎᖅᑕᕗᑦ ᑲᒪᒋᔭᐅᓂᖏᓐᓄᑦ ᐊᐅᓚᑕᐅᓂᖏᑦ 
ᖃᕋᓴᐅᔭᒃᑰᖅᑐᖅ ᑐᑭᓯᒋᐊᕈᑎᓄᑦ ᑐᑦᑕᕐᕕᒋᔭᐅᕗᖅ 
ᐊᓪᓚᕕᑦᑕ ᑭᒡᒐᖅᑐᐃᓂᕐᒧᑦ ᐊᔭᐅᕆᓂᑦᑎᓐᓂᑦ.  ᓯᕗᓂᒃᓴᒥ 
ᐱᓕᕆᐊᖃᕈᑕᐅᓛᖅᑐᖅ ᐋᖅᑭᒋᐊᖅᑕᐅᓗᓂ ᖃᕋᓴᐅᔭᒃᑰᕈᑎ 
ᐊᓪᓚᕝᕕᑦᑕ ᑭᒡᒐᖅᑐᐃᓪᓗᑎᑦ ᐊᔭᐅᕆᔨᕗᑦ ᐊᑐᕈᓐᓇᓛᕐᒪᒍ 
ᑐᑭᓯᒋᐊᕈᑎᓂᑦ ᐊᐅᓚᑎᑦᑎᒍᑕᐅᓗᓂ.

2015-2016−ᒥ ᐊᓪᓚᕝᕕᕗᑦ ᐃᓛᒃᑰᖓᔪᒥᒃ 
ᐱᖁᔭᖅᑎᒍᑦ ᓴᐳᓐᓂᐊᖅᑎᑖᓚᐅᖅᑐᑦ.  ᐱᖁᔭᖅᑎᒍᑦ 
ᓴᐳᓐᓂᐊᖅᑎᖃᕆᐊᖃᖅᑐᒍᑦ, ᐃᓛᓐᓂᒃᑯᑦ, ᐃᑲᔪᖅᑕᐅᖁᓪᓗᒋᑦ 
ᐃᖅᑲᓇᐃᔭᖅᑎᕗᑦ ᑐᑭᓯᐅᒪᓂᐊᕐᒪᑕ ᒐᕙᒪᒃᑯᑦ ᐱᖁᔭᖅᑎᒍᑦ 
ᖃᓄᐃᓕᐅᕆᐊᖃᕐᓂᖏᓐᓂᑦ ᓱᕈᓯᕐᓄᑦ ᐊᒻᒪᓗ ᒪᒃᑯᒃᑐᓄᓪᓗ.  
ᓄᕖᕝᕙ 2015-ᖑᑎᓪᓗᒍ, ᐊᓪᓚᕝᕕᕗᑦ ᑳᓐᑐᕌᒃᑦ−ᑖᓚᐅᖅᑐᑦ 
ᐅᓪᑎᐊᔅ ᑭᓕᐅᕐ ᑕᐅᓐᓯᐊᓐᑦ−ᒥᒃ.

ᑭᖑᓪᓕᖅᐹᒥᓗ, ᐱᔭᕇᖅᓯᓚᐅᕐᒥᔪᒍᑦ ᐊᓪᓚᕕᑦᑎᓐᓂ 
ᐃᖏᕐᕋᑎᑦᑎᓂᕐᒧᑦ ᐊᑐᐊᒐᕐᓄᑦ ᐊᐅᓚᑎᑦᑎᒍᑎᓄᓪᓗ 
ᒪᓕᒐᒃᓴᖏᓐᓂᑦ 2015-2016-ᖑᑎᓪᓗᒍ.  ᒪᓕᒐᒃᓴᐅᔪᖅ 
ᐱᒻᒪᕆᐅᕗᖅ ᐊᐅᓚᓂᖃᑦᑎᐊᖁᓪᓗᒍ ᐱᓕᕆᔪᓐᓇᑦᑎᐊᖁᓪᓗᒍᓗ 
ᑲᑐᔾᔨᖃᑎᒌᕗᑦ.  ᐱᕙᓪᓕᐊᒍᑎᒋᔭᐅᓂᖓ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒪᓕᒐᒃᓴᖏᑦ ᑐᑭᓯᒋᐊᕈᑎᑖᓚᐅᖅᑐᑦ 
ᐃᓕᖅᑯᓯᕆᔭᐅᕙᑦᑐᓂᑦ ᐊᒻᒪᓗ ᐊᐅᓚᑎᑦᑎᓂᖃᓲᖑᔪᓂᑦ 
ᐊᓯᖏᓐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ ᐊᓪᓚᕝᕕᖏᓐᓂᑦ 
ᐊᒻᒪᓗᑦᑕᐅᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ.  
ᒪᓕᒐᒃᓴᐅᔪᕐᓗ ᐊᔭᐅᖅᑕᐅᓚᐅᕆᕗᖅ ᐊᔾᔨᐅᙱᑦᑐᒥᒃ 
ᐱᓕᕆᐊᖃᓲᑦᑎᓐᓂᑦ ᐊᒻᒪᓗ ᐋᖅᑭᓱᖅᑕᐅᓪᓗᓂ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᑦ.

ᑕᒪᐃᓐᓂ ᑕᒪᒃᑯᐊ ᐱᓕᕆᐊᕗᑦ ᐱᔭᕇᖅᑕᐅᓚᐅᖅᑐᑦ ᐊᓪᓚᕝᕕᕗᑦ 
ᒪᑐᐃᓚᐅᙱᑦᑎᓪᓗᒍ, ᖃᐅᔨᒪᑦᑎᐊᖁᓪᓗᑕ ᐊᓪᓚᕝᕕᕗᑦ 
ᐊᐅᓚᑎᑦᑎᒍᑎᖃᕐᓂᐊᕐᒪᑦ ᐊᒻᒪᓗ ᐃᖅᑲᓇᐃᔮᕆᔭᐅᓂᐊᖅᑐᑦ 
ᐃᖏᕐᕋᒍᑎᖏᓐᓂᑦ ᐋᖅᑭᒃᓯᓯᒪᓂᐊᕐᒪᑕ ᐃᑲᔪᖅᑐᐃᔪᓐᓇᖅᑐᓂᑦ 
ᑭᖑᕙᙱᑦᑐᒃᑯᑦ ᐊᐅᓚᓂᖃᑦᑎᐊᖅᑐᒃᑯᓪᓗ ᑭᒡᒐᖅᑐᐃᓗᓂ 
ᐊᔭᐅᕆᔾᔪᑎᖃᖃᑦᑕᕐᓂᐊᕐᒪᑕ ᑕᒪᒃᑯᐊ ᑭᒡᒐᑐᖅᑕᐅᓪᓗᑎᑦ ᒪᒃᑯᑦᑐᑦ 
ᓄᓇᕗᒻᒥᐅᑕᐅᔪᑦ ᐊᒻᒪᓗ ᐃᓚᖏᑦ. 

ᐃᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕐᓂᖏᑦ

ᐱᒻᒪᕆᐅᓂᖓ ᓱᕈᓰᑦ ᐱᔪᓐᓇᐅᑎᖏᑦ 
ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᕐᓂᖅ 
ᐃᓕᓐᓂᐊᕈᑎᒋᔭᐅᔪᖅ
ᓈᓯ ᐱᓗᕆᓐ
ᐊᖓᔪᖅᑳᖅ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᕐᒪᖔᑕ ᖃᐅᔨᓴᖅᑎ

2015-2016−ᖑᑎᓪᓗᒍ, ᐃᓚᐅᖃᑕᐅᓚᐅᖅᑐᖓ 
ᐃᓕᓐᓂᐊᕐᓂᕐᒥᒃ ᐃᓕᓐᓂᐊᑎᑦᑎᓪᓗᑎᑦ UNICEF−ᒃᑯᑦ 
ᑲᓇᑕᒥ ᖃᓄᖅ ᐊᑐᕈᓐᓇᕐᒪᖔᑦᑕ ᐱᒻᒪᕆᐅᓂᖓ ᓱᕈᓰᑦ 
ᐱᔪᓐᓇᐅᑎᖏᑦ ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᕐᓂᖅ 
ᐃᓕᓐᓂᐊᕈᑎᒋᔭᐅᔪᒥᒃ.  ᐃᓚᐅᖃᑕᐅᓪᓗᖓ 
ᐃᓕᓐᓂᐊᓂᕐᒥᒃ ᐅᕙᓐᓄᑦ ᐃᑲᔪᕐᓂᖃᓚᐅᖅᑐᖅ 
ᑐᑭᓯᐅᒪᓂᖅᓴᐅᓕᖅᑐᖓ ᖃᓄᖅ ᒐᕙᒪᒃᑯᑦ 
ᖃᓄᐃᓕᐅᕈᑎᖃᕐᓂᖏᑦ ᐊᑦᑐᐃᓂᖃᕈᓐᓇᕐᒪᖔᑕ 
ᒪᒃᑯᑦᑐᑦ ᐱᔪᓐᓇᐅᑎᖏᓐᓂᑦ.  ᐃᓕᓐᓂᐊᓚᐅᕐᒥᔪᖓ 
ᖃᓄᖅ ᐊᑐᕈᓐᓇᕐᒪᖔᕐᒪ ᐃᑲᔫᑎᒥᒃ ᖃᐅᔨᓴᕐᓗᖓ ᖃᓄᖅ 
ᐃᓱᒪᓕᐅᕈᑎᖏᑦ ᐃᓐᓇᐃᑦ ᐊᑦᑐᐃᓂᖃᕈᓐᓇᕐᒪᖔᕐᒥᒃ 
ᓱᕈᓰᑦ ᐱᔪᓐᓇᐅᑎᖏᓐᓂᑦ.

ᑕᒪᓐᓇ ᐃᓕᓐᓂᐊᕐᓂᐅᔪᖅ ᐅᕙᓐᓂᒃ 
ᐱᓕᕆᔪᒪᓂᖃᓕᖅᑎᑦᑎᓯᒪᔪᖅ ᕿᒥᕐᕈᓗᖓ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕈᑎᖏᑦ 
ᐱᔾᔪᑏᑦ ᐅᓪᓗᒥᐅᔪᖅ ᓄᑖᖅᑎᒍᑦ − 
ᐱᓕᕆᐊᖃᕐᓂᖅᓴᐅᔪᑦ ᐱᔪᓐᓇᐅᑎᖏᑕ ᓱᕈᓯᑉ.  
ᐱᓕᕆᔪᒪᓂᖅᓴᐅᓕᖅᓯᒪᓪᓗᖓᓗ ᐊᑐᕐᓗᖓ ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᑭᒡᒐᑐᕐᓗᒋᑦ 
ᐊᔭᐅᕆᓂᕐᒥᒃ ᐱᐅᔪᑎᒍᑦ ᐊᓯᔾᔩᒍᓐᓇᕋᔭᕋᒪ ᓱᕈᓯᕐᓂᒃ 
ᒪᒃᑯᑦᑐᓂᓪᓗ ᓄᓇᕗᒻᒥ.

ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᒐᓱᐊᕐᓂᖅ

ᐊᓯᐊᑦᑕᐅᖅ ᐱᓕᕆᐊᖃᕈᑎᒋᓗᐊᓚᐅᖅᑕᕗᑦ 2015-2016 
ᐃᖅᑲᓇᐃᔭᖃᑎᖃᕐᓂᐊᕐᓂᕗᑦ ᑎᒍᒥᐊᖅᑎᐅᓗᐊᖅᑐᓂᑦ: 
ᓱᕈᓰᑦ ᒪᒃᑯᑐᓪᓗ, ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ ᐊᒻᒪᓗ 
ᐱᔨᑦᑎᕋᖅᑎᖏᑦ, ᐃᓚᒌᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᓄᐃᑦ, 
ᐊᒻᒪᓗ ᐱᓕᕆᖃᑎᒋᓲᕗᑦ ᑲᑐᔾᔨᖃᑎᒌᑦ ᓲᕐᓗᒃ CCCYA−
ᒃᑯᑦ.  ᐅᑉᐱᕈᓱᒃᑲᑦᑕ ᑐᓴᐅᒪᖃᑎᒌᑦᑎᐊᓂᖅᓴᐅᒍᓐᓇᕐᒪᑦ 
ᐃᓄᐃᑦ ᑕᒪᐃᓐᓂᓕᒫᑦ ᐃᓚᐅᖃᑕᐅᔪᑦ ᐅᖃᓪᓚᒍᓐᓇᖅᑎᓪᓗᒋᑦ 
ᐊᒻᒪᓗ ᓈᓚᒍᓐᓇᖅᑎᓪᓗᒋᑦ.  ᑕᐃᒪᐃᓐᓂᖓᓄᑦ, ᐃᖅᑲᓇᐃᔮᕗᑦ 
ᑕᒪᒃᑯᓂᖓ ᖃᓄᐃᓕᐅᕈᑎᖃᓚᐅᖅᑐᑦ ᑲᑐᔾᔨᓪᓗᑕ ᑐᑭᓯᒋᐊᕈᑎᓂᑦ 
ᐊᓪᓚᕕᑦᑕ ᒥᒃᓵᓅᖓᔪᓂᑦ ᐊᒻᒪᓗ ᓈᓚᒍᓐᓇᖅᑐᒋᑦ 
ᐃᓕᕝᕕᒋᓗᒋᓪᓗ ᐊᒥᓱᑦ ᑎᒍᒥᐊᖅᑎᖁᑎᕗᑦ.  ᐱᔭᕇᖅᓯᒪᔪᑦ 
ᑎᑎᖅᑐᖅᓯᒪᓂᖏᑦ ᑲᑎᒪᖃᑎᒋᓚᐅᖅᑕᕗᑦ, ᐅᓂᒃᑳᕐᕕᒋᓚᐅᖅᑕᕗᑦ 
ᐊᒻᒪᓗ ᓄᓇᓖᑦ ᓂᐅᕐᕈᕕᒋᓚᐅᖅᑕᕗᑦ, ᑕᑯᓂᐊᕐᓗᒍ ᒪᑉᐱᒐᖅ 37 
ᑕᕝᕙᓂ ᐅᓂᒃᑳᕐᒥ. 

ᓄᑕᖅᑲᑦ ᒪᒃᑯᑦᑐᓪᓗ
ᐊᓪᓚᕝᕕᕗᑦ ᐱᓕᕆᐊᖃᓗᐊᙳᐊᖅᑐᖅ ᐃᓚᐅᑎᑦᑎᓗᑎᑦ 
ᓄᑕᖅᑲᓂᑦ ᒪᒃᑯᑦᑐᓂᓪᓗ ᐃᖅᑲᓇᐃᔮᖃᕐᓂᑎᓐᓂ.  
ᖃᐅᔨᒪᑦᑎᐊᕈᒪᒐᑦᑕ ᓱᕈᓰᑦ ᒪᒃᑯᑦᑐᓪᓗ − ᐱᒻᒪᕆᐅᓛᖑᔪᑦ 
ᐊᑦᑐᖅᑕᐅᓂᖃᓲᑦ − ᐱᕕᖃᐃᓐᓇᕐᓂᐊᕐᒪᑕ ᐃᑲᔪᕐᓗᑎᑦ 
ᑭᓱᓕᕆᓲᑦᑎᓐᓂ ᐊᒻᒪᓗ ᖃᓄᖅ ᐱᓕᕆᐊᖃᓲᖑᓂᑦᑎᓐᓂ.  
2015-2016-ᖑᑎᓪᓗᒍ, ᐃᓚᐅᑎᓚᐅᖅᓯᒪᔭᕗᑦ ᒪᒃᑯᑦᑐᑦ 
ᐊᓪᓚᕕᑦᑎᓐᓂ ᐊᒥᓱᑎᒍᑦ.

ᐅᓂᒃᑳᑦ ᓂᐲᑦ ᐊᑭᑦᑐᕋᐅᑎᑎᑦᑎᓂᖅ
2015-ᖑᑎᓪᓗᒍ, ᓴᖅᑮᑎᑦᑎᓚᐅᖅᓯᒪᕗᒍᑦ ᓯᕗᓪᓕᖅᐹᕐᒥ ᐅᓂᒃᑳᑦ, 
ᓂᐲᑦ ᐊᑭᑦᑐᕋᐅᑎᑎᑦᑎᓪᓗᑕ ᓇᓗᓇᐃᖅᑕᐅᖁᓪᓗᒍ ᑲᓇᑕᒥ 
ᓱᕈᓰᑦ ᐅᓪᓗᖓ.  ᓄᓇᓕᕐᔪᐊᖑᔪᑦ ᓄᓇᕐᔪᐊᕐᒥ ᓇᓪᓕᐅᓂᖅᓯᐅᓲᑦ 
ᑕᒪᔅᓱᒥᖓ ᐅᓪᓗᕐᒥ ᐊᕐᕌᒍᑕᒫᑦ ᐃᓕᓴᕆᔭᐅᓪᓗᒍ 
ᐊᑎᓕᐅᖅᑕᐅᓯᒪᓂᖓ CRC.  ᐋᖅᑭᒃᓱᓚᐅᖅᑕᕗᑦ ᑕᒪᓐᓇ 
ᐱᓂᑭᓴᐅᑎᓂᐅᔪᖅ ᒥᑭᔪᑯᓗᒃᑰᒐᓗᐊᖅ ᐅᔾᔨᕈᓱᓕᖅᑎᑦᑎᒍᒪᓪᓗᑕ 
ᒪᒃᑯᑦᑐᓂᑦ ᓄᓇᕗᒻᒥᐅᓂᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐊᓪᓚᕕᑦᑕ ᒥᒃᓵᓄᑦ.

ᐊᑭᑦᑐᕋᐅᑎᑕᐅᑎᓪᓗᒋᑦ ᐅᖃᐅᑕᐅᖁᔭᐅᓚᐅᖅᑐᖅ 2015-
ᒧᑦ ᓱᕈᓰᑦ ᐱᔪᓐᓇᐅᑎᖓ ᐃᓕᖅᑯᓯᖃᕐᓗᑎᑦ.  ᐊᓪᓚᕝᕕᕗᑦ 
ᓴᖅᑮᑎᑦᑎᓚᐅᖅᑐᖅ ᐊᑭᑦᑐᕋᐅᑎᑎᑦᑎᓂᑦᑎᓐᓂ ᐃᓄᐃᑦ 
ᑭᒃᑯᑐᐃᓐᓇᐃᑦ ᑐᓴᖅᑎᑕᐅᓪᓗᑎᑦ ᓄᓇᓖᑦ ᓈᓚᐅᑎᖏᑎᒍᑦ, 
ᓱᑲᑦᑐᒃᑯᑦ ᐊᐅᓪᓚᑎᑦᑎᕕᐅᓪᓗᑎᑦ ᐃᓕᓐᓂᐊᕐᕖᑦ, ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐊᓪᓚᕝᕕᐊᑕ ᐃᑭᐊᖅᑭᕕᖓᓂ ᐊᒻᒪᓗ ᑐᓴᕋᒃᓴᑦ 
ᐱᕙᓪᓕᐊᔪᓂᑦ.  ᐱᓚᐅᖅᑐᒍᑦ 70−ᐅᔪᓂᑦ ᑐᓂᓯᔪᓂᑦ 
ᓄᓇᕗᓗᒃᑖᕐᒥ, ᐃᓚᖏᑦ ᐃᓕᓐᓂᐊᕐᕖᑦ ᐃᒡᓗᕈᓯᖏᓐᓂᑦ ᖁᑦᑎᓐᓃᑦ 
ᑐᓂᓯᔪᐃᓐᓇᐅᓪᓗᑎᑦ ᐅᓂᒃᑳᖏᓐᓂᑦ.  ᓂᕈᐊᖅᑏᑦ ᑲᑎᒪᔨᖏᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓃᙶᖅᑐᑦ 
ᕿᒥᕐᕈᓚᐅᖅᑐᑎᑦ ᑕᒪᐃᓐᓂ ᑐᓂᔭᐅᓯᒪᔪᓂᑦ ᐅᓂᒃᑳᓕᒫᓂᑦ ᐊᒻᒪᓗ 
ᓂᕈᐊᖅᑐᑎᑦ ᐅᑯᓂᖓ ᓵᓚᒃᓴᖅᑐᒥᓂᕐᓂᑦ:

ᑖᓄᕐ ᑲᓪᓗᒃ – ᖃᐅᓱᐃᑦᑐᖅ

“ᐃᓕᖅᑯᓯᕋ ᐱᒻᒪᕆᐅᕗᖅ ᐅᕙᓐᓄᑦ ᐅᐱᓐᓇᕋᓂ ᐅᕙᓐᓂᒃ 
ᐋᖅᑭᒃᓱᐃᓲᖑᒻᒪᑦ ᑭᓇᐅᓂᕐᓂ.”

ᕗᕋᐃᔭᓐ ᕉᑐᓪᑉ − ᐅᖅᓱᖅᑑᖅ
“ᐱᔪᓐᓇᐅᑎᖃᖅᐳᖓ ᐃᓕᖅᑯᓯᕐᓄᑦ ᐊᖑᓇᓱᒍᓐᓇᕋᑦᑕ 
ᐅᕝᕙᓘᓐᓃᑦ ᐅᐱᕐᖔᒃᑯᑦ ᓇᑦᑎᖅᓯᐅᕈᓐᓇᕋᑦᑕ ᐊᒻᒪᓗ 
ᑐᒃᑐᒐᐃᒐᑦᑕ ᐅᕝᕙᓘᓐᓃᑦ ᓇᑦᑎᕋᐃᒐᑦᑕ ᐅᐱᕐᖔᒃᑯᑦ 
ᓂᖅᑎᐅᕈᓐᓇᕋᑦᑎᒍᑦ ᓂᕿᖓ.  ᐊᖑᓇᓱᒐᐃᒐᒪ 
ᐃᓐᓇᑐᖃᑉ ᖁᑭᐅᑎᖓᓂᒃ ᐊᑐᐃᓐᓇᐅᓲᖑᕗᖓ ᐊᒻᒪᓗ 
ᑐᒃᑐᒐᐃᒐᒪ ᐅᕝᕙᓘᓐᓃᑦ ᑐᒃᑐᒐᐃᒐᑦᑕ, ᐃᓐᓇᑐᖃᑦᑕ 
ᐃᓕᓐᓂᐊᖅᑎᓲᕆᒑᑎᒍᑦ ᐋᑎᕆᓂᕐᒥᒃ”

ᑲᓇᑕᒥ ᐃᓄᐃᑦ ᒪᒃᑯᑦᑐᑦ 
ᑲᑎᒪᕕᔾᔪᐊᖅᑎᑕᐅᓂᖏᑦ
ᐋᒡᒌᓯ 2015−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᑲᔪᓚᐅᖅᑐᖅ ᑮᓇᐅᔭᖅᑎᒍᑦ 
10−ᖓᓂ ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ ᑲᓇᑕᒥ 
ᐃᓄᐃᑦ ᒪᒃᑯᑦᑐᑦ ᑲᑎᒪᕕᔾᔪᐊᖅᑎᑕᐅᓪᓗᑎᑦ ᐃᖃᓗᓐᓂ, 
ᓄᓇᕗᑦ.  ᑲᑎᒪᕕᔾᔪᐊᖅᑎᓪᓗᒋᑦ 100−ᐸᓘᔪᑦ ᐃᓄᐃᑦ 
ᒪᒃᑯᑦᑐᑦ 53-ᓃᙶᖅᑐᑦ ᓄᓇᓕᖕᓂ ᐃᓄᐃᑦ ᓄᓇᖓᓂᒃ 
ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ ᐱᕚᓪᓕᕈᑎᒥᓂᖏᓐᓂᑦ ᐊᒻᒪᓗ 
ᓇᓗᓇᐃᖅᓯᓗᑎᑦ ᓯᕗᓪᓕᐅᑎᔪᒪᔭᖏᓐᓂᑦ.  ᑲᑎᒪᕕᔾᔪᐊᖅᑎᓪᓗᒋᑦ 
ᑲᑎᒪᔭᖅᑐᖅᑐᓂᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕈᓐᓇᓚᐅᖅᑐᑦ 
ᓴᙵᑦᑎᑕᐅᓗᑎᓪᓗ ᐃᓕᖅᑯᓯᕐᒥᓄᑦ.

ᐊᔾᔨᒌᙱᑦᑐᓂᑦ ᐃᓕᓐᓂᐊᖅᑎᑕᐅᕙᓚᐅᖅᑐᑦ ᐊᒻᒪᓗ ᑲᑎᒪᓂᕐᒥᒃ 
ᐊᐅᓚᑦᑎᔨᖃᖅᑐᑎᑦ ᐅᖃᖃᑎᒌᑦᑐᑎᑦ ᐊᒥᓱᓂᑦ ᐱᔾᔪᑎᖃᖅᑐᑎᑦ, 
ᓲᕐᓗᒃ ᐃᓕᓐᓂᐊᕐᓂᖅ, ᐱᕙᓪᓕᐊᔪᓕᕆᓂᖅ, ᐃᖅᑲᓇᐃᔭᕐᓂᖅ 
ᐱᓕᒻᒪᓴᕐᓂᕐᒧ, ᐃᓱᒪᒃᑯᑦ ᖃᓄᐃᑦᑕᐃᓕᓂᖅ ᐊᒻᒪᓗ 
ᐃᒻᒥᓃᖅᑕᐃᓕᒪᑎᑦᑎᓂᖅ, ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᑦ 
ᐊᒻᒪᓗ ᒪᒃᑯᑦᑐᑦ ᐃᓚᐅᖃᑕᐅᓂᖏᑦ.  ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ ᐱᒻᒪᕆᐊᓘᑎᑦᑎᓲᑦ 
ᐱᕕᖃᖅᑎᑕᐅᓂᖏᓐᓂᑦ ᒪᒃᑯᑦᑐᑦ ᑲᑎᓪᓗᑎᑦ ᐅᖃᐅᓯᖃᕐᓗᑎᑦ 
ᑕᒪᒃᑯᓂᖓ ᐱᒻᒪᕆᐅᔪᓂᑦ ᐱᔾᔪᑎᓂᑦ ᐊᒻᒪᓗ ᐃᓱᒪᒋᔭᐅᔪᓂᑦ 
ᑕᐅᖅᓰᖃᑎᒌᖕᓂᕐᒥᒃ.  ᑕᐃᑲᓃᑦᑎᓪᓗᑕ ᑲᑎᒪᕕᔾᔪᐊᕐᓂᕐᒥᒃ 
ᑐᓴᕈᓐᓇᓚᐅᖅᑐᒍᑦ ᒪᒃᑯᑦᑐᑦ ᑕᐅᑐᓐᓂᖏᓐᓂᑦ ᑕᒪᒃᑯᓂᖓ 
ᐱᒻᒪᕆᐅᔪᓄᑦ ᐱᔾᔪᑎᓂᑦ ᐊᒻᒪᓗ ᐃᓕᓐᓂᐊᕐᕕᒋᓗᒋ.  ᓄᑕᖅᑲᑦ 
ᐱᔪᓐᓇᐅᑎᖏᓐᓂᒃ ᑭᒡᒐᖅᑐᐃᓪᓗᑕ ᐊᔭᐅᕆᓂᕐᒧᑦ ᐊᓪᓚᕝᕕᕗᑦ, 
ᓂᐱᖏᑦ ᒪᒃᑯᑦᑐᑦ ᐱᒻᒪᕆᐅᔪᒃᑯᑦ ᑐᑭᒧᐊᕈᑎᒋᓲᕆᒐᑦᑎᒍᑦ 
ᐃᖅᑲᓇᐃᔭᖅᑎᓪᓗᑕ.  

ᐊᐅᔭᒃᑯᑦ ᐃᓕᓐᓂᐊᖅᑎᒥᒃ 
ᐃᖅᑲᓇᐃᔭᖅᑎᖃᕐᓂᖅ
ᐃᓚᒋᓪᓗᒍ ᐱᓇᓱᐊᕐᓂᑦᑕ ᐃᓚᐅᖃᑕᐅᑎᓪᓗᒋᑦ ᒪᒃᑯᑦᑐᑦ 
ᐃᖅᑲᓇᐃᔮᑦᑎᓐᓂ, ᐃᖅᑲᓇᐃᔭᖅᑎᑖᓚᐅᖅᓯᒪᒻᒥᔪᒍᑦ ᐊᐅᔭᒃᑯᑦ 
ᐃᓕᓐᓂᐊᖅᑎᒥᒃ ᐃᖅᑲᓇᐃᔭᖅᑎᐅᔪᒥᒃ 2015-2016−ᖑᑎᓪᓗᒍ.  
ᒪᐃᒐᓐ ᕕᓕᐅᕐ, ᐊᑯᓂᐅᔪᖅ ᐅᑭᐅᖅᑕᖅᑐᒥᐅᑕᐅᓕᖅᑐᖅ 
ᐃᓕᓐᓂᐊᖅᑐᓂ ᓯᓚᑦᑐᓴᕐᕕᕐᔪᐊᕐᒥ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐃᓅᓯᖃᑦᑎᐊᖅᑎᑦᑎᓂᕐᒧᑦ 
ᐱᓕᕆᐊᖃᓲᑦ ᐃᓕᓐᓂᐊᖅᑐᓂ ᑲᓪᕈᑕᓐ ᓯᓚᑦᑐᓴᕐᕕᕐᔪᐊᖓᓂᒃ 
ᐃᑲᔪᓚᐅᖅᓯᒪᒻᒥᔪᖅ ᐊᓪᓚᕕᕗᑦ ᐱᕙᓪᓕᐊᑎᓐᓇᓱᐊᖅᑐᒍ 
ᐱᓕᕆᐊᒃᓴᓂᑦ ᐊᒻᒪᓗ ᖃᐅᔨᓴᖅᑐᓂ ᖃᓄᖅ ᐊᓯᖏᑦ 
ᑭᒡᒐᖅᑐᐃᓪᓗᑎᑦ ᐊᔭᐅᕆᕙᑦᑐᑦ ᐊᓪᓚᕝᕖᑦ ᐃᓚᐅᑎᑦᑎᓲᖑᒻᒪᖔᕐᒥᒃ 
ᒪᒃᑯᑦᑐᓂᑦ ᐃᖅᑲᓇᐃᔭᖅᑎᓪᓗᒋᑦ.  ᐃᓕᓐᓂᐊᖅᑎᒥᒃ 
ᐃᖅᑲᓇᐃᔭᖅᑎᖃᖅᑐᑕ ᐱᐅᔪᒻᒪᕆᒃᑯᑦ ᐃᑲᔪᕐᓂᖃᓚᐅᖅᑐᖅ 
ᐊᓪᓚᕕᑦᑐᓐᓄᑦ, ᐊᔾᔨᐅᙱᑦᑐᒥᒃ ᐊᒻᒪᓗ ᐱᕐᔪᐊᖑᔪᒥᒃ ᑕᐅᑦᑐᖓᓂᒃ 
ᖃᐅᔨᑎᑦᑎᓪᓗᓂ ᐱᕙᓪᓕᐊᑎᑦᑎᓇᓱᐊᖅᑎᓪᓗᑕ. 

ᓯᐊᕋ ᓵᒋᐊᖅᑐᖅ − ᑭᒻᒥᕈᑦ
“ᐃᓅᓪᓗᖓ ᐅᕙᓐᓄᑦ ᐱᒻᒪᕆᐊᓘᕗᖅ.  7 ᕕᓕᐊᙳᒻᒪᑕ 
ᐃᓄᐃᑦ ᓄᓇᕐᔪᐊᕐᒥ ᐊᒻᒪᓗ ᐃᓅᓪᓗᖓ, ᐊᒻᒪᓗ 
ᑕᐃᒪᐃᑦᑎᓪᓗᖓ ᐊᔾᔨᐅᙱᑦᑑᔮᕈᑎᒋᓲᕋ ᐊᒻᒪᓗ ᖁᔭᒋᓪᓗᒍ.  
ᐃᓕᖅᑯᓯᑦᑎᓐᓂᑦ ᑲᑕᔾᔭᓲᖑᔪᒍᑦ, ᓇᑦᑎᖅᓯᐅᖅᑐᑕ, ᐅᐱᕐᖏᓪᓗᑕ, 
ᐅᒥᐊᖅᑐᖅᑐᑕ ᐊᐅᔭᒃᑯᑦ ᐊᒻᒪᓗ ᓯᑯᒃᑯᑦ ᐊᐅᓪᓚᖅᑐᑕ 
ᐅᑭᐅᖑᓕᕋᐃᒻᒪᑦ ᕿᒧᒃᓯᖅᑐᑕ.  ᐃᖃᓗᓐᓅᓲᖑᕗᒍᑦ 
ᖃᒧᑕᐅᔭᒃᑯᑦ.  ᓄᓂᕙᒋᐊᓲᖑᔪᒍᑦ, ᐊᕿᒡᒋᖅᓯᐅᖅᑐᑕ ᐊᒻᒪᓗ 
ᓂᕆᕕᔾᔪᐊᓲᖑᓪᓗᑕ ᑭᒃᑯᓕᒫᑦ ᖃᐃᖁᔭᐅᓲᖑᓪᓗᑎᑦ.  
ᑲᒻᒥᓲᖑᔪᒍᑦ, ᖁᓕᑦᑕᓕᐅᖅᑐᑕ, ᖃᕐᓕᓕᐅᖅᑐᑕ ᐊᒻᒪᓗ 
ᐳᐊᓗᓕᐅᒻᒪᕆᑦᑐᑕ ᓇᑦᑎᕋᔭᕐᒥᒃ, ᑎᕆᒐᓂᐊᕋᔭᒻᒥᒃ, ᐅᑲᓕᕋᔭᒻᒥᒃ 
ᐊᒻᒪᓗ ᐊᓯᐊᓂᒃ ᓂᕐᔪᑎᓂᑉ ᐊᒥᖏᓐᓂᑦ.  ᐃᓕᖅᑯᓯᑦᑎᓐᓂᑦ 
ᑭᒃᑯᓕᒫᑦ ᖃᐅᔨᒪᔭᕗᑦ ᐊᖏᕐᕋᑦᑎᓐᓄᑦ ᑐᙵᓱᐊᑎᓲᕗᑦ.  
ᓄᓇᑐᐃᓐᓇᕐᒨᖅᑐᖓ ᐃᓄᒻᒪᕆᐅᔮᓕᓲᖑᔪᖓ.  ᓱᓕᔪᒥᒃ 
ᐅᖃᖅᐳᖓ, ᐃᓅᓪᓗᖓ ᐱᐅᒋᓪᓚᕆᑦᑕᕋ.  ᐊᒻᒪᓗᒃᑲᓐᓂᖅ, 
ᒪᒃᑯᑦᑐᑦ ᑭᒻᒥᕈᕐᒥ ᓄᓇᑐᐃᓐᓇᕐᒨᕈᓐᓇᓲᑦ ᓯᕙᑖᕐᕕᑕᒫᑦ 
ᖁᓖᑦ ᐱᓇᓱᐊᕈᓯᐅᓂᐊᖅᑐᓂᑦ ᐊᐅᓪᓚᐅᔾᔨᔨᖃᕐᓗᑎᑦ 
ᐊᖑᓇᓱᒋᐊᕐᓗᑎᑦ, ᐃᖃᓪᓕᐊᕐᓗᑎᑦ, ᐊᕿᒡᒋᖅᓯᐅᕆᐊᖅᑐᕐᓗᑎᑦ 
ᐊᒻᒪᓗ ᐃᓕᓐᓂᐊᕐᓗᑎᑦ ᐃᒡᓗᕕᒐᓕᐅᕐᓂᕐᒥᒃ.  ᑕᒪᓐᓇ 
ᖁᕕᐊᓇᒻᒪᕆᓐᓂᐊᖅᑐᖅ ᖃᐅᔨᒪᓕᖅᐹᓪᓕᕐᓂᖅᓴᐅᓕᕐᓗᖓᓗ 
ᐃᓕᖅᑯᓯᑦᑎᓐᓂᑦ.”

ᐃᓕᓐᓂᐊᕐᕕᒻᒥ ᐃᓚᐅᖃᑕᐅᔪᑦ ᓵᓚᒃᓴᖅᑐᑦ − ᓇᑦᓯᓕᒃ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑏᑦ ᑲᑎᒻᒪᔪᑦ − ᑕᓗᕐᔪᐊᖅ

ᓄᓇᕗᑦ ᒐᕙᒪᖏᑦ
ᑕᒪᓐᓂ ᑎᒍᒥᐊᖅᑎᐅᖃᑕᐅᔪᖁᑎᕗᑦ ᐱᒻᒪᕆᐅᒐᓗᐊᖅᑎᓪᓗᒋᑦ, 
ᓇᓗᓇᐃᖅᓯᓴᕋᐃᓲᖑᒐᑦᑕ ᐃᖅᑲᓇᐃᔭᖃᑎᒋᑦᑎᐊᕆᖃᕋᑦᑎᒍᑦ 
ᓄᓇᕗᑦ ᒐᕙᒪᖏᑦ ᓯᕗᓪᓕᐅᔾᔭᐅᓗᓂᓗ ᐊᓪᓚᕕᑦᑎᓐᓄᑦ.  
ᐃᓕᓴᖅᓯᓯᒪᒐᑦᑕ ᓴᙱᔪᒥᒃ ᐃᖅᑲᓇᐃᔭᖃᑎᖃᕈᑦᑕ 
ᓄᓇᕗᑦ ᒐᕙᒪᖏᓐᓂᑦ ᐃᑲᔪᕐᓂᖃᕋᔭᖅᑐᖅ ᐊᔾᔨᒌᑦᑐᒥᒃ 
ᐱᕚᓪᓕᕈᑎᖃᕋᓱᐊᕐᓂᑎᓐᓂᒃ ᐃᑲᔪᖅᑐᐃᓗᑕ ᒪᒃᑯᑦᑐᓂᑦ 
ᓄᓇᕗᒻᒥᐅᑕᕐᓂᒃ.  ᖃᐅᔨᒪᓚᐅᕐᒥᒐᑦᑕ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᑦ ᐃᖅᑲᓇᐃᔭᖅᑎᖏᓪᓗ ᓄᑖᕐᓂᒃ ᐱᖁᔭᖅᑎᒍᑦ 
ᒪᓕᒋᐊᖃᓕᕋᔭᕐᒥᒻᒪᑕ ᒪᓕᓪᓗᒍ ᓄᑕᖅᑲᓄᑦ ᒪᒃᑯᑦᑐᓄᑦ 
ᑭᒡᒐᖅᑐᐃᔨᑉ ᐱᖁᔭᖓ ᐊᑐᓕᖅᑎᑕᐅᒋᐊᙵᕈᓂ.  
ᑕᐃᒪᐃᓐᓂᖓᓄᑦ, ᐱᒻᒪᕆᐅᓚᐅᖅᑐᖅ ᑐᑭᓯᒋᐊᖅᑎᑦᑎᒍᑦᑕ 
ᐊᓪᓚᕕᑦᑕ ᐱᖁᔭᖅᑎᒍᑦ ᓴᙱᓂᖏᓐᓂᒃ ᐊᒻᒪᓗ 
ᑲᒪᒋᔭᕆᐊᓕᖏᓐᓂᒃ, ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᖏᑕ 
ᐱᖁᔭᖅᑎᒍᑦ ᒪᓕᒋᐊᓕᖏᑦ ᒪᓕᓪᓗᒍ ᐱᖁᔭᖅ, ᓯᑏᕝᕙ 30, 
2015-ᕈᓚᐅᙱᓐᓂᖓᓂᒃ.

ᐃᓕᓴᕆᓪᓗᒍ ᑕᒪᓐᓇ 2015-2016-ᖑᑎᓪᓗᒍ 
ᐱᕙᓪᓕᐊᑎᑦᑎᕙᓪᓕᐊᓕᓚᐅᖅᑐᒍᑦ ᑐᓴᖅᑎᒍᒪᔭᑦᑎᓐᓂᑦ 
ᑐᑭᓯᒋᐊᕈᑎᓂᑦ ᑐᓴᖅᑎᑦᑎᕙᓪᓕᐊᓕᖅᑐᑕ 
ᐸᕐᓇᐅᑎᒋᒋᐊᙵᓚᐅᖅᓯᒪᔭᕗᑦ ᑮᓇᐅᔭᓕᕆᓐᓇᑉ 
ᐊᕐᕌᒎᓚᐅᖅᓯᒪᔪᒥᒃ.  ᖃᓄᐃᓕᐅᕈᑎᒋᔭᐅᓪᓗᐊᓚᐅᖅᓯᒪᔪᑦ 
ᐅᑯᐊᖑᕗᑦ: 

ee ᑭᒃᑰᓂᑦᑎᓐᓂᒃ ᑐᓴᖅᑎᑦᑎᒋᐊᖅᑐᖅᑐᑕ 
ᑲᑎᒪᖃᑎᖃᕆᐊᙵᖅᑐᑕ ᐊᖓᔪᖅᑳᒡᒍᑎᓂᒃ 
ᐊᐅᓚᑦᑎᔨᓂᒃ ᐱᓕᕆᕝᕕᖏᓐᓂᒃ ᐃᓅᓯᓕᕆᔨᒃᑯᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ 
ᒪᓕᒐᓕᕆᔨᒃᑯᑦ.

ee ᐅᖄᓚᕕᒋᓪᓗᒋᑦ ᐱᔨᑦᑎᕋᖅᑎᓪᓗᐊᑕᐅᓲᑦ ᐊᒻᒪᓗ 
ᐊᐅᓚᑦᑎᔩᑦ ᒐᕙᒪᒃᑯᓐᓂᑦ ᓄᑕᖅᑲᓂᑦ ᒪᒃᑯᑦᑐᓂᓪᓗ 
ᐱᔨᑦᑎᕋᕐᑯᐅᓲᓂᑦ ᓄᓇᕗᑦ ᓄᓇᓕᓕᒫᖏᓐᓂᑦ ᐊᓪᓚᕝᕕᕗᑦ 
ᒪᑐᐃᖓᓕᕐᓂᖓᓂᒃ ᑐᓴᖅᑎᒋᐊᖅᑐᒋᑦ.

ee ᐊᐅᓪᓚᑎᑦᑎᓪᓗᑕ ᑐᑭᓯᒋᐊᕈᑎᓂᑦ ᑲᑎᖅᓱᖅᓯᒪᔪᓂᑦ 
ᒐᕙᒪᒃᑯᑦ ᓯᕗᓕᖅᑎᖏᓐᓄᑦ, ᐱᓕᕆᕝᕖᑦ 
ᐊᖓᔪᖅᑳᒡᒍᑎᖏᓐᓄᑦ ᐊᒻᒪᓗ ᐱᔨᑦᑎᕋᖅᑎᖏᓐᓄᑦ 
ᐊᓪᓚᕕᑦᑕ ᐃᖅᑲᓇᐃᔮᒃᓴᖏᓐᓂᑦ ᐊᒻᒪᓗ ᐱᖁᔭᖅᑎᒍᑦ 
ᒪᓕᒋᐊᖃᕐᓂᖏᓐᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓᓂᒃ.

ee ᐃᖅᑲᓇᐃᔭᖃᑎᒋᓪᓗᒋᑦ ᐃᓅᓯᓕᕆᔨᒃᑯᑦ ᑐᓂᐅᖅᑲᐃᑎᑦᑐᒋᑦ 
ᑐᑭᓯᒋᐊᕈᑎᓂᑦ ᐊᓪᓚᕕᑦᑕ ᒥᒃᓵᓄᑦ ᓄᓇᕗᒻᒥ 
ᐃᓄᓕᕆᔨᒃᑯᑎᒍᑦ ᒥᐊᓂᖅᓯᔨᐅᔪᓂᑦ. 

ee ᑐᓴᕆᐊᕐᕕᒋᒃᑲᓐᓂᖅᑐᒋᑦ ᐱᔨᑦᑎᕋᖅᑎᐅᔪᑦ ᖃᐅᔨᓴᖅᑐᒋᑦ 
ᐊᐅᓚᓂᖃᑦᑎᐊᕐᓂᖓ ᑐᑭᓯᒋᐊᖅᑎᑦᑎᓂᖃᕐᓂᕗᑦ.

ᐃᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕐᓂᖏᑦ

ᑭᓱᓂᑦ ᑐᓴᓚᐅᕐᒪᖔᑦᑕ ᒪᒃᑯᑦᑐᓂᑦ
ᑯᕆᔅᑕ ᑯᓄᒃ 
ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᒃ

ᐱᒋᐊᔪᒻᒪᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᖓ, ᐅᖃᕐᕕᖃᕈᓐᓇᖃᑦᑕᕐᓂᑰᕗᖓ 
ᐊᒥᓱᓂᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ.  ᓇᒧᙵᕋᐃᒐᒪ, 
ᐊᐱᖅᓱᖅᑕᐅᕙᑦᑐᖓ ᑭᓇᐅᒻᒪᖔᕐᒪ ᐊᒻᒪᓗ 
ᖃᓄᖅ ᐃᑲᔪᕈᓐᓇᕐᒪᖔᕐᒪ ᒪᒃᑯᑦᑐᓂᑦ.  ᐃᓛᓐᓂᒃᑯᑦ 
ᒪᒃᑯᑦᑐᑦ ᓂᓪᓕᕋᔪᐃᓲᑦ ᐊᒻᒪᓗ ᐅᔾᔨᓱᑦᑎᐊᖅᑐᑎᑦ 
ᑲᑎᖃᑎᒋᒋᐊᙵᕋᐃᒐᒃᑭᑦ, ᑭᓯᐊᓂᓕ ᓈᓚᐃᓐᓇᓲᖑᔪᑦ.  
ᓇᓗᓇᐃᔭᐃᔭᕋᐃᒐᒪ ᐱᓕᕆᐊᑦᑕ ᑭᓲᓪᓗᐊᕐᒪᖔᕐᒥᒃ 
ᐊᓪᓚᕕᑦᑎᓐᓂ ᐃᑲᔪᕐᓗᑕ ᓱᕈᓯᕐᓂᒃ ᒪᒃᑯᑦᑐᓂᓪᓗ, 
ᑕᑯᒍᓐᓇᓲᖑᔪᖓ ᑐᓴᕈᒪᑦᑎᐊᓂᖅᓴᐅᓕᖅᑐᓂᑦ 
ᑐᓴᕋᐃᒐᒥᒃ ᐃᑲᔪᖅᑐᖅᑕᐅᔪᓐᓇᕐᒪᑕ ᐅᕙᑦᑎᓐᓄᑦ.

ᐊᑕᐅᓯᖅ ᑐᓴᖃᑦᑕᐃᓐᓇᓲᕋ ᐊᒥᓱᐊᖅᑎᖅᑐᖓ 
ᒪᒃᑯᑦᑐᓂᑦ ᐊᒃᓱᕈᕐᓇᓪᓚᕆᒻᒪᑦ ᐅᖃᕐᕕᖃᕐᓗᓂ ᐃᓐᓇᕐᓂᒃ, 
ᐱᓗᐊᖅᑐᓂᒃ ᐃᓐᓇᐃᑦ ᐱᔨᑦᑎᕋᓲᑦ ᒪᒃᑯᑦᑐᓄᑦ 
ᐅᕝᕙᓘᓐᓃᑦ ᐱᔪᓐᓇᐅᑎᓖᑦ.  ᐊᒃᓱᕈᕐᓇᖃᑦᑕᓲᖑᒻᒪᑦ 
ᒪᒃᑯᑦᑐᓄᑦ ᐅᖃᕐᓗᑎᑦ ᑭᓱᓂᑦ ᐃᓱᒪᒋᔭᒥᓂᒃ 
ᐃᓱᒫᓗᒃᑲᒥᒃ ᐃᖅᑲᑐᖅᑕᐅᓂᐊᕆᐊᕐᒥᓂᒃ ᐅᕝᕙᓘᓐᓃᑦ 
ᐅᑉᐱᕆᔭᐅᔾᔮᙱᓐᓂᐊᖅᑐᒋᓪᓗᑎᑦ.  ᑕᐃᒪᓕ 
ᑕᐃᒪᓐᓇᐃᑦᑐᖃᕋᐃᒻᒪᑦ ᐃᖅᑲᓇᐃᔮᕋ ᖁᕕᐊᓇᓛᖑᓲᖅ: 
ᐅᖃᕐᕕᒋᔪᓐᓇᕋᐃᒐᒃᑭᑦ ᒪᒃᑯᑦᑐᑦ, ᑐᑭᓯᑦᑎᐊᕈᓐᓇᓲᖑᔪᖓ 
ᑭᓱᓂᑦ ᐱᔭᕆᐊᖃᕐᒪᖔᕐᒥᒃ, ᐊᒻᒪᓗ ᑲᔪᖏᖅᓴᕐᓗᒋᑦ 
ᐊᑲᐅᓯᓂᐊᕋᒥᒃ ᓇᒻᒥᓂᖅ ᓂᐱᓂ ᐊᑐᕐᓗᓂᒋᑦ 
ᐅᕝᕙᓘᓐᓃᑦ ᓇᒻᒥᓂᖅ ᐊᔭᐅᕆᔫᒥᒋᐊᕈᓐᓇᕐᓗᑎᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐱᔪᓐᓇᐅᑎᖏᑦ ᒪᓕᓪᓗᒋᑦ 
ᐱᔭᕆᐊᓕᖏᑦ ᑐᓂᔭᐅᒐᓗᐊᕐᒪᖔᕐᒥᒃ.

ᐃᓚᒌᑦ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ
ᐊᓪᓚᕝᕕᕗᑦ ᐱᓇᓱᐊᒐᖏᓐᓂᒃ ᐊᒻᒪᓗ 
ᑕᐅᑐᙳᐊᖅᑕᖏᓐᓂᒃ ᑎᑭᑦᑎᒍᓐᓇᖁᓪᓗᒍ, ᓴᙱᔪᑎᒍᑦ 
ᐃᖅᑲᓇᐃᔭᖃᑎᖃᑦᑎᐊᕆᐊᖃᕋᑦᑕ ᓄᓇᕗᒻᒥᐅᑕᓂᑦ 
ᓄᓇᕗᓕᒫᕐᒥ − ᐱᓗᐊᖅᑐᒥᒃ ᐃᓚᒌᖑᔪᓂᒃ.  ᑭᒃᑯᓕᒫᑦ ᓄᓇᕗᒻᒥ 
ᖃᐅᔨᒪᖁᒐᑦᑎᒍᑦ ᐱᓕᕆᐊᖃᕐᕕᖃᖁᒐᑦᑎᒍᑦ ᐊᓪᓚᕕᑦᑎᓐᓂᑦ, 
ᖃᐅᔨᒪᖁᓪᓗᒋᑦ ᐃᓕᓐᓂᐊᕐᕕᒋᒍᒪᒐᑦᑎᒍᑦ ᐃᑲᔪᖅᑐᕐᓗᒋᓪᓗ.

ᑭᓯᐊᓂᓕ, ᑐᓴᖅᑎᓐᓇᓱᐊᖅᑐᒋᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ, 
ᐃᓚᒌᑦ ᐊᒻᒪᓗ ᓄᓇᖅᑲᑎᒌᑦ ᑕᒪᐃᓐᓂ ᓄᓇᕗᑦ 25 ᓄᓇᓕᖏᓐᓂ 
ᐊᒃᓱᕈᕈᑎᖃᕐᓇᕐᒪᑦ; ᐃᖃᓗᓐᓃᑦᑐᑕ ᐊᓪᓚᕝᕕᕗᑦ, ᐅᖓᓯᑦᑐᑦ 
ᓄᓇᓖᑦ, ᐱᐅᙱᑦᑐᑦ ᐃᑭᐊᖅᑭᔾᔪᑏᑦ ᐃᑭᐊᖅᑭᔾᔪᑎᖃᓗᐊᙱᑦᑐᓪᓗ, 
ᐊᑭᑐᓗᐊᖅᑐᑦ ᐊᐅᓪᓚᕐᓗᓂ ᐊᐅᓪᓚᑎᑦᑎᓗᓂᓗ, ᐃᖅᑲᓇᐃᔭᕐᓗᓂ 
ᐱᖓᓱᓂᑦ ᓯᕿᙳᔭᖏᑦ ᐊᔾᔨᒌᙱᑦᑐᒡᒍᑕᐅᓪᓗᑎᑦ, 
ᐊᓯᖏᓪᓗ.  ᑕᒪᒃᑯᐊ ᐊᒃᓱᕈᕈᑕᐅᓲᑦ ᐊᓂᒎᑎᒋᖁᓪᓗᒋᑦ, 
ᐊᔾᔨᒌᙱᑦᑐᑎᒍᑦ ᑐᓴᖅᑎᑦᑎᓂᕐᒧᑦ ᐱᓕᕆᐊᖃᖃᑦᑕᖅᑐᒍᑦ 
ᐃᖅᑲᓇᐃᔭᖃᑎᒋᒍᒪᕙᓪᓕᐊᖁᓪᓗᒋᑦ ᓄᓇᕗᒻᒥᐅᑕᐅᔪᑦ.  

ᐃᑭᐊᖅᑭᕕᒃ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᖓ ᓇᓗᓇᐃᖅᓯᓚᐅᖅᑐᑦ ᐋᖅᑭᒃᓱᐃᒍᑎᑦ 
ᐃᑭᐊᖅᑭᕕᒻᒥ ᑐᓴᐅᒪᒍᑎᒃᓴᑦᑎᐊᕙᐅᓛᖑᒐᔭᕐᒪᑦ 
ᓯᕗᓪᓕᐅᔾᔭᐅᔭᕆᐊᖃᓪᓚᙱᑦᑐᓂ.  
ᐃᓱᒪᒃᓴᖅᓯᐅᕈᑕᐅᓗᐊᙳᐊᓚᐅᕐᒥᔪᖅ ᐋᖅᑭᒃᓱᐃᓗᑕ 
ᐃᑭᐊᖅᑭᕕᒻᒥ ᐊᑑᑎᖃᕈᓐᓇᕋᔭᖅᑐᒥᒃ ᐊᓪᓚᕕᑦᑎᓐᓄᑦ 
ᐱᖓᓱᓂᑦ ᑐᓴᐅᒪᖃᑎᒋᔪᒪᔭᑦᑎᓐᓂᑦ: ᓱᕈᓰᑦ ᐊᒻᒪᓗ ᒪᒃᑯᑦᑐᑦ, 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᐃᓚᒌᑦ, ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ.  ᑕᐃᒪᐃᓐᓂᑎᓐᓄᑦ, ᐃᑭᐊᖅᑭᕕᒃ 
ᒪᕐᕈᐃᓕᖅᑲᖓᓗᐊᙳᐊᖅᑐᖅ: ᐊᑕᐅᓯᖅ ᐃᓚᒌᓄᑦ ᐊᒻᒪᓗ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ, ᐊᒻᒪᓗ ᐊᐃᑉᐸᖓ ᓱᕈᓯᕐᓄ 
ᑦᒪᒃᑯᒃᑐᓄᓪᓗ ᑐᕌᖓᓗᐊᙳᐊᖅᑐᓂ.  ᑐᑭᓯᒋᐊᕈᑏᑦ 
ᖃᓕᕇᒃᑲᓗᐊᖅᑎᓪᓗᒋᑦ ᑕᒪᒃᑮᓐᓂᒃ, ᐃᓚᒌᑦ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᑐᓴᖅᑎᑕᐅᓇᓱᐊᕈᑎᖏᑦ ᐃᓗᓕᖃᖅᑐᑦ 
ᐱᔭᕆᐊᑐᓂᖅᓴᓂᑦ ᐊᒻᒪᓗ ᓇᓗᓇᐃᔭᖅᓯᒪᑦᑎᐊᓂᖅᓴᓂᒃ 
ᑐᑭᓯᒋᐊᕈᑎᓖᑦ, ᐊᐃᑉᐸᖓᓂ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᑐᕌᖓᔪᖅ ᑐᑭᓯᒋᐊᖅᑎᑦᑎᔪᖅ ᐊᓪᓚᕝᕕᕗᑦ ᒪᒃᑯᑦᑐᓄᑦ 
ᑐᙵᓇᕐᓂᖅᓴᐅᒐᓱᐊᖅᑐᓂ.

ᐊᓪᓚᕝᕕᒃ ᓴᖅᑮᑎᑦᑎᓚᐅᖅᓯᒪᔪᖅ ᐃᑭᐊᖅᑭᕕᒻᒥ ᓄᕖᕝᕙ 20, 
2015-ᖑᑎᓪᓗᒍ, ᓇᓕᖅᑯᒐᓱᐊᖅᑐᒍ ᑲᓇᑕᒥ ᓱᕈᓰᑦ ᐅᓪᓗᖓᓄᑦ.  
ᓄᕖᕝᕙ 20, 2015 ᐊᒻᒪᓗ ᒫᑦᓯ 31, 2016 ᐊᑯᕐᖓᖏᓐᓂ, 877−
ᖑᔪᑦ ᐊᑐᓲᑦ ᐊᑐᓚᐅᖅᑐᑦ ᐃᑭᐊᖅᑭᕕᒻᒥ ᑕᒪᐃᓐᓂ 1851−ᓄᑦ 
ᑕᑯᓂᐊᖅᑕᐅᓪᓗᓂ.  ᑕᒪᐃᓐᓂ ᑕᑯᓂᐊᖅᑐᑦ 57−ᐳᓴᓐᑎᖏᑦ 
ᓄᓇᕗᒥᐅᑕᐅᓚᐅᖅᑐᑦ.

ᐊᓪᓚᕝᕕᒃ ᒪᑐᐃᖅᑕᐅᓂᖓᓄᑦ 
ᓇᓪᓕᐅᓂᖅᓯᐅᖅᑐᑦ
ᓯᑏᕝᕙ 30, 2015-ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ 
ᓇᓗᓇᐃᒃᑯᓯᖅᓯᓚᐅᖅᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐊᑐᓕᖅᑎᑕᐅᒐᒥ ᐊᒻᒪᓗ ᐊᓪᓚᕝᕕᕗᑦ ᒪᑐᐃᖅᑕᐅᓪᓗᓂᓗ 
ᐱᕙᓪᓕᐊᔪᓕᕆᔨᐅᔪᑦ ᑲᑎᒪᑎᓪᓗᒋᑦ, ᑭᒃᑯᑐᐃᓐᓇᓄᓪᓗ 
ᐅᐸᑦᑕᐅᔪᓐᓇᖅᑐᑕ ᐊᒻᒪᓗ ᐊᐱᖅᓱᖅᑕᐅᓪᓗᑕ ᖁᓪᓕᒃᑯᓐᓄᑦ, 
ᓰᐲᓰ ᐅᑭᐅᖅᑕᖅᑐᒥ ᑲᓇᑕᑉ ᐅᑭᐅᖅᑕᖅᑐᓕᒫᖏᓐᓄᑦ ᐅᓪᓛᒃᑯᑦ 
ᓈᓚᐅᑎᑎᒍᑦ.  .

ᐊᒃᑑᕝᕙ 23, 2015-ᖑᓕᕐᒥᑎᓪᓗᒍ, ᐊᖏᓂᖅᓴᒥᒃ 
ᓄᓇᓕᓐᓂ ᓇᓪᓕᐅᓂᖅᓯᐅᕐᓂᖃᖔᓕᓚᐅᖅᓯᒪᒋᓪᓗᑕ 
ᐃᖃᓗᓐᓂ.  ᐱᕕᖃᕈᑎᒋᒃᑲᓐᓂᓚᐅᖅᑐᑎᒍᑦ ᑭᒃᑯᑐᐃᓐᓇᕐᓂᒃ 
ᐅᔾᔨᕈᓱᓕᖅᑎᑦᑎᓇᓱᐊᖅᑐᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒥᒃᓵᓄᑦ.  ᑐᑭᓯᒋᐊᕐᕕᒃ ᓵᖃᖅᑐᑕ 
ᐃᖅᑲᓇᐃᔭᖅᑎᑎᓐᓂᒃ ᐅᐸᑦᑕᐅᓯᒪᓪᓗᓂ ᐊᒻᒪᓗᑦᑕᐅᖅ ᐱᖁᔭᕐᓂᑦ 
ᑐᑭᓯᒋᐊᕈᑎᓖᑦ ᐊᔾᔨᓕᐅᕐᕕᖃᖅᑐᑕ ᐃᓚᒌᓄᑦ ᓱᕈᓯᓄᓪᓗ 
ᖃᐃᓯᒪᔪᑦ ᐃᓕᓐᓂᐊᕈᓐᓇᓚᐅᖅᑐᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐊᒻᒪᓗ ᐊᓪᓚᕝᕕᑉ ᖃᓄᐃᓕᐅᕐᓂᖃᓲᖓᓂᒃ.  ᐃᓚᖓ 
ᐅᖃᐅᑕᐅᔪᒃᓴᑐᐃᓐᓇᐅᔪᖅ ᐅᓐᓄᒃᑯᑦ ᑭᐱᙳᐃᔭᖅᑎᑦᑎᓚᐅᖅᑐᑦ 
ᒪᒃᑯᑦᑐᑦ ᓂᔾᔭᐅᓯᔭᖅᑏᑦ, ᑖᓂᐅ ᑯᓗᓛᖅ ᐃᙱᖅᑎᖏᑦ.  200−
ᖑᓗᐊᖅᑐᑦ ᐃᓄᐃᑦ ᖃᐃᓚᐅᖅᓯᒪᔪᑦ, ᖃᐃᓪᓗᓂᓗ ᒥᓂᔅᑕ ᑮᑦ 
ᐲᑕᓴᓐ ᐊᒻᒪᓗ ᒫᑕᓖ ᐅᑲᓕᖅ, ᐊᖓᔪᖅᑳᖅ ᑲᓇᑕᒥ ᐃᓄᐃᑦ 
ᒪᒃᑯᑦᑐᑦ ᑲᑎᒪᔨᖏᓐᓄᑦ, ᐅᖃᓪᓚᓚᐅᖅᑐᑎᑦ ᑕᐃᑲᓂ.

ᒫᑕᓖ ᐅᑲᓕᖅ, ᐊᖓᔪᖅᑳᖅ ᑲᓇᑕᒥ ᐃᓄᐃᑦ ᒪᒃᑯᑐᑦ ᑲᑎᒪᔨᖏᑦ, ᐅᖃᓪᓚᖅᑐᖅ 
ᒪᑐᐃᖅᑕᐅᓂᖓᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒃᑑᕝᕙ 2015.



2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  25

ᓄᓇᓕᓐᓂ ᐱᓕᕆᖃᑎᖃᕆᐊᙵᕐᓂᖅ
ᐊᒃᓱᕈᕐᓇᓛᖑᔪᒃᓴᐅᕗᖅ ᐊᓪᓚᕕᑦᑎᓐᓄᑦ ᐃᖃᓗᓐᓂ 
ᐊᓪᓚᕝᕕᖃᖅᑐᑕ ᑲᑐᔾᔨᖃᑎᒌᖑᓪᓗᑕ 25-ᖑᔪᓂᑦ ᓄᓇᓕᓐᓂ 
ᐱᔨᑦᑎᕋᖅᑎᐅᔭᕆᐊᖃᖅᑐᒍᑦ ᓄᓇᕗᓕᒫᕐᒥ.  ᐊᑕᐅᓯᕐᒥᒃ 
ᐃᓂᖃᕋᓗᐊᖅᑐᑕ ᓄᓇᕗᑉ ᐊᖓᔪᖅᑳᖃᕐᕕᖓᓂ 
ᐃᑲᔪᕈᑎᖃᕋᓗᐊᖅᑎᓪᓗᒍ ᐃᓚᖓᒍᑦ, ᐊᒃᓱᕈᕐᓇᓂᖅᓴᐅᓲᖑᒻᒥᔪᖅ 
ᐃᖅᑲᓇᐃᔭᖃᑎᖃᕆᐊᙵᕋᓱᐊᖅᑐᓂ ᓱᕈᓯᕐᓂᑦ, ᒪᒃᑯᑦᑐᓂᑦ, 
ᐃᓚᒌᓂᑦ ᐊᒻᒪᓗ ᐱᔨᑦᑎᕋᖅᑎᓂᑦ ᓄᓇᓕᓐᓂ.

ᑕᒪᓐᓇ ᐊᓂᒎᑎᒋᓇᓱᐊᕐᓗᒍ, ᑎᓕᓯᓯᒪᕗᒍᑦ ᐱᖓᓱᓂᑦ 
ᐊᔭᐅᕆᔨᒻᒪᕆᑦᑎᓐᓂᑦ ᐊᕕᑦᑐᖅᓯᒪᔪᒥᒃ ᐊᑐᓂ ᓄᓇᕗᒻᒥ 
ᑲᒪᕕᒋᒋᖃᑦᑕᓂᐊᖅᑕᖏᓐᓂᒃ ᐃᖅᑲᓇᐃᔭᖃᑎᖃᕆᐊᙵᕐᓗᑎᑦ.  
ᓄᓇᓕᓐᓂ ᐱᓕᕆᖃᑎᖃᕆᐊᙵᓕᓲᑦ ᐊᕕᑦᑐᖅᓯᒪᔪᖏᓐᓂ 
ᓄᓇᓕᖕᓄᑦ ᓂᐅᕐᕈᖃᑦᑕᖅᑐᑎᑦ − ᓈᓚᒍᓐᓇᖅᓯᓪᓗᑎᑦ ᐊᒻᒪᓗ 
ᐃᓕᑉᐹᓪᓕᕐᕕᒋᔭᐅᓗᑎᑦ ᓄᓇᕗᒻᒥᐅᑦ ᐊᒻᒪᓗ ᑲᑐᔾᔨᓗᑎᑦ 
ᑐᑭᓯᒋᐊᕈᑎᓂᑦ ᐊᓪᓚᕝᕕᕗᑦ ᐃᑲᔪᖅᑐᐃᔾᔪᑎᖏᓐᓂᑦ. 

ᓄᓇᓕᓐᓄᑦ ᓂᐅᕐᕈᓪᓗᑎᑦ, ᐃᖅᑲᓇᐃᔭᖅᑏᑦ ᐅᓂᒃᑳᓲᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᓕᓐᓂᐊᕐᕕᓂ ᐊᒻᒪᓗ ᓄᓇᓕᓐᓂ 
ᐃᓐᓇᓵᑦ ᑲᑐᔾᔨᖃᑎᒌᖏᓐᓂᑦ.  ᑲᑎᒪᖃᑎᖃᓲᖑᒻᒥᔪᑦ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓂᑦ (ᓲᕐᓗᒃ ᐃᓕᓴᐃᔨᓂᑦ, ᐋᓐᓂᐊᓯᐅᖅᑎᓂᑦ, 
ᓄᓇᓕᓐᓂ ᐋᓐᓂᐊᖅᑕᐃᓕᒪᑎᑦᑎᔨᓂᑦ, ᐃᓄᓕᕆᔨᓂᑦ, 
ᐃᖅᑲᖅᑐᐃᕕᒃᑯᑎᒍᑦ ᒪᓕᒐᒃᓴᓕᐅᕐᕕᐅᓯᒪᔪᓂᑦ ᑲᒪᔨᓂᑦ 
ᐊᓯᖏᓪᓗ), ᕼᐊᒻᓚᒃᑯᓐᓂ ᐃᖅᑲᓇᐃᔭᖅᑎᓂᑦ, ᐃᓐᓇᒻᒪᕆᓐᓂᑦ 
ᐊᒻᒪᓗ ᐊᓯᖏᓐᓂᑦ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ 
ᓯᕗᓕᖅᑎᓂᑦ.  ᐃᖅᑲᓇᐃᔭᖅᑏᑦ ᐊᑐᐃᓐᓇᐅᒪᑎᓲᖑᒻᒥᔪᑦ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒪᑎᑦᑎᓪᓗᑎᑦ ᑐᑭᓯᒋᐊᕈᑎᓂᑦ 
ᓵᖏᓐᓂ ᓂᐅᕕᕐᕕᓂ.

ᓯᕗᓪᓕᖅᐹᖑᔪᓂᑦ ᐱᖓᓲᔪᖅᑐᓂᑦ ᑕᖅᑭᓂᑦ ᒪᑐᐃᓚᐅᖅᓯᒪᒐᑦᑕᓂᑦ, 
ᐃᖅᑲᓇᐃᔭᖅᑎᕗᑦ ᓂᐅᕐᕈᓯᒪᔪᑦ ᓴᓂᕋᔭᒻᒧᑦ, ᐃᒡᓗᓕᒻᒧᑦ, ᑭᙵᕐᓄᑦ, 
ᑯᒑᕐᔪᒃ, ᐊᒻᒪᓗ ᐅᖅᓱᖅᑑᕐᒧᑦ.  ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖏᑦ 
ᓂᐅᕐᕈᒍᒫᕐᒥᔪᑦ ᑕᑯᔭᖅᑐᕐᕕᐅᓚᐅᖅᓯᒪᙱᑦᑐᓂᑦ ᓄᓇᓕᓐᓂ 2016-
2017 ᑮᓇᐅᔭᓕᕆᓐᓇᑉ ᐊᕐᕌᒍᖓᓂ.  

ᐃᖅᑲᓇᐃᔭᖅᑏᑦ ᐃᓱᒪᒃᓴᖅᓯᐅᕐᓂᖏᑦ

ᐱᒻᒪᕆᐅᓂᖏᑦ ᓄᓇᓕᓐᓄᑦ ᓂᐅᕐᕈᓗᓂ
ᑰᓪᐱ ᐆ'ᑖᓐᓄᓪ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᒃ 

ᓂᐅᕐᕈᔭᕋᐃᒐᑦᑕ ᓄᓇᓕᓐᓄᑦ, ᐅᓂᒃᑳᖏᓐᓇᓲᖑᔪᒍᑦ ᓱᕈᓯᕐᓄᑦ, 
ᒪᒃᑯᑦᑐᓄᑦ, ᐱᔨᑦᑎᕋᖅᑎᓄᓪᓗ.  ᑭᓯᐊᓂᓕ ᐱᕕᖃᕈᑎᒋᓲᕆᒻᒥᔭᕋ 
ᐃᓕᑉᐹᓪᓕᕐᓗᑕ ᓄᓇᖅᑲᑎᒌᓂᑦ, ᐱᓗᐊᖅᑐᒥᒃ ᓱᕈᓯᕐᓂᒃ ᐊᒻᒪᓗ 
ᒪᒃᑯᑦᑐᓂᑦ.  ᐊᔾᔨᒌᙱᑐᒡᒍᑕᐃᓐᓇᐅᒻᒪᑕ ᓄᓇᓕᒻᒥᐅᑦ ᓄᓇᕗᒻᒥ, 
ᐊᑐᓂ ᓇᒻᒥᓂᖅ ᐊᐅᓚᔪᓐᓇᐅᑎᖃᐅᖅᑐᑎᑦ.  ᓄᓇᓕᓐᓃᑦᑐᖓ, 
ᒪᒃᑯᑦᑐᓂᑦ ᐱᓕᕆᖃᑎᖃᖅᑐᒻᒪᕆᐅᓲᖑᕗᒍᑦ ᐊᒻᒪᓗ ᐅᖃᖃᑎᖃᖅᑐᑕ 
ᒪᓕᒐᓕᐅᖅᑎᓂᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᓐᓂᑦ ᐊᒻᒪᓗ 
ᕼᐊᒻᓚᒃᑯᑦ ᓯᕗᓕᖅᑎᖏᓐᓂᑦ.  ᐊᑐᐃᓐᓇᐅᒪᑎᓲᖑᒻᒥᔪᒍᑦ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᓂᐅᕕᕐᕕᒻᒦᖃᑦᑕᖅᑐᑕ.

ᐃᓄᒃᑎᒍᑦ ᑕᑯᔭᖅᑐᖅᑐᓂ ᐅᕙᓐᓄᑦ 
ᐃᖅᑲᓇᐃᔭᖃᑎᖃᕆᐊᙵᕈᑎᒋᑦᑎᐊᓲᕆᕙᕋ ᓄᓇᓕᒻᒥᐅᓂᑦ.  ᓈᒻᒪᙱᒻᒪᑦ 
ᐅᖄᓚᐅᑎᒃᑯᑎᒍᑦ ᑐᑭᓯᒋᐊᕈᑎᓂᑦ ᓄᐊᑦᑎᓗᓂ.   ᑕᑯᔭᕆᐊᖃᓲᕆᒐᑦᑎᒍᑦ 
ᐊᕙᑎᖓ ᓱᕈᓰᑦ ᒪᒃᑯᑦᑐᓪᓗ ᓇᔪᖅᑕᖏᑦ.  ᐆᑦᑑᑎᒋᓗᒍ, ᐃᓄᒃ 
ᓇᓗᓇᐃᔭᕐᕕᒋᑉᐹᖓ ᐱᓕᕆᐊᖅᑕᖃᐅᙱᒻᒪᑦ ᒪᒃᑯᑦᑐᓄᑦ ᓄᓇᓕᐅᔪᒥ, 
ᑕᐅᑐᙳᐊᕆᐊᖃᓲᕆᒐᒃᑯ ᓄᓇᓕᐅᔪᖅ ᖃᓄᖅ ᑕᐅᑦᑐᖃᕐᒪᖔᖅ.  
ᐃᓂᒃᓴᖅᑕᖃᖅᐹ ᒪᒃᑯᑦᑐᓄᑦ ᐱᓕᕆᐊᖃᕐᕕᐅᔪᓐᓇᖅᑐᓄᑦ?  ᖃᓄᐃᑦᑐᑦ ᐊᓯᖏᑦ ᐱᔨᑦᑎᕋᕈᑏᑦ ᐊᑐᐃᓐᓇᐅᒪᑎᑕᐅᓲᖑᒋᕙᑦ 
ᒪᒃᑯᑦᑐᓄᑦ ᐊᒻᒪᓗ ᓇᒥ?  ᐃᖃᓗᓐᓂ ᐊᓪᓚᕝᕕᖃᖅᑐᑕ, ᐊᐅᓪᓚᖃᑦᑕᕆᐊᖃᓪᓚᕆᑉᐳᒍᑦ ᐃᖅᑲᓇᐃᔭᖃᑎᖃᕆᐊᙵᖁᓪᓗᑕ ᐊᒻᒪᓗ 
ᐃᓄᖕᓂᒃ ᐅᔾᔨᕈᓱᓕᖅᑎᑦᑎᔪᓐᓇᓕᖁᓪᓗᑕ.  

ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ ᒪᒃᑯᑦᑐᓂᓗ 
ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᑦ (CCCYA)
ᓯᑏᕝᕙ 2014-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᖓ ᐃᓚᒋᔭᐅᒋᐊᙵᓕᓚᐅᖅᓯᒪᔪᖅ ᑲᓇᑕᒥ ᑲᑎᒪᔨᖏᑦ 
ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᓐᓂᑦ.  
ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ 
ᐊᔭᐅᕆᔨᒻᒪᕆᖏᑦ ᐃᓕᒌᖑᒻᒪᑕ ᑲᓇᑕᒥ ᐊᕕᑦᑐᖅᓯᒪᔪᑦ 
ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᑕ 
ᑭᒡᒐᖅᑐᐃᔨᖏᑦ ᐱᖁᔭᖅᑎᒍᑦ ᐱᓕᕆᐊᒃᓴᓖᑦ ᐃᑲᔪᖅᑐᐃᓗᑎᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ.  2014-2015-ᖑᑎᓪᓗᒍ, 
ᐃᖅᑲᓇᐃᔭᖃᑎᖃᕐᓂᕗᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ 
ᒪᒃᑯᑦᑐᓂᓗ ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᓐᓂᒃ 
ᐱᒻᒪᕆᐊᓘᓚᐅᖅᑐᖅ, ᐊᒻᒪᓗ ᐃᑲᔪᖅᑕᐅᔪᒻᒪᕆᐅᓚᐅᖅᑐᒍᑦ 
ᐃᓚᒋᔭᐅᔪᑦ ᐃᑲᔪᖅᑐᐃᓂᖏᓐᓂᒃ ᐊᒻᒪᓗ ᖃᐅᒪᔨᔨᓂᒪᖏᓐᓂᒃ 
ᐋᖅᑮᓇᓱᐊᖅᑐᑕ ᐊᓪᓚᕕᑦᑎᓐᓂᑦ.  ᐃᓚᒋᔭᐅᓂᕗᓪᓗ ᐱᓪᓗᒍ 
ᐊᑎᓕᐅᕈᓐᓇᓚᐅᖅᑐᒍᑦ ᐊᓯᖏᓐᓂᑦ ᐃᓚᒋᔭᐅᔪᑦ ᑲᑐᔾᔨᖃᑎᒌᓂᑦ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ ᒫᑦᓯ 2015-ᖑᑎᓪᓗᒍ.  
ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᐅᔪᖅ ᖃᓄᐃᙱᑦᑐᒥᒃ 
ᑭᖑᕙᙱᑦᑐᒥᓪᓗ ᐊᔭᐅᕆᓂᕐᒧᑦ ᐱᔨᑦᑎᕋᕈᑎᓂᑦ ᐊᑐᕈᓐᓇᑎᑦᑎᔪᖅ 
ᓱᕈᓯᕐᓄᑦ ᐃᓚᒌᓄᓪᓗ ᓄᑦᑎᑎᓪᓗᒋᑦ ᑲᓇᑕᑉ ᐊᕕᑦᑐᖅᓯᒪᔪᖏᓐᓂᑦ 
ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᓐᓂᑦ.

2015-2016−ᖑᑎᓪᓗᒍ, ᐃᑲᔪᖅᑐᖅᑕᐅᑦᑎᐊᕈᓐᓇᓚᐅᖅᑐᒍᑦ 
ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ 
ᐊᔭᐅᕆᔨᒻᒪᕆᖏᓐᓄᑦ ᐃᑲᔪᕐᓂᖃᑦᑎᐊᓂᖅᓴᐅᓪᓗᑕ 
ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ 
ᐊᔭᐅᕆᔨᒻᒪᕆᖏᑦ ᖃᓄᐃᓕᐅᕈᑎᖏᓐᓂᑦ, ᓲᕐᓗᒃ ᐅᑯᐊ 
ᐆᑦᑑᑎᒋᓪᓗᒋᑦ:

ee ᐃᓚᐅᖃᑕᐅᓪᓗᑕ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ 
ᒪᒃᑯᑦᑐᓂᓗ ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᑦ 
ᐱᓕᕆᔩᑦ ᑲᑎᒪᔨᖏᓐᓄᑦ ᐋᖅᑭᒃᓱᐃᓚᐅᖅᑐᑦ ᑲᓇᑕᒥ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓗᓂ ᐊᔭᐅᕆᔩᑦ 
ᒪᓕᑦᑕᐅᖃᑦᑕᕆᐊᖃᓲᑦ, ᑲᑎᒪᔨᓄᑦ ᐊᖏᖅᑕᐅᓚᐅᖅᓯᒪᓪᓗᓂ 
ᓯᑏᕝᕙ, 2015-ᖑᑎᓪᓗᒍ.

ee ᐃᓚᐅᖃᑕᐅᓪᓗᑕ ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ 
ᑲᑎᒪᕕᔾᔪᐊᕐᓂᖏᓐᓂᑦ ᓯᑏᕝᕙ 16-17, 2015 ᓴᐃᓐᑦ ᔮᓐᔅ, 
ᓂᐅᕙᐅᓐᓛᓐᒥ.  

ee ᑭᒡᒐᖅᑐᐃᔨ, ᐃᓚᒋᔭᐅᓪᓗᓂ ᑲᓇᑕᒥ ᑲᑎᒪᔨᖏᑦ 
ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᓐᓄᑦ, 
ᐃᓚᐅᖃᑕᐅᓚᐅᖅᑐᖅ ᓱᓕᔪᕐᓂᐊᓂᕐᒧᑦ ᐊᒻᒪᓗ 
ᓴᐃᒻᒪᖃᑎᒌᓐᓂᕐᒧᑦ ᑲᒥᓴᑉ ᖃᓄᐃᓕᐅᕈᑎᖃᕐᓂᖏᓐᓂᑦ 
ᐋᑐᕚᒥ ᔫᓂ 2015-ᖑᑎᓪᓗᒍ.

ee ᑭᒡᒐᖅᑐᐃᔨ, ᔮᓐᓄᐊᕆ 2016-ᖑᑎᓪᓗᒍ, ᓯᕗᓕᖅᑎᐅᓕᖅᑐᓂ 
ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ ᒪᒃᑯᑦᑐᓂᓗ ᑭᒡᒐᖅᑐᐃᔩᑦ 
ᐊᔭᐅᕆᔨᒻᒪᕆᖏᑕ ᐱᓕᕆᔩᑦ ᑲᑎᒪᔨᖏᑦ ᒪᒃᑯᑦᑐᑦ 
ᐃᓚᐅᖃᑕᐅᓂᖏᓐᓄᑦ.

ee ᐃᑲᔪᖅᑐᑕ ᐱᕙᓪᓕᐊᒍᑕᐅᓂᖓᓂᒃ 
ᓇᓗᓇᐃᖅᓯᓚᐅᖅᑎᓪᓗᒋᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓂᑦ 
ᒪᒃᑯᑦᑐᓂᓗ ᑭᒡᒐᖅᑐᐃᔩᑦ ᐊᔭᐅᕆᔨᒻᒪᕆᖏᑦ

•	 ᓇᓗᓇᐃᖅᓯᒍᑎ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᓱᒪᒃᑯᑦ 
ᖃᓄᐃᑦᑕᐃᓕᒪᑎᑕᐅᓂᖏᓐᓂᒃ, ᒪᐃ 2015

•	 ᓇᓗᓇᐃᖅᓯᓂᖅ ᓴᐃᒻᒪᖃᑎᒌᓐᓂᕐᒧᑦ ᒪᑐᓕᖅᑎᓪᓗᒍ 
ᓱᓕᔪᕐᓂᐊᓂᕐᒧᑦ ᓴᐃᒻᒪᖃᑎᒌᖕᓂᒧᓪᓗ, ᔫᓂ 2015

•	 ᐱᕙᓪᓕᐊᔪᑎᒍᑦ ᐅᓂᒃᑲᐅᓯᖃᕐᓂᖅ 
ᑲᓇᑕᒥ ᓱᕈᓰᑦ ᐅᓪᓗᖓᓂ − ᐊᒥᓲᓂᖏᑦ 
ᓄᓇᖃᖅᑳᖅᓯᒪᔪᑦ ᐃᓄᓕᕆᔨᒃᑯᑎᒍᑦ 
ᐊᖅᓵᖅᑕᐅᙱᓂᖅᓴᐅᖃᑦᑕᖁᔭᐅᓕᖅᑐᑎᑦ, ᓄᕖᕝᕙ 
2015

ᐱᓕᕆᐊᖃᕐᓂᖅᓴᐅᓕᕐᓗᑕ ᐊᔭᐅᕆᓂᕐᒥᒃ

ᑭᖑᓪᓕᖅᐹᕐᒥ ᐱᓕᕆᐊᖃᕈᑎᒋᒻᒪᕆᓐᓂᐊᓚᐅᖅᑕᑦᑕ 
2015-2016-ᒥ ᖃᓄᐃᓕᐅᕈᑕᐅᓚᐅᖅᑐᑦ ᑭᒡᒐᖅᑐᐃᓗᓂ 
ᐊᔭᐅᕆᖃᑦᑕᓂᕐᒥᒃ ᐱᔨᑦᑎᕋᕐᓂᖅ.  ᑮᓇᐅᔭᓕᕆᓐᓇᑉ ᐊᕐᕌᒍᖓᓂ 
ᑕᐃᑲᓂ, ᐋᖅᑭᐅᒪᑎᓚᐅᖅᑕᕗᑦ ᐱᕙᓪᓕᐊᒍᑎᖃᖅᐸᓪᓕᐊᓗᑕ 
ᖃᓄᐃᓕᐅᕈᑎᖃᕐᓂᐊᕐᓂᑦᑎᓐᓂᑦ, ᓯᕗᓪᓕᐅᔾᔨᓪᓗᑕ 
ᐋᖅᑭᓱᖅᑕᐅᓂᖓᓂᒃ ᐊᒻᒪᓗ ᓴᖅᑭᖅᑎᑕᐅᓂᖓᓂᒃ ᐃᓄᐃᑦ 
ᐊᑐᓂ ᑭᒡᒐᑐᖅᑕᐅᓗᑎᑦ ᐊᔭᐅᕆᓂᕐᒧᑦ ᐱᓕᕆᐊᖅ ᓯᑏᕝᕙ 
30, 2015-ᖑᑎᓪᓗᒍ.  ᑕᐃᑲᓂᒃᓴᐃᓐᓇᖅ, 2015-2016−
ᖑᑎᓪᓗᒍ ᐋᖅᑭᓱᖅᐸᓪᓕᐊᓚᐅᕐᒥᔭᕗᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᓗᐊᕐᓂᖏᓄᑦ ᑭᒡᒐᑐᕐᓗᒋᑦ ᐊᔭᐅᕆᓂᖅ ᐱᓕᕆᐊᖅ.

ᓯᕗᓪᓕᖅᐹᖏᓐᓂ ᐱᖓᓱᑦ ᑕᖅᑭᓂ ᒪᑐᐃᓚᐅᖅᓯᒪᒐᑦᑕᓂᑦ, 
ᑕᑯᖃᑦᑕᖅᓯᒪᓕᕋᑦᑕ ᐊᔾᔨᒌᑦᑐᒡᒍᑕᓂᑦ ᓴᖅᑭᐸᓪᓕᐊᔪᓂᑦ ᑕᐃᑲᓂ 
ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᒋᐊᖅᑕᑎᓐᓂ ᐊᒻᒪᓗ ᑖᒃᑯᐊ 
ᓴᖅᑭᖃᑦᑕᖅᑐᑦ ᓇᓗᓇᐃᒃᑯᓯᖅᓯᒪᔭᕗᑦ ᖃᐅᔨᓴᒃᑲᓐᓂᕈᒪᓪᓗᒋᑦ 
ᓴᖅᑭᖅᑎᒃᑯᑦᑎᒍᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ 
ᐊᔭᐅᕆᓂᕐᒧᑦ ᐱᓕᕆᐊᖅ.  ᑕᒪᓐᓇ ᐃᓚᖓ ᐊᕐᕌᒍᑕᒫᑦ ᐅᓂᒃᑳᑉ 
ᑎᑎᕋᐅᓯᓕᒃ ᑭᒡᓕᓯᓂᐊᖅᓯᒪᔭᖏᓐᓂᒃ ᐊᓪᓚᕕᑦᑕ ᑕᐃᑲᙵᑦ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔾᔪᑎᒋᓯᒪᔭᕗᑦ, 
ᐊᒻᒪᓗᑦᑕᐅᖅ ᓴᖅᑭᖃᑦᑕᖅᑐᑦ ᓇᓗᓇᐃᒃᑯᓯᖅᓯᒪᔭᕗᑦ. 

ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᒋᐊᕐᓂᕗᑦ − 
ᑭᒡᓕᓯᓂᐊᖅᑕᐅᓯᒪᔪᑦ 
ᑕᑯᒃᓴᐅᑎᑕᐅᔪ ᐱᖓᓲᔪᖅᑐᑦ 
ᑕᖅᑮᑦ ᐱᓕᕆᐊᖃᖅᑐᒥᓂᐅᓪᓗᑕ

ᓇᓗᓇᐃᔭᖅᓯᒪᓂᖏᑦ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓪᓗᑎᑦ ᐊᔭᐅᕆᓂᑦᑕ
ᐊᓪᓚᕝᕕᕗᑦ ᒪᑐᐃᖅᓯᓚᐅᖅᑐᑦ 41−ᓂᒃ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓪᓗᑎᑦ ᐊᔭᕆᔾᔪᑎᒋᓂᐊᖅᑕᑎᓐᓂᑦ ᓯᑏᕝᕙ 30, 
2015−ᖑᑎᓪᓗᒍ ᐊᒻᒪᓗ ᒫᑦᓯ 31, 2016-ᒧᑦ.  ᑖᒃᑯᓇᙵᑦ, 24 
(58%) ᐊᖑᑕᐅᓚᐅᖅᑐᑦ ᐊᒻᒪᓗ 17 (42%) ᐊᕐᓇᐅᓪᓗᑎᑦ.  18−
ᖑᔪᑦ ᑭᒡᒐᑐᖅᑕᑎᓐᓂᑦ (44%) ᐃᖃᓗᓐᓃᓚᐅᖅᑐᑎᑦ, 15 (36%) 
ᐊᓯᖏᓐᓂᑦ ᓄᓇᕗᑦ ᓄᓇᓕᖏᓐᓃᙶᖅᑐᑎᑦ ᐊᒻᒪᓗ 8 (20%) 
ᒪᒃᑯᑦᑑᓪᓗᑎᑦ ᓄᓇᕗᒻᒥᐅᑦ ᓄᓇᕗᑦ ᓯᓚᑖᓃᙶᖅᑐᑎᑦ.

ᐱᒻᒪᕆᐅᒻᒪᑦ ᐅᖃᐅᓯᕆᓗᒍ 41-ᖑᔪᓂᑦ ᑭᒡᒐᑐᖅᑕᑎᓐᓂᑦ, 
ᐃᖅᑲᓇᐃᔭᖅᑎᕗᑦ ᓇᓗᓇᐃᖅᓯᓚᐅᖅᑐᑦ ᐱᖓᓲᔪᖅᑐᑦ 
ᐃᖅᑲᓇᐃᔮᕆᓲᖏᓐᓂᒃ ᑭᒡᒐᖅᑐᐃᔨᑉ ᐱᔪᓐᓇᐅᑎᖃᕐᕕᖓᓃᙱᒻᒪᑕ.  
ᐃᑲᔪᖅᑕᐅᔪᒪᔪᖃᖅᑎᓪᓗᒍ ᐊᓪᓚᕕᑦᑎᓐᓅᖅᑐᖃᖅᑐᓂ, 
ᐃᖅᑲᓇᐃᔭᖅᑎᕗᑦ ᓇᓗᓇᐃᖅᓯᖅᑳᕆᐊᖃᓲᑦ 
ᐱᔪᓐᓇᐅᑎᖃᕋᓗᐊᕐᒪᖔᑦᑕ ᐱᓕᕆᐊᖃᕆᐊᓯᓗᑕ ᒪᓕᓪᓗᒍ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ.  

ᑕᐃᒪᐃᓲᑦ ᖃᐅᔨᓴᑦᑎᐊᖅᑐᑎᑦ ᐊᑐᓂ ᐃᑲᔪᕈᑎᒋᔭᖏᓐᓂᑦ 
ᐃᓱᒪᒃᓴᖅᓯᐅᕈᑕᐅᓪᓗᑎᑦ ᑎᑎᕋᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐱᖁᔭᕐᒥ.  ᐱᔾᔪᑎᖓ ᐃᑲᔪᖅᑐᕈᓐᓇᙱᔾᔪᑎᑦᑕ ᐊᓪᓚᕝᕕᐅᔪᑉ 
ᐱᔪᓐᓇᐅᑎᖃᕐᕕᒋᙱᑦᑐᓂᐅᒃ, ᑖᒃᑯᑑᙱᒻᒥᔫᒐᓗᐊᓪᓗ, ᐅᑭᐅᖓ 
ᐱᔨᑦᑎᕐᓂᐊᖅᑕᑦᑕ ᐅᕝᕙᓘᓐᓃᑦ ᐱᔾᔪᑕᐅᔪᖅ ᐃᓚᒌᓄᑦ 
ᑲᒪᒋᔭᐅᔭᕆᐊᖃᖅᑐᓂ ᒐᕙᒪᒃᑯᓐᓄᑦ ᑲᒪᒋᔭᐅᒋᐊᖃᕋᓂ.

ᐊᔾᔨᙳᐊᖅ 3:  ᓱᑯᑦᑎᐊᓃᙶᖓᓂᖏᑦ ᐊᑐᓂ ᐃᓄᐃᑦ 
ᐃᑲᔪᖅᑐᖅᑕᐅᔭᕆᐊᓖᑦ ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᑎᒋᓗᒋᑦ

ᐃᖃᓗᐃᑦ

 18
ᓄᓇᓖᑦ

 15
ᓄᓇᕗᑦ ᓯᓚᑖᓂ

 8 

 = ᐃᖅᑲᓇᐃᔮᑦᑕ ᓯᓚᑖᓃᑦᑐᑦ

ᑭᒃᑯᑦ ᐅᕙᑦᑎᓐᓅᖅᑎᑦᑎᓂᕐᒪᖔᑕ 
ᐃᑲᔪᖅᑕᐅᖁᔨᓪᓗᑎᑦ
ᐊᓪᓚᕝᕕᕗᑦ ᑐᙵᓱᐊᑎᑦᑎᓲᑦ ᑭᓇᑐᐃᓐᓇᕐᒥᒃ ᐃᓱᒫᓗᒍᑎᓕᒻᒥᒃ 
ᓱᕈᓯᕐᒥᒃ ᐅᕝᕙᓘᓐᓃᑦ ᒪᒃᑯᑦᑐᒥᒃ ᐱᔭᕆᐊᖃᖅᑎᓪᓗᒋᑦ, 
ᐅᕝᕙᓘᓐᓃᑦ ᑲᒪᒋᔭᐅᔭᕆᐊᖃᖅᑎᓪᓗᒋᑦ, ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᕈᑎᖏᓐᓄᑦ ᖃᐅᔨᒃᑲᖅᑕᐅᔪᒪᓪᓗᑕ.  ᑕᐃᑲᙵᑦ 
ᓱᕈᓯᕐᓂᑦ ᒪᒃᑯᑦᑐᓂᓪᓘᓐᓃᑦ ᐃᑲᔪᖅᑕᐅᔪᒪᔪᖃᓲᖅ, ᑭᓯᐊᓂᑦᑕᐅᖅ 
ᐃᓚᒌᓂᑦ, ᐃᓄᓕᕆᔨᒃᑯᑎᒍᑦ ᐊᖅᓵᖅᑕᐅᓯᒪᔪᑦ ᒥᐊᓂᖅᓯᔨᖏᓐᓂᑦ, 
ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᓐᓂᑦ, ᐊᒻᒪᓗ ᐃᓱᒫᓗᑦᑐᓂᑦ 
ᓄᓇᖅᑲᑎᒋᔭᐅᔪᒥᒃ.

2015-2016-ᖑᑎᓪᓗᒍ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ 
ᐊᒥᓲᓛᖑᓚᐅᖅᑐᑦ ᐃᓄᖕᓂᒃ ᐃᑲᔪᖅᑕᐅᖁᔨᓪᓗᑎᑦ ᐅᕙᑦᑎᓐᓄᑦ 
− ᐅᖓᑖᓃᑦᑐᓂᑦ ᐊᕝᕙᖏᑕ ᐊᕝᕙᑲᓐᓂᖏᑦ ᑕᒪᐃᓐᓂ ᖃᐃᑕᐅᔪᑦ 
(39%).  ᒪᓕᑦᑐᒋᑦ ᐅᓪᓗᒥᒧᑦ ᐃᖅᑲᓇᐃᔮᕆᓯᒪᓕᖅᑕᕗᑦ, 
ᐃᓕᑉᐹᓪᓕᖅᓯᒪᓕᖅᐳᒍᑦ ᐱᔨᑦᑎᕋᖅᑏᑦ (ᓲᕐᓗᒃ ᐋᓐᓂᐊᓯᐅᖅᑏᑦ, 
ᓘᒃᑖᑦ, ᐃᓕᓴᕕᒻᒥ ᐊᖓᔪᖅᑳᑦ, ᐃᓕᓴᐃᔩᑦ, ᐃᓄᓕᕆᔩᑦ, ᐃᓱᒪᒃᑯᑦ 
ᖃᓄᐃᑦᑕᐃᓕᒪᑎᑦᑎᔩᑦ) ᐃᑲᔪᖅᑐᖅᑕᐅᙱᓗᐊᖅᑐᒋᓲᖑᒻᒪᑕ 
ᐃᖅᑲᓇᐃᔮᖃᖅᑎᓪᓗᒋᑦ.  ᑕᐃᒪᐃᑉᐳᖅ, ᖃᐅᔨᓯᒪᓕᖅᑐᒍᑦ 
ᐊᒥᓱᑦ ᐊᕝᕕᐊᕈᑎᖃᓲᖑᒻᒪᑕ ᓇᒻᒥᓂᖅ ᐃᑲᔪᖅᑐᐃᔨᓂᑦ 

ᖃᐅᔨᓇᓱᐊᖅᑎᓪᓗᒋᑦ ᐊᑐᐃᓐᓇᐅᒪᔪᓂᑦ ᒪᒃᑯᑦᑐᓄᑦ.  
ᑖᒃᑯᐊ ᐊᕝᕕᐊᕈᑕᐅᔪᑦ ᐱᖃᓯᐅᑎᓯᒪᕗᑦ ᐊᒃᓱᕈᕈᑎᖃᓲᑦ 
ᐃᑲᔪᖅᑕᐅᑎᑦᑎᒃᑲᓐᓂᕋᓱᐊᖅᑐᑎᑦ ᐊᓯᖏᓐᓄᑦ ᐅᕝᕙᓘᓐᓃᑦ 
ᐊᒃᓱᕈᕐᓇᖅᑐᑎᑦ ᐊᑐᕋᓱᐊᖅᑎᓪᓗᒋᑦ ᐱᔨᑦᑎᕋᕈᑎᓂᑦ ᐊᓯᐊᓂᒃ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖓᓂᒃ.  ᑕᒪᓐᓇ ᐱᔨᑦᑎᕋᖅᑎᐅᔪᓂᑦ 
ᐃᓱᒫᓗᒍᑎᖃᕈᑎᒋᔭᐅᓯᒪᕗᖅ ᐱᐅᔪᑎᒍᑦ ᑲᒪᒋᔭᐅᓲᖑᓂᖏᓐᓂᑦ 
ᒪᒃᑯᑦᑐᑦ ᓄᓇᕗᒻᒥᐅᑦ ᐊᒻᒪᓗ ᓇᓗᓇᐃᕈᑕᐅᓯᒪᓪᓗᓂ ᓱᕈᓰᑦ 
ᐱᔪᓐᓇᐅᑎᖏᑦ ᓯᖁᒥᑕᐅᓯᒪᒻᒪᑕ ᑕᒪᒃᑯᐊ ᐊᑐᓂ ᐃᓄᐃᑦ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᔭᑦᑎᓐᓂᑦ. 

ᐊᓪᓚᕝᕕᕗᑦ ᑲᔪᖏᖅᓴᐃᓲᑦ ᐱᔨᑦᑎᕋᖅᑎᓂᑦ ᐱᔾᔪᑎᓂᑦ 
ᐅᖃᐅᓯᖃᕐᓗᑎᑦ ᐊᑦᑐᐃᓂᓕᓐᓂᒃ ᓱᕈᓯᕐᓂᒃ ᒪᒃᑯᑦᑐᓂᓪᓗ 
ᐅᕙᑦᑎᓐᓄᑦ.  ᐃᓕᓴᖅᓯᓯᒪᕗᒍᑦ ᐱᒻᒪᕆᐅᑎᑦᑎᓪᓗᑕ 
ᐊᔾᔨᐅᙱᑦᑐᒥᒃ ᑕᐅᑦᑐᖃᓲᖑᓂᖏᓐᓂᑦ ᐃᓅᓯᖏᑦ ᓱᕈᓰᑦ 
ᒪᒃᑯᑐᓪᓗ ᐊᒻᒪᓗ ᐃᓕᓴᖅᓯᓯᒪᓪᓗᑕ ᐊᒃᓱᕈᕈᑎᖃᓲᖑᓂᖏᓐᓂᑦ 
ᐱᓕᕆᐊᕐᒥᓂᒃ ᑲᒪᓇᓱᒃᑎᓪᓗᒋᑦ.

ᑭᖑᓪᓕᖅ ᐅᕙᑦᑎᓐᓄᑦ ᐃᑲᔪᖅᑕᐅᖁᔨᓂᖅᐹᖑᖃᑕᐅᓚᐅᕐᒥᔪᑦ 
2015-2016-ᖑᑎᓪᓗᒍ ᐃᓚᒋᔭᐅᔪᑦ (32%).  
ᐊᓈᓇᒋᔭᐅᔪᑦ, ᐊᑖᑕᒋᔭᐅᔪᑦ, ᓂᖏᐅᕆᔭᐅᔪᑦ ᐊᒻᓗ 
ᐊᓯᖏᑦ ᐃᓚᒋᔭᐅᔪᑦ ᐃᖅᑲᓇᐃᔭᖃᑎᖃᓚᐅᖅᑐᑦ 
ᐊᓪᓚᕕᑦᑎᓐᓂ ᐋᖅᑮᑎᑦᑎᓇᓱᐊᖅᑐᑎᑦ ᐃᓱᒫᓘᑎᖏᓐᓂᑦ 
ᒐᕙᒪᒃᑯᑦ ᐱᔨᑦᑎᕋᕐᓂᖏᓐᓂᑦ.  ᐊᒥᓱᑦ ᓴᐱᓕᓕᓚᐅᖅᑐᑦ 

ᑭᐅᔭᐅᔪᓐᓇᙱᓐᓂᕐᒥᓂᒃ ᒐᕙᒪᒃᑯᓐᓄᑦ ᐊᒻᒪᓗ ᐊᓪᓚᕕᑦᑎᓐᓄᑦ 
ᐃᑲᔪᖅᑕᐅᔪᒪᓕᖅᑐᑎᑦ ᐱᔨᑦᑎᖅᑕᐅᓇᓱᐊᓚᐅᕋᓗᐊᖅᑎᓪᓗᒋᑦ 
ᑲᒪᒋᔭᐅᙲᓐᓇᖅᑐᒥᓂᐅᓪᓗᑎᑦ.  ᐊᒥᓱᑦ ᖃᐅᔨᒃᑲᐃᕙᓚᐅᕐᒥᔪᑦ 
ᐃᓱᒫᓗᒃᑐᑎᑦ ᑐᓴᖅᑎᑕᐅᖃᑦᑕᙱᓗᐊᕐᓂᖏᓐᓂᑦ 
ᐊᒻᒪᓗ ᖃᐅᔨᒋᐊᕐᕕᐅᕙᙱᓐᓂᖏᓐᓂᒃ 
ᖃᓄᐃᓕᐅᕈᑕᐅᓂᐊᓕᕋᓗᐊᕐᒪᖔᕐᒥᒃ, ᐃᓚᒌᑦ 
ᐅᑕᖅᑭᑐᐃᓐᓇᖅᐸᓕᖅᑐᑎᑦ ᑐᑭᓯᒋᐊᕈᑎᓂᑦ ᐅᕝᕙᓘᓐᓃᑦ 
ᐃᓂᒃᓴᓕᐅᕆᐊᓕᒻᒥᓂᒃ ᓴᖅᑭᙲᓐᓇᖃᑦᑕᕐᓂᑰᓪᓗᑎᑦ ᑕᒪᒃᑯᐊ.

10%−ᑐᐃᓐᓇᑯᓗᐃᑦ ᐊᓪᓚᕕᑦᑎᓐᓅᓚᐅᖅᑐᑦ ᓱᕈᓰᑦ ᒪᒃᑯᒃᑦᑐᓄᓪᓗ.  
ᓂᕆᐅᙱᓈᕐᓇᙱᓚᖅ, ᒪᒃᑯᑦᑐᑦ ᐅᕙᑦᑎᓐᓅᖅᐸᓚᐅᖅᑐᑦ 
ᐊᔭᐅᕆᔨᒻᒪᕆᑦᑎᓐᓂ ᑕᑯᔭᖅᑐᖅᑐᑎᑦ ᒪᒃᑯᑦᑐᓄᑦ 
ᐅᓂᒃᑳᕐᕕᖃᖃᑦᑕᓚᐅᖅᑎᓪᓗᑕ ᐅᕝᕙᓘᓐᓃᑦ ᓄᓇᓕᐅᔪᒥᒃ 
ᓂᐅᕐᕈᓚᐅᖅᑎᓪᓗᑕ.

ᐅᐊᑦᑎᐊᕉᔪᖅ ᐅᓪᓗᒥᐅᔪᕐᓗ ᐃᓄᓕᕆᔨᒃᑯᑎᒍᑦ ᒥᐊᓂᖅᓯᔩᑦ 
ᐊᒻᒪᓗ ᐃᓐᓇᐃᑦ ᓱᕈᓯᐅᙱᑦᑐᑦ ᒪᒃᑯᑐᓪᓗ (ᐱᖃᓯᐅᑎᓪᓗᒍ 
ᑭᒡᒐᖅᑐᐃᔨ) ᐊᓪᓚᕕᑦᑎᓐᓅᓚᐅᖅᑐᑦ ᖃᐅᔨᓯᒪᔭᑦᑎᓐᓂ 
2015-2016-ᖑᑎᓪᓗᒍ−12%−ᖑᓪᓗᑎᑦ ᐊᒻᒪᓗ 7%−ᖑᓪᓗᑎᑦ 
ᐊᓪᓚᕕᑦᑎᓐᓅᖅᑎᑕᐅᔪᑦ.

ᐱᔨᑦᑎᕋᖅᑏᑦ 
39%

ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ/ᐃᓚᒌᑦ

32%

ᒪᒃᑯᑦᑐᑦ 
10%

ᐃᓄᓕᕆᔨᒃᑯᑎᒍᑦ 
ᐊᖅᓵᖅᑕᐅᓯᒪᔪᓂᑦ 

ᒥᐊᓂᖅᓯᔩᑦ
12%

ᐊᔾᔨᙳᐊᖅ 4: 
ᐊᓪᓚᕕᑦᑎᓐᓅᖅᑎᑕᐅᓯᒪᔪᑦ 
ᐃᑲᔪᖅᑕᐅᖁᔭᐅᓪᓗᑎᑦ

ᓇᒻᒥᓂᖅ ᐊᒻᒪᓗ 
ᑐᕌᖓᙱᑦᑐᑦ 

ᐱᓕᕆᐊᕆᓲᑦᑎᓐᓄᑦ 
ᐃᓐᓇᐅᓂᖏᓐᓄᑦ  

7%

1

ᑲᒪᒋᔭᐅᓯᒪᔪᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᓐᓄᑦ ᐊᒻᒪᓗ ᐱᔨᑦᑎᕋᕈᖏᑦ
ᐊᒥᓱᑦ ᓄᓇᕗᑦ ᒐᕙᒪᖏᑦ ᐱᓕᕆᐊᖃᖅᑎᑦᑎᓲᑦ ᐊᒻᒪᓗ 
ᐱᔨᑦᑎᕋᖅᑐᑎᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ.  ᑭᓯᐊᓂᓕ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, 
ᐃᓅᓯᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᒐᕙᒪᒃᑯᓐᓂ 
ᐱᔨᑦᑎᕋᖅᑎᐅᓛᖑᕗᑦ ᓄᓇᕗᒻᒥ.  35−ᖑᔪᓂᑦ ᑲᒪᒋᔭᑦᑎᓐᓂᑦ 4 
ᖃᐅᔨᓴᓚᐅᖅᑕᑎᓐᓂ 2015-2016, 22−ᖑᔪᑦ, (63%), 
ᑐᕌᖓᓂᖃᓚᐅᖅᑐᑦ ᐱᔾᔪᑎᒥᒃ ᐊᑕᐅᓯᑐᐊᑯᓗᒻᒥᒃ ᒐᕙᒪᒃᑯᑦ 
ᐱᓕᕆᕝᕕᖓᓂᑦ.  ᑕᐃᑲᙵᑦ, ᐃᓅᓯᓕᕆᔨᒃᑯᑦ ᐱᓕᕆᕝᕕᑑᕗᑦ 
ᑲᒪᑎᑦᑎᓚᐅᖅᑐᑦ 15-ᖑᔪᓂᑦ ᐊᒻᒪᓗ ᑕᐃᒃᑯᐊ ᑲᒪᒋᔭᕗᑦ 
ᑐᕌᖓᓚᐅᖅᑐᑦ ᓱᕈᓰᑦ ᓴᐳᔾᔨᓂᖏᓐᓄᑦ ᐱᔾᔪᑎᓄᑦ.  
ᐃᓅᓯᓕᕆᔨᒃᑯᑦ ᓇᒻᒥᓂᖅ ᑎᓴᒪᓂᑦ ᑲᒪᓚᐅᖅᑐᑎᑦ ᐊᒻᒪᓗ 
ᐊᒥᓲᓂᖏᑦ ᐃᓱᒫᓗᒍᑎᖃᓚᐅᖅᑐᑦ ᐃᓱᒪᒃᑯᑦ ᖃᓄᐃᑦᑕᐃᓕᓂᕐᒧᑦ 
ᐱᔨᑦᑎᕋᕈᔾᔭᐅᔪᒪᓪᓗᑎᑦ.  ᐃᓕᓐᓂᐊᕐᓂᓕᕆᔨᒃᑯᓪᓕ ᒪᕐᕉᖕᓂᒃ 
ᐊᓪᓚᕕᑦᑎᓐᓅᖅᑎᑦᑎᓚᐅᖅᑐᑦ ᐊᒻᒪᓗ ᑕᒪᒃᑮᒃ ᐃᓕᓐᓂᐊᖅᑏᒃ 
ᐃᑲᔪᖅᑐᖅᑕᐅᔭᕆᐊᖃᕐᓂᖏᓐᓄᑦ ᑐᕌᖓᓪᓗᑎᒃ.  ᒪᓕᒐᓕᕆᔨᒃᑯᓪᓕ 
ᐊᑕᐅᓯᑐᐊᑯᓗᒻᒥᒃ ᖃᐃᑎᑦᑎᓚᐅᖅᑐᑦ ᐊᓪᓚᕕᑦᑎᓐᓄᑦ.

13−ᖑᔪᓂᑦ ᑲᒪᒋᔭᑦᑎᓐᓂᑦ (37%) ᖃᐅᔨᓴᓚᐅᖅᓯᒪᔪᒍᑦ 
2015-2016-ᖑᑎᓪᓗᒍ ᓱᕈᓯᕐᓂᑦ ᐊᒻᒪᓗ/ᐅᕝᕙᓘᓐᓃᑦ ᒪᒃᑯᑦᑐᓂᑦ 
ᐊᒥᓱᓄᑦ ᑲᒪᒋᔭᐅᔭᕆᐊᖃᖅᑐᓂᑦ ᐊᒻᒪᓗ, ᑕᐃᒪᐃᓐᓂᖏᓐᓄᑦ, 
ᐊᒥᓱᓂᑦ ᐱᓕᕆᕝᕕᓄᑦ ᐃᖅᑲᓇᐃᔭᖃᑎᖃᕆᐊᖃᓚᐅᖅᑐᒍᑦ.  13-
ᖑᔪᑦ ᐊᒥᓱᑦ ᐱᓕᕆᕝᕖᑦ ᑲᒪᒋᔭᕆᐊᓕᖏᑦ ᐊᔭᐅᕈᑎᒋᓪᓗᒋᑦ 
ᐃᓄᐃᑦ ᑭᒡᒐᑐᖅᑕᕗᑦ, ᐊᑕᐅᓯᖅ ᐃᖅᑲᓇᐃᔭᖃᑎᒋᒋᐊᖃᓚᐅᖅᑕᕗᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ, 
ᐊᑕᐅᓯᖅ ᑲᒪᒋᔭᕗᑦ ᑭᒡᒐᑐᖅᑐᒍ ᐃᓅᓯᓕᕆᔨᒃᑯᓐᓄᑦ 
ᑲᒪᒋᔭᐅᔭᕆᐊᖃᓚᐅᖅᑐᖅ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙱᓐᓄᑦ ᐊᒻᒪᓗ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᓄᑦ, 
ᐱᖓᓲᔪᖅᑐᑦ ᐃᓅᓯᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᖃᓚᐅᖅᑐᑦ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐊᒥᐊᒃᑯᖏᑦ 
ᑎᓴᒪᑦ ᑲᒪᒋᔭᐅᔭᕆᐊᖃᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
ᐃᓕᓐᓂᐊᕐᓂᓕᕆᔨᒃᑯᑦ, ᐃᓅᓯᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ.

ᐊᔾᔨᙳᐊᖅ 5: ᑲᒪᒋᔭᕗᑦ ᐱᓕᕆᐊᖃᕈᑎᒋᔭᐅᓪᓗᑎᑦ ᐊᑐᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ

4 �ᐱᖓᓲᔪᖅᑐᑦ ᑲᒪᒋᔪᓐᓇᙱᑦᑕᕗᑦ ᐱᔪᓐᓇᐅᑎᖃᕐᕕᒋᙱᑎᓐᓄᑦ ᐲᖅᑕᐅᓯᒪᕗᑦ ᖃᐅᔨᓴᖅᑐᒋᑦ ᑲᒪᒋᔭᐅᔪᒪᔪᑦ ᐱᓕᕆᕝᕕᕗᑦ ᐊᒻᒪᓗ ᑲᒪᒋᔭᐅᔪᒪᔪᑦ ᖃᓄᐃᑦᑑᓂᖏᓐᓄᑦ ᒐᕙᒪᒃᑯᑦ 
ᐱᔨᑦᑎᕋᕈᓐᓇᕐᓂᖏᓐᓄᑦ. 

15

4

2

ᐃᓅᓯᓕᕆᔨᒃᑯᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐃᓕᓐᓂᐊᕐᓂᓕᕆᔨᒃᑯᑦ

ᒪᓕᒐᓕᕆᔨᒃᑯᑦ

ᐱᖓᓲᔪᖅᑐᑦ ᑕᖅᑮᑦ 
ᐃᖅᑲᓇᐃᔭᕆᐊᓯᓯᒪᓕᖅᑎᓪᓗᑕ – 
ᓴᖅᑭᐸᓪᓕᐊᓯᒪᔪᑦ ᖃᓄᐃᑦᑑᓂᖏᑦ 
ᐊᑐᓂ ᐃᓄᐃᑦ ᑭᒡᒐᑐᖅᑕᐅᓗᑎᑦ 
ᐊᔭᐅᕆᔾᔪᑎᒋᔭᕗᑦ
ᐊᓪᓚᕝᕕᕗᑦ ᓴᖅᑮᑎᑦᑎᓚᐅᖅᓯᒪᙱᒻᒪᑦ ᓱᓕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᐱᓕᕆᐊᕐᒥ 2015-2016-ᖑᑎᓪᓗᒍ, 
ᖃᐅᔨᓴᖃᑦᑕᓕᓚᐅᖅᑕᕗᑦ ᖃᓄᐃᑦᑑᓂᖏᑦ ᓴᖅᑭᐸᓪᓕᐊᓲᑦ ᐊᑐᓂ 
ᐃᓄᐃᑦ ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔾᔪᑎᒋᔭᕗᑦ.  ᖃᐅᔨᓴᖅᑐᒋᑦ 
ᑕᒪᒃᑯᐊ ᖃᓄᐃᑦᑑᓂᖏᑦ ᐃᑲᔪᕋᔭᖅᑐᑦ ᑐᑭᓯᒋᐊᖅᑎᑦᑎᓗᑎᑦ 
ᐊᒻᒪᓗ ᑐᑭᒧᐊᑦᑎᑦᑎᓗᑎᑦ ᐊᓪᓚᕕᑦᑕ ᓯᕗᓂᒃᓴᒥ ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᑯᑦ ᐱᓕᕆᐊᕆᓛᖅᑕᑦᑕ.  ᑭᖑᒧᑦ 
ᑕᐅᑐᑦᑐᒋᑦ ᐱᖓᓲᔪᖅᑐᑦ ᑕᖅᑮᑦ ᐃᖅᑲᓇᐃᔭᕆᐊᙵᕈᑎᒋᓯᒪᔭᕗᑦ 
ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ ᐃᑲᔪᖅᑐᖅᑐᒋᑦ, 
ᑕᑯᒍᓐᓇᖅᓯᒪᓕᖅᑐᒍᑦ ᐱᖓᓱᓂᑦ ᓱᖅᑯᐃᓇᖅᑐᓂᑦ 
ᖃᓄᐃᑦᑑᓲᖑᓂᖏᓐᓂᑦ ᓴᖅᑭᐸᓪᓕᐊᔪᓂᑦ.

ᓯᕗᓪᓕᖅ ᖃᓄᐃᑦᑑᓲᖑᓂᖓ ᐱᔾᔪᑕᐅᓲᖅ ᑲᒪᒋᓯᒪᔭᑦᑎᓐᓂᑦ 
2015-2016-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐱᓕᕆᐊᖃᕐᓂᖏᑦ 
ᐱᔨᑦᑎᕋᕈᑎᖏᓪᓗ ᓈᒻᒪᑐᒃᑯᑦ ᐃᑲᔪᖅᑐᐃᕙᓚᐅᙱᑦᑐᑦ ᐃᓚᒌᓂᒃ, 
ᑕᐃᒪᐃᑦᑎᓪᓗᒋᑦ, ᐊᑦᑐᐃᓂᖃᓲᑦ, ᐊᒃᓱᕈᕐᓇᓕᖅᑎᑦᑎᓪᓗᑎᑦ 
ᐃᓚᒌᓂᒃ ᐃᑲᔪᖅᑐᐃᓗᑎᑦ ᕿᑐᕐᖓᒥᓂᒃ.  ᑭᖑᓪᓕᖅ 
ᖃᓄᐃᑦᑑᓲᖑᓂᖓ ᓴᖅᑭᓚᐅᖅᑐᖅ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ 
ᑐᓴᕆᐊᕐᕕᖃᖃᑦᑕᓚᐅᙱᑦᑐᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ 
ᐃᓱᒪᓕᐅᕈᑎᒋᔭᖏᑦ ᖃᓄᖅ ᐊᑦᑐᐃᓂᖃᕋᓗᐊᕐᒪᖔᕐᒥᒃ.  
ᐱᖓᔪᐊᓪᓗ, ᑕᐃᒪᐃᓗᐊᓲᖑᓪᓗᑎᑦ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ 
ᐊᒻᒪᓗ/ᐅᕝᕙᓘᓐᓃᑦ ᐱᓕᕆᕝᕖᑦ ᐃᓛᒃᑰᖓᓪᓗᑎᑦ 
ᐃᖅᑲᓇᐃᔭᖃᑦᑕᓚᐅᕐᒪᑕ, ᐊᒻᒪᓗ ᓈᒻᒪᑐᒃᑯᑦ ᐱᔨᑦᑎᕋᕈᑎᒥᓂᒃ 
ᐋᖅᑭᒃᓱᐃᓯᒪᕙᓚᐅᙱᑦᑐᑦ.

ᓴᖅᑭᐸᓪᓕᐊᔪᑦ ᖃᓄᐃᑦᑑᓂᖓ 
ᐱᔾᔪᑎ: ᐱᓕᕆᐊᖃᐅᙱᓗᐊᖅᑐᑦ 
ᐱᔨᑦᑎᕋᕈᑎᖃᙱᓗᐊᖅᑐᑦ ᐃᑲᔪᖅᑐᐃᓲᓂᑦ 
ᐃᓚᒌᓂᒃ
ᐊᓪᓚᕝᕕᕗᑦ ᐱᖁᔭᖅᑎᒍᑦ ᐱᓇᓱᐊᒐᖃᖅᐳᖅ ᖃᐅᔨᒪᑦᑎᐊᑎᑦᑎᓗᑎᑦ 
ᓄᓇᕗᑦ ᒐᕙᒪᒃᑯᖏᑕ ᐃᑲᔪᖅᑐᐃᖃᑦᑕᕋᓗᐊᕐᒪᖔᕐᒥᒃ ᐊᒻᒪᓗ 
ᓴᐳᔾᔨᓗᑎᑦ ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓱᕈᓰᑦ ᐊᒻᒪᓗ 
ᒪᒃᑯᑦᑐᑦ.  ᐊᒥᓱᑦ ᖃᐅᔨᒪᙱᒻᒪᑕ ᑕᒪᒃᑮᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ ᐊᒻᒪᓗ ᑲᑎᒪᔨᖏᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᐃᓕᓴᖅᓯᓯᒪᕗᑦ ᐃᑲᔪᖅᑐᐃᓗᓂ ᓱᕈᓯᑉ ᐱᔪᓐᓇᐅᑎᖏᓐᓂᑦ, ᒐᕙᒪᒃᑯᑦ 
ᐃᑲᔪᖅᑐᐃᔭᕆᐊᖃᖅᓯᓐᓈᕐᒥᒻᒪᑕ ᐃᓚᒌᓂᒃ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐅᖃᖅᓯᒪᕗᖅ 
ᑭᒡᒐᖅᑐᐃᔨᐅᔪᖅ ᐱᖁᔭᖅᑎᒍᑦ ᑲᒪᒋᐊᓕᒃ ᒐᕙᒪᒃᑯᓐᓂᑦ 
ᓵᑕᐅᓯᒪᑎᑦᑎᓗᓂ ᐃᑲᔪᖅᑐᐃᒐᓗᐊᕐᒪᖔᑕ ᐊᒻᒪᓗ ᐱᔨᑦᑎᕋᕐᓗᑎᑦ 
ᓱᕈᓯᕐᓂᒃ ᒪᒃᑯᑦᑐᓂᓪᓗ.  ᑭᓯᐊᓂᓕ ᐊᓪᓚᕝᕕᐅᔪᖅ ᑕᒪᔅᓱᒥᖓ 
ᐱᖁᔭᖅᑎᒍᑦ ᑲᒪᒋᒋᐊᓕᒻᒥᓂᒃ ᐱᓕᕆᐊᖃᕆᐊᓕᒃ ᒪᓕᒃᓯᓐᓈᕐᓗᓂ 
ᒪᕐᕉᓐᓂᒃ ᐱᖁᔭᕐᒦᑦᑑᓐᓂᒃ ᑐᙵᕕᒋᓪᓗᐊᖅᑕᖏᓐᓂᒃ: 
1) ᐃᓚᒌᑦ ᐸᖅᑭᔨᓪᓗᐊᑕᐅᒻᒪᑕ ᐊᒻᒪᓗ ᑐᑭᒧᐊᑦᑎᑦᑎᓲᑦ 

ᓱᕈᓯᕐᓂᑦ ᒪᒃᑯᑦᑐᓂᓪᓗ ᐊᒻᒪᓗ 2) ᑕᐃᒪᐃᒍᓐᓇᕐᓂᓕᒫᖏᓐᓂᑦ, 
ᐊᓪᓚᕝᕕᐅᔪᖅ ᐱᔪᓐᓇᐅᑎᒥᓂᒃ ᑲᒪᖃᑦᑕᕆᐊᓕᒃ ᑲᒪᒋᒋᐊᓕᒻᒥᓂᒃ 
ᐃᑲᔪᖅᑐᐃᓂᖃᖅᑐᓂᑦ ᓴᙵᑎᑦᑎᒍᓐᓇᖅᑐᓂᓪᓗ ᐃᓚᒌᓂᒃ.  
ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᑦ ᐱᓪᓗᒋᑦ ᐅᖃᖅᓯᒪᓪᓚᕆᒃᑭᕗᖅ 
ᑲᒪᒋᔭᕆᐊᖃᖅᑕᖏᓐᓂᒃ ᒐᕙᒪᒃᑯᑦ ᐃᓚᒌᓄᑦ, ᐊᖓᔪᖅᑳᕆᔭᐅᔪᓄᑦ 
ᕿᑐᕐᖓᓕᓐᓄᑦ ᐊᒻᒪᓗ ᒥᐊᓂᖅᓯᔨᓄᓪᓗ.  ᐊᕕᑦᑐᖅᓯᒪᓂᖏᒃ 18 
ᐊᒻᒪᓗ 27 ᑕᐃᑲᓂ ᑲᑎᒪᔩᑦ ᓱᕈᓰᑦ ᐱᔪᓐᓇᐃᑎᖏᑦ ᐱᓪᓗᒋᑦ 
ᐅᖃᖅᓯᒪᒋᕗᑦ ᒐᕙᒪᒃᑯᑦ ᖃᓄᐃᓕᐅᕈᓐᓇᕐᓂᓕᒫᖏᓐᓂᒃ ᑲᒪᒋᐊᓖᑦ 
ᓱᕈᓯᐅᔪᖅ ᐊᑦᑕᓇᖅᑐᒦᑦᑕᐃᓕᖁᓪᓗᒍ, ᐱᕈᖅᐸᓪᓕᐊᖁᓪᓗᒍ 
ᐱᔭᓪᓕᐊᖁᓪᓗᒍᓗ.  ᐊᒻᒪᓗᒃᑲᓐᓂᖅ, ᐅᖃᖅᓯᒪᓪᓚᑦᑖᕆᕗᖅ 
ᓇᓗᓇᐃᖅᓯᓯᒪᓪᓗᓂ ᑕᐃᒪᓐᓇᐃᓕᐅᕆᐊᓖᑦ ᐱᓕᕆᐊᖃᕐᓂᐊᕐᓗᑎᑦ 
ᐱᔨᑦᑎᕋᕐᓗᑎᓪᓗ ᐃᓐᓇᕐᓄᑦ ᑲᒪᒋᔭᓖᑦ ᓱᕈᓯᕐᓂᑦ. 

ᖃᐅᔨᓇᓛᖑᓚᐅᕐᒥᔪᖅ ᓴᖅᑭᖅᑐᖅ ᖃᓄᐃᓕᐅᕈᑎᒋᔭᐅᓲᕐᒥᒃ 
ᑕᑯᓯᒪᔭᕗᑦ ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᔾᔪᑎᒋᓚᐅᖅᓯᒪᔭᕗᑦ 2015-2016-ᖑᑎᓪᓗᒍ 
ᐱᑕᖃᙱᓐᓂᖓᓄᑦ − ᐊᒻᒪᓗ ᐱᑕᖃᕆᐊᖃᕐᓂᖓᓄᑦ − 
ᐱᓕᕆᐊᕐᓂᒃ ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᑦᑎᐊᓂᖅᓴᐅᔪᓂᑦ 
ᐃᓚᒌᓂᒃ.  ᐃᓚᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᑲᑎᒪᔨᖏᓐᓄᑦ ᐅᖃᖅᓯᒪᒋᕗᑦ ᐃᓄᙳᐃᓂᕐᒥᒃ 
ᐃᑲᔫᑎᒃᓴᖅᑕᖃᒃᑲᓐᓂᕿᐊᖃᕐᓂᖓᓂᒃ ᐊᒻᒪᓗ ᐃᓚᒌᑦ 
ᐃᑲᔪᖅᑐᖅᑕᐅᑦᑎᐊᕐᔫᒥᓗᑎᑦ ᑲᑎᖃᑎᒋᒐᑦᑎᒍᑦ ᐊᒃᑑᕝᕙ 
2015-ᖑᑎᓪᓗᒍ ᐅᖃᓚᐅᖅᓯᒪᔪᑦ.

ᐊᒥᓱᑦ ᐃᓚᒌᑦ ᓄᓇᕗᒻᒥ ᐊᒃᓱᕈᕈᑎᖃᐃᓐᓇᐅᔭᙳᐊᖅᑐᑦ 
ᑭᖑᕚᕆᔭᐅᔪᑦ ᐊᑦᑐᖅᑕᐅᑲᒻᒪᖃᑦᑕᕐᓂᑯᒥᓂᖏᓐᓂᑦ ᖃᓪᓗᓈᑦ 
ᐃᓕᖅᑯᓯᖏᓐᓂᒃ ᒪᓕᑦᑎᑦᑎᓇᓱᐊᓕᖅᑎᓪᓗᒋᑦ.  ᐊᑦᑐᐃᓂᖃᕐᓂᖏᑦ 
ᑕᒪᒃᑯᐊ ᐊᓯᐊᓅᖅᑕᐅᓂᖏᑦ, ᓇᒻᒥᓂᖅᓱᕈᓐᓃᖅᑎᑕᐅᓂᖏᑦ, 
ᓄᓇᓕᓐᓅᖅᑎᑕᐅᓂᖏᑦ, ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᖏᑦ, 
ᐊᒻᒪᓗ ᐲᔭᖅᑕᐅᕙᓪᓕᐊᓂᖏᑦ ᐊᒻᒪᓗ ᐊᑦᑎᓂᖅᓴᐅᓱᕆᔭᐅᓂᖏᑦ 
ᐱᖅᑯᓯᑐᖃᖅᑎᒍᑦ ᐃᓅᓯᐅᔪᑦ, ᒪᓕᒐᓕᕆᓂᖅ ᐃᓕᓐᓂᐊᑎᑦᑎᓂᕐᓗ 
ᐅᓪᓗᒥᐅᔪᖅ ᓱᓕ ᐊᑐᖅᑕᐅᓲᖑᒻᒪᑦ.5   ᑕᐃᒪᓐᓂᖓᓄᑦ, 
ᐱᑕᖃᕆᐊᖃᓪᓚᕆᑦᑐᖅ ᓄᓇᕗᒻᒥ ᑮᓇᐅᔭᓂᑦ ᐊᑐᖅᑐᖃᕐᓗᓂ 
ᐃᓚᒌᓄᑦ ᐊᑐᕋᒃᓴᐅᔪᓂᑦ ᐃᑲᔫᑎᒃᓴᓂᑦ, ᐃᓕᓴᕆᓪᓗᒋ 
ᐃᑲᔪᖅᑐᐃᓗᓂ ᐃᓚᒌᑦ ᖃᓄᐃᑦᑕᐃᓕᓂᖏᓐᓂᑦ 
ᐃᑲᔪᖅᑐᐃᓂᖅᐹᖑᒻᒪᑦ ᖃᓄᐃᑦᑕᐃᓕᓂᖏᓐᓂᑦ ᓱᕈᓰᑦ ᒪᒃᑯᑦᑐᓪᓗ. 

ᐱᐅᔪᓂᒃ ᐱᓕᕆᐊᖅᑕᖃᐅᒐᓗᐊᖅᑎᓪᓗᒍ ᐱᔨᑦᑎᕋᕈᑎᓂᓪᓗ 
ᐃᑲᔪᖅᑕᐅᓲᓂᑦ ᐃᓚᒌᓂᒃ ᓄᓇᕗᒻᒥ, ᑕᒪᒃᑯᐊ ᐱᔨᑦᑎᕋᕈᑏᑦ 
ᐊᐅᓚᓂᖃᓗᐊᙱᒻᒪᑕ ᐅᕝᕙᓘᓐᓃᑦ ᐊᔾᔨᒌᔾᔫᒥᕙᒐᑎᑦ ᑕᒪᐃᓐᓂ 
ᓄᓇᓕᐅᔪᓂᑦ.

ᓈᒻᒪᑦᑐᓂᑦ ᐃᓚᒌᑦ ᐃᑲᔪᖅᑐᐃᔾᔪᑎᖏᓐᓂᑦ, ᓲᕐᓗᒃ 
ᐃᓄᙳᐃᓂᖅ ᐊᒻᒪᓗ ᐃᓅᓯᖃᑦᑎᐊᓂᕐᒧᑦ ᐱᓕᕆᐊᑦ, 
ᐃᓱᒪᒃᑯᑦ ,ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐃᓅᓯᖃᑦᑎᐊᓂᕐᒧᑦ 
ᐃᑲᔪᖅᑐᐃᔾᔪᑏᑦ, ᐋᙵᔮᕐᓇᖅᑐᓂᒃ ᓄᖅᑲᕈᓐᓇᐃᓕᓯᒪᔪᑦ 
ᒪᒥᓴᕐᕕᖏᑦ ᐊᒻᒪᓗ ᐃᓚᒌᓄᑦ ᖃᓄᐃᓕᐅᕈᑕᐅᔪᓐᓇᖅᑐᑦ 
ᐱᑕᖃᕆᐊᓖᓐᓇᐅᒻᒪᑕ.  ᐊᒻᒪᓗᒃᑲᓐᓂᖅ, ᖃᓄᐃᓕᕋᓗᐊᕐᒪᖔᑦ 
ᖃᐅᔨᓴᖅᑕᐅᒃᑲᓐᓂᖃᑦᑕᙱᑦᑐᑎᑦ ᐱᔨᑦᑎᕋᖅᑎᓄᑦ 
ᑲᓱᖅᑎᑦᑎᓲᑦ ᐃᓚᒌᓂᒃ ᐃᑲᔪᖅᑕᐅᔾᔪᑎᒃᓴᖏᓐᓄᑦ 
ᐊᑲᐅᙱᓕᐅᕈᑎᒥᒃ ᐱᓗᐊᓕᕈᑕᐅᓲᖅ.  ᑖᒃᑯᐊ ᐃᑲᔪᖅᑐᐃᔾᔪᑏᑦ 
ᐊᔾᔨᒌᙱᓗᐊᖅᑎᓪᓗᒋᑦ ᐅᕝᕙᓘᓐᓃᑦ ᐱᑕᖃᙱᑦᑎᐊᒻᒪᕆᑦᑎᓪᓗᒋᑦ 
ᓇᓗᓇᙱᑦᑐᓂ ᐊᕝᕕᐊᕈᑕᖃᓲᑦ ᑲᔪᓯᓂᖃᑦᑎᐊᕋᓱᐊᖅᑎᓪᓗᒋᑦ 
ᐊᑦᑐᖅᑕᐅᓯᒪᔪᑦ ᐃᓚᒌᑦ.  

5  �ᓄᓇᕗᑦ ᑐᙵᕕᒃ ᑎᒥᖓ.  ᖃᓄᐃᓕᖓᓕᕐᓂᖏᑦ ᐃᓄᐃᑦ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᓄᓇᕗᒻᒥ:  2010-2011 ᐊᕐᕌᒍᑕᒫᑦ ᐅᓂᒃᑳᓕᐊᖅ ᖃᓄᐃᓐᓂᖏᓐᓂᑦ ᐃᓄᐃᑦ ᐃᓕᖅᑯᓯᖓ ᐃᓅᓯᖓᓗ.  
ᒪᑉᐱᒐᖅ 5-6. .

ᐆᑦᑑᑎ ᑲᒪᒋᓚᐅᖅᑕᑎᓐᓂᒃ 
ᐱᓕᕆᐊᖃᐅᙱᓗᐊᖅᑐᑦ 
ᐱᔨᑦᑎᕋᕈᑎᑕᖃᙱᓗᐊᖅᑐᓪᓗ 
ᐃᑲᔪᖅᑐᖅᑕᐅᖁᓪᓗᒋᑦ ᐃᓚᒌᑦ
ᐃᓱᒫᓗᑦᑐᖅ ᐃᓄᒃ ᐊᓪᓚᕕᑦᑎᓐᓄᑦ ᐅᓐᓂᕐᓗᓚᐅᕐᒪᑦ 
ᐃᓱᒫᓗᒃᑲᒥ ᓱᕈᓯᑉ ᐋᓐᓂᐊᖅᑕᐃᓕᓂᖓᓄᑦ ᐊᒻᒪᓗ 
ᐊᑦᑕᓇᖅᑕᐃᓕᓂᖓᓄᑦ.  ᐃᓄᒃ ᖃᐅᔨᓐᓂᕋᒥ ᐊᖓᔪᖅᑳᕆᔭᐅᔪᑉ 
ᐃᒃᓯᖕᓇᐃᑐᐃᓐᓇᖅᑎᓪᓗᒍ ᐊᒻᒪᓗ ᐋᓐᓂᖅᑎᕆᑎᓪᓗᒍ 
ᐋᙵᔮᕐᓇᖅᑐᓂᑦ ᐊᑐᓗᐊᖃᑦᑕᕐᓂᖓᓄᑦ.  ᑖᓐᓇ 
ᑲᒪᒋᔭᐅᔭᕆᐊᓕᒃ ᑐᓂᔭᐅᓚᐅᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᑦᑎᓐᓄᑦ ᖃᐅᔨᓴᕐᓂᐊᖅᑐᓂ.  

ᑖᓐᓇ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᒃ 
ᖃᐅᔨᒋᐊᖅᑐᒥᓂᐅᓪᓗᓂ ᐊᒻᒪᓗ ᖃᐅᔨᔪᒥᓂᐅᓪᓗᓂ ᒐᕙᒪᒃᑯᑦ 
ᐱᔨᑦᑎᕋᖅᑎᖏᑦ ᑲᒪᒋᐊᓖᑦ ᐃᖅᑲᓇᐃᔭᖃᑎᖃᕐᓂᕐᒪᑕ 
ᐃᓚᒌᑦᑐᓂᑦ.  ᑕᒪᒃᑮᒃ ᐊᖓᔪᖅᑳᕆᔭᐅᔫᒃ ᐃᓅᓯᓕᔭᐅᓪᓗᑎᒃ 
ᐋᙵᔮᕐᓇᖅᑐᓂᒃ ᓄᖅᑲᕈᓐᓇᐃᓕᓂᖏᓐᓄᑦ.  ᐅᒡᒍᕐᓇᖅᐳᕐᓕ, 
ᑭᓯᐊᓂ, ᑕᒪᓐᓇ ᐃᑲᔪᖅᑕᐅᓂᖓ ᓈᒻᒪᓚᐅᙱᒻᒪᑦ 
ᐃᑲᔪᖅᑕᐅᒍᓐᓇᖁᓪᓗᒋᒃ ᐊᖓᔪᖅᑳᕆᔭᐅᔫᒃ ᐱᔾᔪᑎᖃᕐᓂᖏᓐᓂᒃ 
ᐱᒋᐊᕈᑎᖃᓚᐅᖅᓯᒪᓂᖏᓐᓂᒃ  ᐋᙵᔮᕐᓇᖅᑐᓂᑦ.  ᐱᔨᑦᑎᕋᖅᑏᑦ 
ᖃᐅᔨᒋᐊᙲᓐᓇᓗᐊᓚᐅᕐᓂᖏᓪᓗ ᓇᒻᒪᓚᐅᙱᑦᑐᖅ.  ᑖᒃᑯᐊ 
ᑲᒪᒋᔭᐅᓯᒪᙱᑦᑐᑦ ᐋᙵᔮᕐᓇᖅᑐᓂᑦ ᐊᔪᕈᑎᖃᖅᑎᓪᓗᒋᑦ 
ᐃᒃᓯᖕᓇᐃᖃᑦᑕᕈᑎᒋᓕᓚᐅᖅᑕᖏᑦ ᕿᑐᕐᖓᒥᓂᒃ.  
ᑕᐃᒪᐃᓐᓂᖓᓄᑦ ᐊᖏᕐᕋᒥ ᑲᒪᑦᑎᐊᖏᓐᓇᕈᓐᓇᙱᑦᑐᑎᑦ, ᓱᕈᓯᖅ 
ᐋᓐᓂᖅᓯᓇᖅᑐᒥᒃ ᐃᓕᖅᑯᓯᖃᖃᑦᑕᓕᓚᐅᖅᑐᖅ.

ᐊᖓᔪᖅᑳᕆᔭᐅᔪᑦ ᖃᓄᖅᑑᕈᑎᓂᑦ 
ᐃᓱᒪᒃᓴᖅᓯᐅᕈᑎᖃᖅᑎᑕᐅᓚᐅᖅᑐᑦ ᑲᒪᒋᔭᐅᑦᑎᐊᖁᓪᓗᒍ 
ᕿᑐᕐᖓᖓᑕ ᐋᓐᓂᕐᓇᖅᑐᒥᒃ ᐃᓕᖅᑯᓯᖃᓕᖅᑎᓪᓗᒍ 
ᑭᓯᐊᓂᓕ ᖃᐅᔨᒋᐊᒃᑲᓐᓂᓚᐅᙱᑦᑐᑦ ᐅᐊᑦᑎᓚᐅᙱᑦᑐᓪᓗ 
ᐃᓚᒌᑦ ᐱᕙᓪᓕᐊᓂᖏᓐᓂᑦ.  ᑕᐃᒪᐃᓐᓂᖏᓐᓄᑦ, ᓱᕈᓯᑉ 
ᐃᓕᖅᑯᓯᖓ ᑐᐊᕕᕐᓇᖅᑑᓕᓚᐅᖅᑐᖅ ᑲᒪᒋᔭᐅᓗᓂ.  
ᐊᔭᐅᕆᔨᒻᒪᕆᐅᔪᖅ ᓱᕈᓯᑉ ᐸᖅᑭᔨᖏᓐᓂᒃ ᖃᐅᔨᓴᖅᑕᐅᖁᔨᓪᓗᓂ 
ᐊᔭᐅᕆᓚᐅᖅᑐᖅ.  ᖃᐅᔨᓴᖅᑕᐅᓚᐅᖅᑎᓪᓗᒍ ᖃᐅᔨᓚᐅᖅᑐᑦ 
ᓱᕈᓯᖅ ᒪᒥᓴᕐᓂᕐᒧᑦ ᐱᓕᕆᐊᕐᒨᕆᐊᖃᕐᒪᑦ ᓄᓇᕗᑦ ᓯᓚᑖᓄᑦ.  
ᐊᖏᖅᑐᑎᑦ ᐊᖓᔪᖅᑳᖏᒃ, ᓱᕈᓯᖅ ᐃᓄᓕᕆᔨᒃᑯᑎᒍᑦ 
ᒥᐊᓂᖅᓯᔨᓅᖅᑕᐅᓚᐅᖅᑐᖅ, ᒪᒥᓴᕐᕕᒻᒨᖅᑕᐅᓪᓗᓂ ᐊᒻᒪᓗ 
ᐃᓕᖅᑯᓯᖅᓱᑦᑎᐊᕐᓂᖅᓴᐅᓕᖅᑐᓂ.

ᓴᙱᔪᓂᑦ ᐃᑲᔪᖅᑐᐃᔾᔪᑎᖃᕐᓂᖅᓴᐅᑦᑎᐊᕐᓗᓂ 
ᐃᓚᒌᓄᑦ ᑐᐊᕕᕐᓇᖅᑑᑎᑦᑎᙲᓐᓇᕈᓐᓇᕐᒪᑦ 
ᖃᐅᔨᓴᖃᑦᑕᑦᑎᐊᕈᑎᓪᓗ ᐊᒻᒪᓗ ᐅᐊᑦᑎᑦᑎᐊᕐᓗᑎᑦ, ᓄᓇᕗᑦ 
ᓯᓚᑖᓅᕆᐊᖃᕈᓐᓃᑎᑦᑎᒍᓐᓇᖅᑐᖅ ᒪᒥᓴᕆᐊᖅᑐᖅᑐᖃᕐᓗᓂ 
ᐊᒻᒪᓗ ᐃᓄᓕᕆᔨᒃᑯᑎᒍᑦ ᐊᖅᓵᖅᑕᐅᓯᒪᙲᓐᓇᕈᓐᓇᖅᑐᓂ.  
ᐱᓕᕆᐊᖃᕈᑎᒋᔭᐅᑦᑎᐊᓂᖅᓴᐅᒍᑎᑦ 
ᓴᙵᑦᑎᑕᐅᓗᑎᑦ ᐃᑲᔪᖅᑐᖅᑕᐅᔾᔪᑎᖏᑦ ᐃᓚᒌᑦ 
ᑐᐊᕕᕐᓇᖅᑐᒦᒍᓐᓃᑎᑦᑎᒍᓐᓇᖅᑐᖅ ᑲᒪᒋᔭᐅᓴᕋᐃᒃᑯᑎᑦ 
ᐱᔾᔪᑏᑦ ᓯᕗᓂᐊᒍᑦ ᐊᒻᒪᓗ ᐱᔾᔪᑎᒋᔭᐅᔪᑦ ᖃᓄᐃᓐᓂᖏᓐᓄᑦ 
ᑲᒪᒋᔭᐅᓗᑎᑦ.

 

ᓴᖅᑭᐸᓪᓕᐊᔪᑦ ᖃᓄᐃᑦᑑᓂᖏᑦ:  ᓈᓚᓐᓂᖅ 
ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᓂᖅ ᒪᒃᑯᑦᑐᑦ 
ᐃᓱᒪᒋᔭᖏᓐᓂᑦ
ᐊᓯᐊᑦᑕᐅᖅ ᓴᖅᑭᖃᑦᑕᓚᐅᖅᑐᖅ ᖃᓄᐃᑦᑑᓪᓗᓂ 
ᑕᑯᖃᑦᑕᓚᐅᖅᑕᕗᑦ 2015-2016-ᖑᑎᓪᓗᒍ ᒐᕙᒪᒃᑯᑦ 
ᐱᓕᕆᕝᕕᖏᑦ ᐊᒻᒪᓗ ᐱᔨᑦᑎᕋᖅᑎᖏᑦ ᓈᒻᒪᑦᑐᒃᑯᑦ 
ᕿᓂᕋᓱᐊᙱᒻᒪᑕ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕋᑎᑦ ᑕᐅᑦᑐᖏᓐᓂᑦ 
ᓱᕈᓰᑦ ᒪᒃᑯᒃᑦᑐᓄᓪᓗ ᐱᔨᑦᑎᖅᑕᖏᓐᓂᑦ.

ᒪᓕᑦᑐᒍ ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ, ᒐᕙᒪᒃᑯᑦ 
ᐊᖏᖅᓯᒪᔪᑦ, ᐃᓐᓇᐃᑦ ᐃᓱᒪᓕᐅᖅᑎᓪᓗᒋᑦ ᐊᑦᑐᐃᓂᓕᖕᓂᒃ 
ᓱᕈᓯᕐᓂᒃ ᒪᒃᑯᑦᑐᓂᓪᓗ, ᒪᒃᑯᑦᑐᑦ ᐱᔪᓐᓇᐅᑎᖃᕐᒪᑕ ᐅᖃᕐᓗᑎᑦ 
ᐃᓱᒪᒋᔭᒥᓂᒃ ᐊᒻᒪᓗ ᐃᓐᓇᐃᑦ ᒪᒃᑯᑦᑐᑦ ᐃᓱᒪᒋᔭᖏᓐᓂᒃ 
ᐃᓱᒪᒃᓴᖅᓯᐅᕈᑎᖃᕆᐊᓖᑦ.  ᑐᑭᖃᙱᑦᑐᖅ ᐃᓐᓇᐃᑦ 
ᐊᖏᕈᑎᖃᕆᐊᖃᕐᒪᑦ ᐅᕝᕙᓘᓐᓃᑦ ᒪᓕᓪᓗᑎᑦ ᓱᕈᓯᑉ ᐃᓱᒪᒋᔭᖓᓂᒃ.  
ᑭᓯᐊᓂᓕ, ᐃᓐᓇᐃᑦ ᐊᒻᒪᓗ ᒐᕙᒪᒃᑯᑦ ᑲᒪᒋᔭᖃᕆᐊᓖᑦ 
ᐃᓱᒪᒃᓴᖅᓯᐅᕈᑎᖃᕐᓗᑎᑦ ᓱᕈᓯᑉ ᐃᓱᒪᒋᔭᖓᓂᒃ ᖄᖓᒍᒃᑲᓐᓂᖅ 
ᑕᒪᐃᓐᓂ ᐊᓯᖏᑦ ᐱᔾᔪᑎᒋᔭᐅᔪᑦ.  ᑕᒪᓐᓇ ᐱᖁᔭᖅᑎᒍᑦ 
ᒪᓕᒋᐊᖃᕐᓂᖓ ᐃᑉᐱᒋᔭᐅᑦᑎᐊᕐᓗᑎᑦ ᑕᐅᑦᑐᖏᑦ ᓱᕈᓯᑉ 
ᓇᓂᔭᐅᔪᓐᓇᖅᑐᖅ ᐃᓚᖓ 12 ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ.

ᐅᒡᒍᕐᓇᕆᕗᕐᓕ, ᐅᓪᓗᒥᒧᑦ ᑎᑭᑦᑐᒍ ᑲᒪᒋᓯᒪᓕᖅᑕᕗᑦ, 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ ᐊᒻᒪᓗ ᐱᔨᑦᑎᕋᖅᑎᖏᑦ 
ᓴᐳᔾᔨᔪᓐᓇᖅᐸᙱᑦᑐᑦ ᐊᒻᒪᓗ ᐊᑐᕋᓱᐊᖃᑦᑕᕋᑎᑦ 
ᑕᒪᔅᓱᒥᖓ ᐱᔪᓐᓇᐅᑎᒋᔭᐅᔪᒥᒃ.  ᐃᓛᓐᓂᒃᑯᑦ ᐱᔨᑦᑎᕋᖅᑏᑦ 
ᖃᐅᔨᒪᙲᓐᓇᕈᓐᓇᖅᑐᑎᑦ ᑕᒪᔅᓱᒥᖓ ᐱᔪᓐᓇᐅᑎᒋᔭᐅᔪᒥᒃ 
ᐊᒻᒪᓗ ᑲᒪᒋᔭᕆᐊᓕᒻᒥᓂᒃ ᒪᓕᓪᓗᓂᐅᒃ.  ᐊᓯᐊᒍᑦ, 
ᐱᔨᑦᑎᕋᖅᑏᑦ ᑕᒻᒪᕈᓐᓇᕐᒥᔪᑦ ᐃᓱᒪᓗᑎᑦ ᓱᕈᓯᖅ ᒪᒃᑯᓗᐊᕋᒥ 
ᐊᐱᖅᓱᕐᓗᓂᐅᒃ ᐃᓱᒪᒋᔭᖏᑦ ᑐᓴᕐᓗᓂᒋᑦ.  ᐊᓯᐊᑦᑕᐅᖅ, 
ᐱᔨᑦᑎᕋᖅᑏᑦ ᐊᒥᓲᓗᐊᖅᑐᓂᑦ ᐱᓕᕆᐊᒃᓴᓖᑦ ᐅᑉᐱᕈᓱᒍᓐᓇᖅᑐᑦ 
ᖃᐅᔨᒪᑦᑎᐊᓛᖑᓱᕆᓲᖒᓪᓗᑎᑦ ᓈᒻᒪᓛᖑᓱᒋᔭᖏᓐᓂᑦ 
ᖃᓄᐃᓕᐅᕆᐊᖃᓕᕐᓂᖏᓐᓂᑦ, ᐊᒻᒪᓗ, ᑐᐊᕕᓗᐊᒧᑦ, 
ᑲᔪᓯᓂᖃᖅᑎᑦᑎᑐᐃᓐᓇᖅᑐᓂ ᐃᓱᒪᓕᐊᒥᓂᖓᓂᒃ 
ᑐᓴᕐᕕᖃᓚᐅᙱᑦᑎᓪᓗᒍ ᓱᕈᓯᕐᒥᒃ.

ᑕᒪᓐᓇ ᐱᔾᔪᑎᖓ ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒪᒋᔭᖃᙱᓐᓂᖅ 
ᑕᒪᔅᓱᒥᖓ ᐱᒻᒪᕆᒋᔭᐅᓪᓗᐊᖅᑐᒥᒃ ᐃᓐᓇᕐᓂᒃ 
ᐃᓕᓴᖅᓯᙲᓐᓇᑎᑦᑎᒍᓐᓇᖅᑐᑦ ᐊᔾᔨᐅᙱᓐᓂᖏᓐᓂᑦ ᐊᑐᓂ 
ᓱᕈᓰᑦ ᐱᔭᕆᐊᓕᖏᓐᓂᑦ.  ᓯᖁᒥᑦᑎᒋᕗᖅ ᐊᑐᓂ ᒪᒃᑯᑦᑐᑦ 
ᐱᔪᓐᓇᐅᑎᖓᓂᒃ ᐃᓱᒪᓕᐅᖃᑕᐅᖃᑦᑕᕐᓗᑎᑦ ᐊᑦᑐᖅᑕᐅᑎᓪᓗᒋᑦ.  
ᐊᒻᒪᓗᒃᑲᓐᓂᖅ, ᐃᓐᓇᐃᑦ ᐃᓱᒪᓕᐅᕋᐃᒻᒪᑕ ᒪᒃᑯᑦᑐᑉ ᐱᓪᓗᒍ 
ᑐᓴᕆᐊᕐᕕᐅᓚᐅᙱᑦᑐᓂ, ᑕᐃᒪᐃᒐᓱᙱᒃᑲᓗᐊᖅᑎᓪᓗᒋᑦ 
ᐅᖃᐅᔾᔨᔪᕐᔫᔮᓲᑦ ᓇᒻᒥᓂᖅ ᐱᓕᕆᔪᒪᒍᓐᓃᖅᑎᑕᐅᓗᑎᑦ.

ᐊᓪᓚᕝᕕᕗᑦ ᐅᖃᐅᔾᔩᓐᓇᓲᑦ ᐱᔪᓐᓇᐅᑎᒋᔭᐅᔪᖅ 
ᑐᓴᖅᑕᐅᔭᕆᐊᖃᕐᓗᓂ ᑐᙵᕕᖃᙱᒻᒪᑦ ᓱᕈᓯᑉ ᐅᑭᐅᖓᓂᒃ.  
ᖃᓄᖅᑑᖅᓯᒪᑦᑎᐊᕐᓗᓂ ᐊᔪᙱᑦᑑᓗᓂ ᐊᐱᖅᓱᖅᑐᑦ ᐱᐅᔪᓂᑦ 
ᐃᓱᒪᒃᓴᖅᓯᐅᖅᓯᒪᔪᓂᑦ ᑐᓴᖅᑕᐅᓇᖅᑐᑦ ᓱᕈᓯᓛᑯᓘᒐᓗᐊᕐᒥᒃ 
ᖃᐅᔨᓴᕋᐃᒃᑲᒥ ᐊᕙᑎᒥᓂᑦ ᐊᒻᒪᓗ ᐃᓄᖕᓂᑦ ᐊᒻᒪᓗ 
ᐊᑐᖅᐸᑦᑕᖏᓐᓂᒃ ᖃᐅᑕᒫᑦ ᐃᓅᓯᖏᓐᓂᒃ.  ᐊᒻᒪᓗᒃᑲᓐᓂᖅ, 
ᑕᒪᐃᓐᓂ ᓱᕈᓰᑦ ᐅᖃᐅᔾᔨᔪᓐᓇᓕᓲᑦ ᑕᐅᑐᑦᑕᒥᓂᒃ ᐊᔾᔨᒌᙱᑐᒃᑯᑦ 
ᓱᑲᑦᑐᒃᑯᑦ, ᒪᓕᑦᑐᒋᑦ ᐊᒥᓱᑦ ᐱᔾᔪᑏᑦ ᓲᕐᓗᒃ ᐊᖓᔪᖅᑳᖏᑕ 
ᑐᑭᒧᐊᑦᑎᖃᑦᑕᕐᓂᑯᒥᓂᖏᑦ, ᐃᓕᖅᑯᓯᖏᑦ, ᐊᒻᒪᓗ ᐃᓅᓯᕐᒥ 
ᐊᑐᖃᑦᑕᕐᓂᑯᒥᓂᖏᑦ.

ᑕᕝᕙᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, 
ᐃᑲᔪᖅᑐᐃᓲᖑᕗᒍᑦ ᐊᒻᒪᓗ ᐊᑐᕐᔫᒥᑎᑦᑎᓇᓱᐊᖃᑦᑕᖅᑐᑕ 
ᐱᕙᓪᓕᐊᓂᖃᕐᓂᖏᓐᓂ ᐊᑐᓂ ᓱᕈᓰᑦ ᒪᒃᑯᑐᓪᓗ 
ᐃᖅᑲᓇᐃᔭᖃᑎᒋᓲᑦᑎᓐᓂ.  ᖃᐅᔨᓵᑦ ᒪᓕᑦᑐᒋᑦ 
ᑕᑯᒃᓴᐅᑎᑦᑎᓯᒪᕗᑦ ᐃᓚᐅᖃᑕᐅᑎᑕᐅᓗᑎᑦ ᒪᒃᑯᑦᑐᑦ 
ᐃᓱᒪᓕᐅᖃᑕᐅᓗᑎᑦ ᐱᐅᓂᖅᓴᐅᑎᑦᑎᒍᓐᓇᕐᒥᔪᑦ, 
ᓈᒻᒪᓂᖅᓴᓂᑦ ᐃᓱᒪᓕᐅᕈᑕᐅᖃᑦᑕᕐᓗᑎᑦ ᐊᒻᒪᓗ 
ᐱᕙᓪᓕᐊᒍᑎᖃᒃᑲᓐᓂᓕᕈᓐᓇᓛᖅᑐᑎᑦ ᖃᓄᐃᓕᐅᕈᓐᓇᑦᑎᐊᕐᓗᑎᑦ, 
ᑲᒪᑦᑎᐊᓲᖑᓗᑎᓪᓗ ᐃᓅᖃᑎᒋᔭᐅᓗᑎᑦ.  ᒐᕙᒪᒃᑯᑦ 
ᐱᔨᑦᑎᕋᖅᑎᖏᑦ ᑐᓴᕆᐊᕐᕕᖃᕋᐃᒻᒪᑕ ᓱᕈᓯᕐᓂᑦ ᐊᒻᒪᓗ 
ᒪᒃᑯᑦᑐᓂᑦ ᐃᑉᐱᒍᓱᑦᑎᐊᓲᖑᕗᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ, 
ᐃᑲᔪᖅᑐᐃᓯᓐᓈᖅᑐᑎᑦ ᐱᕈᖅᐸᓪᓕᐊᓂᖏᓐᓂᑦ ᐊᒻᒪᓗ 
ᐱᕙᓪᓕᐊᓂᖏᓐᓂ ᑦᒪᒃᑯᑦᑐᑦ ᓄᓇᕗᒻᒥᐅᑦ, ᐊᒻᒪᓗ ᐃᑲᔪᓲᖑᓪᓗᑎᑦ 
ᓴᙱᓂᖅᓴᒥᒃ ᐃᓅᖃᑎᒌᑦᑎᐊᖅᑐᓂᑦ. 

ᐆᑦᑑᑎ ᑲᒪᒋᓚᐅᖅᑕᑎᓐᓂᒃ 
ᓈᓚᓐᓂᖅ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᓂᖅ 
ᒪᒃᑯᑦᑐᑦ ᐃᓱᒪᒋᔭᖏᓐᓂᑦ
ᐆᑦᑑᑎ ᑲᒪᒋᓚᐅᖅᑕᑎᓐᓂᒃ −ᐊᓪᓚᕝᕕᕗᑦ 
ᑐᑭᓯᒋᐊᖅᑎᑕᐅᓚᐅᕐᒪᑕ ᐃᓅᓯᓕᕆᔨᒃᑯᑦ 
ᐊᓯᐊᓅᖅᓯᔭᕆᐊᖃᕐᒪᑕ ᐃᓄᓕᕆᔨᒃᑯᑎᒍᑦ ᓱᕈᓯᕐᒥᒃ 
ᒥᐊᓂᖅᓯᔨᓅᖅᑎᑦᑎᔭᕆᐊᖃᖅᑐᑎᑦ ᒪᒃᑯᑦᑐᒥᒃ 
ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔭᕇᖅᑐᒥᒃ ᑐᑭᒧᐊᑦᑎᑦᑎᔨᖓᓄᑦ.  
ᐃᓚᐅᖃᑕᐅᑎᑕᐅᒐᓂ ᒪᒃᑯᑦᑐᖅ, ᐱᓕᕆᕝᕕᑦ ᓅᑦᑎᑦᑎᓚᐅᖅᑐᑦ 
ᒪᒃᑯᑦᑐᒥᒃ ᐊᓯᐊᓄᑦ ᓄᓇᓕᐅᔪᒧᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐊᔭᐅᕆᔨᒻᒪᕆᖓ 
ᒪᒃᑯᑦᑐᒥᒃ ᐅᖃᖃᑎᖃᓚᐅᖅᑐᖅ ᑕᒪᔅᓱᒥᖓ ᐊᑐᖅᑕᒥᓂᒃ 
ᐊᒻᒪᓗ ᖃᐅᔨᓪᓗᓂ ᒪᒃᑯᑦᑐᖅ ᐃᓱᒫᓘᑎᖃᕋᒥ 
ᓅᑕᐅᓂᐊᕐᓂᒥᓂᒃ.  ᐊᔭᐅᕆᔨᒻᒪᕆᐅᔪᖅ ᐋᖅᑭᒃᓱᐃᓚᐅᖅᑐᖅ 
ᑲᑎᒪᓂᕆᔭᐅᓂᐊᖅᑐᒥᒃ ᑕᒪᒃᑮᓐᓄᒃ ᒪᒃᑯᑦᑐᒧᑦ ᐊᒻᒪᓗ 
ᐱᓕᕆᕝᕕᒻᒥ ᐃᖅᑲᓇᐃ.ᖅᑎᓂᑦ ᒪᒃᑯᑦᑐᖅ ᐅᖃᐅᓯᖃᖅᑐᓂ 
ᐃᓱᒪᒋᔭᒥᓂᒃ ᐸᕐᓇᐅᑎᒋᔭᐅᔪᒥᒃ ᐊᒻᒪᓗ ᐊᓯᐊᒍᖔᖅ 
ᐊᑐᖁᔨᓪᓗᓂ.  ᐅᖃᖃᑎᒌᓚᐅᖅᑎᓪᓗᒋᑦ, ᑕᒪᐃᓐᓂ 
ᐊᖏᖃᑎᒌᓚᐅᖅᑐᑦ ᒪᒃᑯᑦᑐᑉ ᐊᑐᕈᒪᔭᖓᓂᒃ ᐊᓯᐊᓂᖔᖅ 
ᐸᕐᓇᐅᑎᖃᕐᓗᑎᑦ.

ᑕᐃᒪᐃᓐᓂᖓᓄᑦ ᐊᔭᐅᕆᔩᑦ ᐃᓚᐅᖃᑕᐅᒋᐊᙵᓕᕐᓂᖓ, 
ᑖᓐᓇ ᒪᒃᑯᑦᑐᑉ ᐱᔪᓐᓇᐅᑎᖓ 
ᑐᓴᖅᑕᐅᒍᓐᓇᓚᐅᖅᑐᖅ ᐃᑲᔪᖅᑐᖅᑕᐅᓪᓗᓂᓗ 
ᐊᒻᒪᓗ ᓈᒻᒪᙱᑦᑐᒨᖅᑎᑕᐅᓚᐅᙱᑦᑐᖅ 
ᐊᑦᑕᓇᖅᑐᒨᖅᑎᑕᐅᓚᐅᙱᑐᕐᓗ.

ᓴᖅᑭᐸᓪᓕᐊᔪᑦ ᖃᓄᐃᑦᑑᓂᖏᑦ: 
ᓈᒻᒪᙱᑦᑐᑦ ᐋᖅᑭᒃᓱᐃᖃᑎᒌᒋᐊᖃᕐᓂᖏᑦ 
ᑲᒪᒋᔭᐅᓂᐊᕐᓂᖏᓐᓂᑦ
ᒪᒃᑯᑦᑐᑦ ᓄᓇᕗᒻᒥᐅᑦ ᐊᒥᓱᓂᑦ ᐱᔪᓐᓇᐅᑎᖃᕐᒪᑕ, ᐱᖃᓯᐅᑎᓪᓗᒍ 
ᐱᔪᓐᓇᐅᑎᖃᖅᑐᑎᑦ ᐃᓕᓐᓂᐊᕈᓐᓇᕐᓗᑎᑦ, ᐋᓐᓂᐊᕕᒻᒥ 
ᑲᒪᒋᔭᐅᔪᓐᓇᕐᓗᑎᑦ, ᐊᑦᑕᓇᖅᑕᐃᓕᒪᔪᒦᒍᓐᓇᕐᓗᑎᑦ ᐊᒻᒪᓗ 
ᓈᒻᒪᑦᑐᒥᒃ ᐃᓅᓯᖃᑦᑎᐊᕆᐊᖃᖅᑐᑎᑦ.  ᑕᒪᒃᑯᐊ ᐱᔪᓐᓇᐅᑎᐅᔪᑦ 
ᐃᑲᔪᖅᑐᖅᑕᐅᔭᕆᐊᓖᑦ ᑕᒪᐃᓐᓄᑦ ᑲᒪᒋᔭᐅᒋᐊᙵᕐᓗᑎᑦ 
ᒪᒃᑯᑦᑐᑦ ᐱᕙᓪᓕᐊᒍᓐᓇᖅᓯᖁᓪᓗᒋᑦ ᐱᕈᖅᐸᓪᓕᐊᖁᓪᓗᒋᓪᓗ.  
ᐊᒥᓱᐊᖅᑎᐅᓗᐊᖅᑐᖅ ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ 
ᐊᔭᐅᕆᖃᑦᑕᕐᓂᕗᑦ 2015-2016-ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ 
ᑕᐅᑐᓗᐊᖃᑦᑕᓚᐅᖅᑐᑦ ᐱᓕᕆᔨᒻᒪᕆᐳᔪᑦ ᐊᔾᔨᒌᙱᑦᑐᓂᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂ ᐃᓱᒪᓕᐅᕈᑎᖃᖃᑦᑕᓚᐅᕐᒪᑕ 
ᐋᖅᑭᒃᓱᐃᖃᑎᒌᙱᑦᑎᐊᖅᑐᑎᑦ ᐱᓇᓱᐊᕐᓂᖏᑦ.  
ᐋᖅᑭᓱᖅᑕᐅᓯᒪᑦᑎᐊᙱᑦᑎᓪᓗᒋᑦ, ᖓᕙᒪᒃᑯᑦ ᐃᑲᔪᖅᑐᐃᓂᖓ 
ᐱᔭᕇᖅᓯᒪᒍᓐᓇᙱᑦᑐᖅ, ᑭᖑᕙᓲᖑᓪᓗᓂ, ᐊᒻᒪᓗ ᐃᓛᓐᓂᒃᑯᑦ, 
ᓈᒻᒪᙱᑦᑎᐊᒻᒪᕆᑦᑐᓂ ᐱᒻᒪᕆᐅᔪᑦ ᑐᑭᓯᒋᐊᕈᑏᑦ 
ᑲᑐᔾᔨᐅᖃᑦᑕᙱᓐᓂᖏᓐᓄᑦ.

ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔾᔪᑎᒋᓪᓗᒋᑦ, 
ᑕᑯᓯᒪᓕᕐᒥᔪᒍᑦ ᐋᖅᑭᒃᓱᐃᑲᒻᒪᖃᑦᑕᖅᑐᓂᑦ ᐱᔨᑦᑎᕋᖅᑎᓂᑦ 
ᐃᖅᑲᓇᐃᔭᓕᓐᓂᑦ ᑕᐃᑲᓂᔅᓴᐃᓐᓇᖅ ᐱᓕᕕᐅᔪᒥᒃ 
ᑕᐃᒪᐃᑦᑎᓪᓗᒋᑦ ᑐᕌᖅᑎᑦᑎᒍᓐᓃᓲᑦ, ᑭᖑᕙᕆᐊᓲᑦ, 
ᐊᒻᒪᓗ ᐃᓛᓐᓂᒃᑯᑦ ᐱᔨᑦᑎᕋᖅᑕᐅᒍᓐᓇᙱᒻᒪᕆᓕᖅᑐᑎᑦ 
ᓱᕈᓰᑦ ᐃᑲᔪᖅᑕᐅᔭᕆᐊᓖᑦ.  ᑕᒪᐃᑦᑐᑎᓪᓗ, 
ᐋᖅᑭᒃᓱᐃᖃᑎᒌᑦᑎᐊᙱᓗᐊᖅᓯᒪᓲᑦ ᐱᔨᑦᑎᕋᖅᑏᑦ ᐊᔾᔨᒌᑎᑦᑐᓂᑦ 
ᐱᓕᕆᕝᕕᓂ ᐃᓚᑰᓕᖅᑎᑦᑎᓲᑦ ᐱᔨᑦᑎᕋᕈᑎᓂᑦ ᐊᒻᒪᓗ 
ᑭᖑᕙᕆᐊᖅᑎᑦᑎᒍᑕᐅᓲᖑᓪᓗᑎᑦ, ᑕᐃᒪᐃᑦᑐᖃᖅᑎᓪᓗᒍ, 
ᐱᐅᙱᑦᑐᒥᒃ ᐊᑐᓕᖅᑎᑦᑎᓲᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ.

ᐅᖃᖅᓯᒪᕗᒍᑦ ᑲᒪᒋᔭᐅᓂᒃᓴᖏᑦ ᓱᕈᓰᑦ ᐊᔾᔨᒌᙱᑦᑐᓄᑦ 
ᐋᖅᑭᒃᓱᐃᑲᒻᒪᓗᐊᓲᖑᓂᖏᑦ ᐱᒋᐊᓲᖑᔪᑦ 
ᑐᓴᐅᒪᖃᑎᒌᑦᑎᐊᙱᓗᐊᕐᓂᑯᖏᓐᓄᑦ ᐱᔨᑦᑎᕋᖅᑎᐅᔪᑦ 
ᑲᒪᒋᐊᖃᕋᓗᐊᖅᑎᓪᓗᒋᑦ ᐃᑲᔪᖅᑐᐃᓗᑎᑦ ᓱᕈᓯᕐᒥᒃ ᐅᕝᕙᓘᓐᓃᑦ 
ᒪᒃᑯᑦᑐᒥᒃ.  ᐊᑐᓂ ᐃᓄᐃᑦ ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᑎᒋᓪᓗᒋᑦ, 
ᖃᐅᔨᓯᒪᓕᖅᑐᒍᑦ ᐱᔨᑦᑎᕋᖅᑎᐅᔪᑦ ᑐᓴᐅᒪᑎᑦᑎᓲᖑᙱᒻᒪᑕ 
ᐊᖓᔪᖅᑳᕆᔭᐅᔪᓂᑦ, ᑐᓴᐅᒪᖃᑎᒌᒍᓐᓇᕋᑎᓪᓗ ᓱᕈᓯᑉ 
ᐱᔭᕆᐊᓕᖏᓐᓂᑦ ᐊᒻᒪᓗ ᐋᖅᑭᒍᑎᒃᓴᐅᔪᓐᓇᕋᔭᖅᑐᓂᑦ.  
ᐊᒥᓱᐊᖅᑎᖅᑐᑎᑦ, ᐱᓕᕆᐊᖃᕐᓂᖅᓴᐅᓲᖑᒻᒪᑕ ᓱᕈᓯᑉ 
ᐱᔭᕆᐊᖃᓪᓚᕆᑲᐅᑎᒋᔭᖓᓂᒃ, ᐃᓱᒪᒃᓴᖅᓯᐅᙱᑦᑎᐊᖅᑐᑎᑦ 
ᐸᕐᓇᐅᑎᓕᐅᕐᓗᑎᑦ ᖃᓄᐃᓕᐅᕈᑕᐅᒐᔭᕐᓂᖓᓂᒃ ᐊᒻᒪᓗ 
ᓯᕗᓂᒃᓴᖓᑕ ᓱᕈᓯᑉ ᒪᒃᑯᑐᕐᓘᓐᓃᑦ.  ᐊᒻᒪᓗᒃᑲᓐᓂᖅ, 
ᐃᓱᒫᓘᑎᖃᓲᑦ ᓱᕈᓯᑉ ᒪᒃᑯᑦᑐᕐᓗ ᑐᑭᓯᒋᐊᕈᑎᖏᑦ 
ᑲᙳᓇᖅᑐᒦᑎᑦᑎᙱᓗᐊᖅᑐᑎᑦ ᐊᒻᒪᓗ ᐊᓯᐊᓄᑦ 
ᑐᓴᖅᑕᐅᒋᐊᖃᙱᑦᑐᑎᑦ ᐊᕝᕕᐊᕈᑕᐅᓕᓲᑦ ᐱᔨᑦᑎᕋᖅᑎᐅᔪᑦ 
ᐅᖃᖃᑎᒌᑦᑐᑎᑦ ᓱᕈᓯᕐᒥᒃ ᒪᒃᑯᑐᒥᓪᓘᓐᓃᑦ ᑲᒪᒋᐊᖃᕋᓗᐊᖅᑎᓪᓗᒍ.

ᐋᖅᑭᒃᓱᐃᓯᒪᖃᑎᒌᑦᑎᐊᙱᓗᐊᖅᑎᓪᓗᒋᑦ, ᓄᓇᕗᑦ ᒐᕙᒪᖏᑦ 
ᐃᑲᔪᖅᑐᐃᙱᑦᑐᑦ ᒪᒃᑯᑦᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᓐᓂᑦ, 
ᐃᓱᒪᒋᒋᐊᕋᓱᐊᙱᑦᑐᑎᓪᓗ ᐱᐅᓛᒃᑯᑦ ᐱᔭᕆᐊᓕᖏᓐᓂᑦ, 
ᐅᕝᕙᓘᓐᓃᑦ ᐱᐅᓛᒃᑯᑦ ᓴᖅᑭᖅᖅᑎᑕᐅᓇᓱᐊᖅᑐᓂᑦ 
ᒪᒃᑯᑦᑐᖁᑎᑦᑎᓐᓄᑦ.

ᐆᑦᑑᑎ ᑲᒪᒋᓚᐅᖅᑕᑎᓐᓂᒃ 
ᓈᒻᒪᙱᑦᑐᒃᑯᑦ ᐋᖅᑭᒃᓱᐃᔾᔪᑕᐅᙱᓗᐊᖅᑐᖅ 
ᐱᓕᕆᕝᕕᐅᔪᒥᒃ ᐊᑐᕐᓂᐊᖅᑕᖓᓂᒃ 
ᒥᐊᓂᕆᔭᐅᓗᓂ ᓱᕈᓯᖅ
ᓄᓇᕗᒻᒥ, ᐋᖅᑭᒃᓱᐃᓗᓂ ᑭᒍᑎᓕᕆᔭᐅᓂᐊᖅᑐᓂᑦ ᐱᓚᒃᑕᐅᓗᑎᑦ 
ᐱᔭᕆᐊᑐᔪᒻᒪᕆᐅᕗᖅ. ᐱᓚᑦᑕᐅᔪᖃᕆᐊᖃᖅᑎᓪᓗᒍ 
ᐅᐸᓗᖓᐃᔭᐃᓂᐊᕐᓗᓂ, ᐱᖓᓱᑦ ᐱᔨᑦᑎᕋᖅᑏᑦ ᐊᔾᔨᒌᙱᑦᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᖃᑎᒌᓲᖑᔪᑦ. 
ᐊᒻᒪᓗᒃᑲᓐᓂᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ 
ᐱᓕᕆᖃᑕᐅᓲᖑᒻᒥᔪᑦ6. ᐱᔨᑦᑎᕋᖅᑏᑦ ᑕᒪᐃᓐᓂ ᑎᓴᒪᓃᙶᖅᑐᓂᑦ 
ᑐᓴᐅᒪᖃᑎᒌᒋᐊᖃᓲᑦ ᐊᒻᒪᓗ ᐊᖓᔪᖅᑳᕆᔭᐅᔪᓂᑦ 
ᒥᐊᓂᖅᓯᔨᓂᓪᓘᓐᓃᑦ ᐅᖃᖃᑎᖃᖅᐸᒃᑭᓪᓗᑎᑦ ᓱᕈᓯᑉ 
ᐱᔭᕆᐊᓕᖏᓐᓂᑦ.

ᐃᓚᖓᓕ ᑲᒪᒋᓯᒪᔭᕗᑦ 2015-2016-ᖑᑎᓪᓗᒍ ᓱᕈᓯᓛᑯᓘᓚᐅᖅᑐᖅ 
ᐋᓐᓂᐊᔪᒻᒪᕆᐅᓪᓗᓂ ᐊᒥᓱᓄᑦ ᑕᖅᑭᓄᑦ ᐅᑕᖅᑭᓪᓗᑎᑦ 
ᑲᒪᒋᔭᐅᔭᕆᐊᖃᖅᑐᓂ ᑭᒍᓯᓕᕆᔭᐅᓗᓂ. ᑭᒍᓐᓂᐊᖅᑎᐅᔪᖅ 
ᐃᓱᒪᓕᐅᓚᐅᖅᑐᖅ ᐱᓚᑦᑕᐅᔭᕆᐊᖃᕋᒥ ᐊᒻᒪᓗ ᓱᕈᓯᖅ ᓄᓇᓕᑉ 
ᓯᓚᑖᓄᑦ ᐊᐅᓪᓚᖅᑎᑕᐅᔭᕆᐊᖃᓚᐅᖅᑐᖅ ᑲᒪᒋᔭᐅᓂᐊᕐᒪᑦ. 
ᑕᕝᕙᓂᓕ, ᐱᒻᒪᕆᐊᓘᓚᐅᖅᑐᖅ ᐊᐅᓚᓂᖓ ᑕᑯᔭᐅᖁᔭᐅᓗᓂ 
ᐊᖏᖅᑕᐅᓗᓂᓗ ᑲᒪᒋᔭᐅᑲᐅᑎᒋᔭᕆᐊᖃᓕᖅᑐᓂᓗ. ᑭᓯᐊᓂᓕ, 
ᐊᑯᓂᒻᒪᕆᐅᔪᖅ ᓱᕈᓯᑉ ᐃᓚᖏᑦ ᑐᓴᖅᑎᑕᐅᓇᓱᐊᖅᑐᑎᑦ 
ᐱᓚᑦᑕᐅᔭᕆᐊᖃᕐᓂᖓᓂᒃ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᔭᐅᕈᔨᒻᒪᕆᒃ ᐱᓕᕆᐊᖃᖅᑎᑕᐅᔪᖅ 
ᑕᒪᔅᓱᒥᖓ ᑲᑎᖅᓱᐃᓚᐅᖅᑐᖅ ᑭᒃᑯᑦ ᑲᒪᒋᔭᖃᕆᐊᖃᕐᓂᕐᒪᖔᕐᒥᒃ 
ᐊᑐᓂ ᐱᕙᓪᓕᐊᓂᐅᔪᒥᒃ ᐊᐅᓚᓂᕐᒥᒃ ᐊᒻᒪᓗ 
ᖃᓄᐃᓕᔪᒥᓂᐅᒻᒪᖔᖅ ᑕᑯᔭᐅᔭᕆᐊᖃᕈᑎᒋᔭᐅᓂᖓ. ᐊᓪᓚᕝᕕᕗᑦ 
ᖃᐅᔨᓚᐅᖅᑐᑦ ᐱᔨᑦᑎᕋᖅᑎᐅᔪᑦ ᑎᓴᒪᓂᑦ ᐱᔨᑦᑎᕋᕐᕕᓂ 
ᑲᒪᒋᐊᖅᑐᖃᓚᐅᙱᑦᑐᑦ ᖃᐅᔨᒋᐊᒃᑲᓐᓂᖅᑐᖃᓚᐅᙱᑦᑐᑦ 
ᖃᐅᔨᒪᑦᑎᐊᕐᓗᑎᑦ ᐱᓚᑦᑕᐅᖁᔨᓂᖓ ᑭᒍᓐᓂᐊᖅᑎᑉ 
ᑲᔪᓯᑎᑕᐅᒐᓱᐊᕐᓂᕋᓗᐊᕐᒪᖔᕐᒥᒃ. ᐱᓕᕆᒻᒪᕇᑦ 
ᑐᓴᐅᒪᖃᑎᒌᓐᓂᙱᑦᑐᑦ ᐅᕝᕙᓘᓐᓃᑦ ᓱᕈᓯᑉ ᐊᖓᔪᖅᑳᖓᓂᒃ 
ᐅᖃᖃᑎᖃᕋᑎᑦ. ᑕᐃᒪᐃᓐᓂᖏᓐᓄᑦ, ᐱᓚᑦᑕᐅᔭᕆᐊᖃᕈᑎᖓ 
ᐊᓯᐅᔪᒥᓂᐅᓪᓗᓂ ᐊᒻᒪᓗ ᓱᕈᓯᖅ ᐃᓕᔭᐅᓐᓂᙱᑦᑐᖅ 
ᐅᑕᖅᑭᔪᓄᑦ ᐱᓚᑦᑕᐅᓂᐊᖅᑐᓂᑦ. ᑕᐃᒪᓐᓇᐃᑦᑎᓪᓗᒋᑦ, 
ᓱᕈᓯᖅ ᐋᓐᓂᐊᔪᒻᒪᕆᐅᓚᐅᖅᑐᖅ ᐊᒻᒪᓗ ᐃᒥᑐᐃᓐᓇᕐᓂᒃ 
ᐃᒥᖅᐸᑦᑐᓂ ᐃᒻᒪᒃᓯᒪᓕᓚᐅᕐᒪᑦ ᖃᓂᖓ. ᑲᒪᒋᔭᐅᑦᑎᐊᕐᓂᕈᓂ 
ᐋᖅᑮᖃᑎᒌᓪᓗᑎᑦ, ᓱᕈᓯᑉ ᐊᑯᓂᐅᔪᖅ ᐋᓐᓂᐊᓂᐊᓚᐅᙱᑦᑐᖅ 
ᐊᒻᒪᓗ ᓱᕈᓯᑉ ᐱᔪᓐᓇᐅᑎᖓ ᐋᓐᓂᐊᕕᒻᒨᖅᑎᑕᐅᓗᓂ 
ᐃᑲᔪᖅᑐᖅᑕᐅᒍᓐᓇᕋᔭᖅᑐᖅ.

ᐊᔭᐅᕆᔨᒻᒪᕆᕗᑦ ᐃᖅᑲᓇᐃᔭᖃᑎᖃᓚᐅᖅᑐᖅ ᐱᓕᕆᕝᕕᑉ 
ᐃᖅᑲᓇᐃᔭᖅᑎᖏᓐᓂᑦ ᐋᖅᑮᖃᑎᖃᖅᑐᓂ ᐱᓚᑦᑕᐅᔭᕆᐊᖃᕐᓂᕐᒧᑦ 
ᐃᓂᒃᓴᓕᐅᖅᑐᓂ. ᐅᐊᑦᑎᐊᕉᓕᖅᑎᓪᓗᒍ, ᓱᕈᓯᖅ ᓄᓇᕗᑦ ᓯᓚᑖᓄᑦ 
ᐊᐅᓪᓚᖅᑎᑕᐅᓚᐅᖅᑐᖅ ᐱᓚᑦᑕᐅᔭᕆᐊᖅᑐᖅᑐᓂ.
6 �ᑖᓐᓇ ᑲᒪᒋᔭᐅᓚᐅᖅᑐᖅ ᐆᑦᑑᑎ ᐊᐅᓚᓂᐅᔪᓂᑦ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᐊᑎᓕᐅᖅᑕᐅᖃᑕᐅᓯᒪᓪᓗᑎᑦ ᑭᒍᑎᓕᕆᔭᐅᔪᓐᓇᖅᑐᑎᑦ ᓇᓪᓕᐅᒃᑯᒫᖅᓯᒪᙱᑦᑐᑦ 
ᐋᓐᓂᐊᕕᓕᐊᕈᓐᓇᐅᑎᓂᑦ ᐃᑲᔫᑎᑦ ᐱᓕᕆᐊᕐᒧᑦ.

ᐆᑦᑑᑎ ᑲᒪᒋᓚᐅᖅᑕᑎᓐᓂᒃ 
ᓈᒻᒪᙱᑦᑐᒃᑯᑦ ᐋᖅᑭᒃᓱᐃᔾᔪᑕᐅᙱᓗᐊᖅᑐᖅ 
ᐱᓕᕆᕝᕕᐅᔪᒥᒃ ᐊᑐᕐᓂᐊᖅᑕᖓᓂᒃ 
ᒥᐊᓂᕆᔭᐅᓗᓂ ᓱᕈᓯᖅ
ᐋᖅᑭᒃᓱᐃᙲᓐᓇᖅᑎᓪᓗᒋᑦ ᐱᔨᑦᑎᕋᖅᑎᐅᔪᓂᑦ ᐊᒥᓱᓂᑦ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓄᑦ ᐊᒃᓱᒻᒪᕆᐊᓗᒃ 
ᐊᑦᑐᐃᓂᖃᕈᓐᓇᖅᑐᑦ ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓂᑦ. ᐱᓗᐊᖅᑐᒥᒃ 
ᑕᒪᓐᓇ ᐃᓐᓇᓵᓄᑦ ᑐᕌᖓᔪᖅ ᒪᒃᑯᑦᑐᑦ ᐃᖅᑲᐃᔨᒃᑯᖏᓐᓄᑦ 
ᑲᒪᒋᔭᐅᑎᓪᓗᒋᑦ.

ᑲᓇᑕᒥ, ᐃᓚᖓ 19 ᒪᒃᑯᑦᑐᑦ ᐱᕋᔭᑉᐸᑦᑐᑦ 
ᐃᖅᑲᖅᑐᐃᕕᓕᕆᔭᐅᓂᖏᑦ ᐱᖁᔭᖓ, ᐃᖅᑲᖅᑐᐃᔨᕋᓛᖅ7, 
ᐃᓕᓯᔾᔪᑎᓕᐅᕈᓐᓇᖅᑐᖅ ᐱᓕᕆᔨᐅᔪᑦ ᑲᑎᒪᑎᓪᓗᓂᒋᑦ ᒪᒃᑯᑦᑐᒧᑦ 
ᐱᕋᔭᑦᑐᒥᓂᕐᒧᑦ ᖃᐅᔨᒪᔨᒻᒪᕆᒻᒧᑦ ᐅᖃᐅᔾᔭᐅᒋᐊᕐᓂᐊᕋᒥᒃ. 
ᑕᒪᓐᓇ ᐅᖃᐅᔾᔭᐅᒋᐊᕈᑎᖏᑦ ᐊᑐᖅᑕᐅᒍᓐᓇᖅᑐᑦ 
ᑐᑭᓯᐅᒪᓂᖅᓴᐅᓕᕐᓗᑎᑦ ᐃᖅᑲᖅᑐᐃᔨᕋᓛᖅ ᖃᐅᔨᒪᔫᒥᓂᐊᕐᒪᑦ 
ᐅᕝᕙᓘᓐᓃᑦ ᐊᑯᓂᐅᓂᖏᑕ ᓴᒃᑯᑕᐅᓯᒪᓂᒃᓴᖏᑦ. ᑕᒪᒃᑯᐊ 
ᐱᓕᕆᔨᐅᔪᑦ ᑲᑎᒪᑎᑕᐅᓂᖏᑦ ᐃᑲᔪᕐᓂᖃᓗᐊᖅᑐᑦ ᒪᒃᑯᑦᑐᖅ 
ᓴᒃᑯᑕᐅᓂᐅᓴᓕᖅᑎᓪᓗᒍ ᑎᒍᔭᐅᒪᕕᒻᒥ ᐊᑦᑕᓇᙱᑦᑐᒥᒃ 
ᓇᔪᒐᒃᓴᖃᙱᑦᑐᖅ ᐃᑲᔪᖅᑐᐃᔾᔪᑎᖃᑦᑎᐊᙱᑦᑐᓂᓗ 
ᑭᓯᐊᓂ ᐱᔨᑦᑎᕋᖅᑎ ᑲᒪᒋᐊᓯᒍᓂ. ᐃᖅᑲᖅᑐᐃᔨᒧᑦ 
ᐃᓱᒪᓕᐅᕈᑕᐅᓂᖏᑦ ᒪᒃᑯᑦᑐᑦ ᑎᒍᔭᐅᑲᐅᑎᒋᕙᙱᒻᒪᑕ 
ᐅᕝᕙᓘᓐᓃᑦ ᐃᖅᑲᑐᖅᑕᐅᓯᒪᔪᖅ ᐃᖅᑲᖅᑐᐃᔨᒧᑦ 
ᒪᓕᒐᓕᒃᓴᓕᐅᖅᑕᐅᓚᐅᖅᑎᓪᓗᒍ ᐅᐊᑦᑎᔭᐅᔭᕆᐊᖃᕐᓗᓂ.

ᐊᓪᓚᕝᕕᕗᑦ ᐃᖅᑲᓇᐃᔭᖃᑎᖃᓚᐅᖅᑐᖅ ᒪᒃᑯᑦᑐᒥᒃ 
ᐃᖅᑲᑐᖅᑕᐅᓂᐊᖅᑎᓪᓗᒍ ᐸᕐᓇᐅᑎᒥᒃ ᐊᔾᔨᒌᙱᑦᑐᓂᑦ 
ᑭᙴᒪᒋᔭᖏᓐᓂᒃ ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᑦ. ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᓐᓂᑦ ᐃᖅᑲᓴᐃᔭᖅᑏᑦ 
ᐋᖅᑭᒃᓱᐃᓚᐅᖅᑐᑦ ᖃᓄᐃᓕᐅᕈᑕᐅᓂᒃᓴᖓᑕ 
ᐸᕐᓇᐅᑎᓕᐊᕆᔭᐅᓪᓗᓂ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᐋᖅᑭᒃᓱᐃᓚᐅᖅᑐᖅ, ᑲᑎᒪᑎᑦᑎᓪᓗᓂ ᐃᓄᓕᕆᔨᓂᑦ, ᐃᓱᒪᒃᑯᑦ 
ᐃᓅᓯᓕᕆᔨᖏᑦ, ᐃᑲᔪᖅᑕᐅᕝᕕᒻᒥ ᐃᖅᑲᓇᐃᔭᖅᑎᐅᔪᓂᑦ, 
ᐸᓯᑦᑎᔨᒥᒃ ᐊᒻᒪᓗ ᓴᐳᓐᓂᐊᖅᑎᒥᒃ ᐅᖃᐅᓯᖃᕐᓗᑎᑦ 
ᓂᕈᐊᕋᒃᓴᐅᖓᔭᖅᑐᓂᑦ ᐊᒻᒪᓗ ᐋᖅᑭᒃᓱᐃᓗᑎᑦ ᐸᕐᓇᐅᑎᓂᑦ 
ᐅᓂᒃᑲᐅᑕᐅᓂᐊᕐᒪᑕ ᐃᖅᑲᖅᑐᐃᔨᒃᑯᓐᓄᑦ. ᒪᒃᑯᑦᑐᖅ 
ᑐᓴᕆᐊᕐᕕᐅᓚᐅᕐᒥᔪᖅ ᖃᐅᔨᒪᓇᑦᑎᐊᖁᓪᓗᒍ ᐃᓱᒪᒋᔭᖏᑦ 
ᐱᖃᓯᐅᔾᔭᐅᒐᓗᐊᕐᒪᖔᑕ.

ᐅᖃᐅᓯᖃᓚᐅᖅᑐᑦ ᑕᒪᐃᓐᓂ ᒪᒃᑯᑦᑐᑉ ᑲᒪᒋᔭᐅᓂᒃᓴᖓᓂᒃ 
ᒪᒃᑯᑦᑐᑉ ᐱᕙᓪᓕᐊᒍᓐᓇᕐᓂᖓ ᐊᑐᖅᑕᐅᑦᑎᐊᓛᖑᖁᓪᓗᒍ 
ᐊᒻᒪᓗ ᐱᕋᔭᒃᑲᓐᓂᕐᓂᐊᙱᒻᒪᑦ. ᐸᕐᓇᐅᑎᐅᔪᖅ 
ᐅᓂᒃᑲᐅᑕᐅᓚᐅᖅᑐᖅ ᐃᖅᑲᖅᑐᐃᔨᕋᓛᕐᒧᑦ ᐊᒻᒪᓗ ᐸᕐᓇᐅᑎᐅᔪᖅ 
ᐊᑐᓕᖅᑎᑕᐅᓚᐅᖅᑐᖅ ᐃᖅᑲᖅᑐᐃᔨᑉ ᐃᓱᒪᓕᐅᓕᖅᑎᓪᓗᒍ. 
ᒪᒃᑯᑦᑐᖅ ᓈᒻᒪᑦᑐᒥᒃ ᒪᒥᓴᕐᕕᒻᒦᓕᖅᑐᖅ ᐊᒻᒪᓗ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᓂᒃᑳᓕᐅᕐᕕᐅᓯᒪᓕᖅᑐᖅ 
ᒪᒃᑯᑦᑐᑦ ᖃᓄᐃᙱᑦᑎᐊᕐᓂᖓᓂᒃ.
7 � ᐃᓚᖓ 19 ᑲᒪᒋᔭᐅᔪᓐᓇᖅᑐᖅ ᑭᓇᑐᐃᓐᓇᕐᒧᑦ ᐅᑯᓄᖓ: ᐃᖅᑲᖅᑐᐃᔨ, 
ᐊᕕᑦᑐᖅᓯᒪᔪᓂᑦ ᑐᑭᒧᐊᑦᑎᑦᑎᔨ, ᐃᖅᑲᖅᑐᐃᔨᕋᓛᖅ, ᐸᓯᑦᑎᔨ ᐅᕝᕙᓘᓐᓃᑦ 
ᒪᒃᑯᑦᑐᓂᑦ ᐃᑲᔪᖅᑎ” [ᐃᓚᖓ.19(1)].



ᐃᓚᖓ ᓂᐱᖅᑯᖅᑐᕈᑎᒋᓛᕆᓂᐊᖅᑕᕗᑦ 
ᒐᕙᒪᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑎᖏᓐᓄᑦ 
ᐃᑲᔪᖅᑐᐃᑦᑎᐊᓂᖅᓴᐅᖁᓗᒋᑦ ᓱᕈᓯᑉ 
ᐱᔪᓐᓇᐅᑎᖓᓂᒃ ᐃᓚᐅᖃᑕᐅᓗᓂ 
ᐃᓱᒪᓕᐅᕈᑕᐅᓂᐊᖅᑎᓪᓗᒍ.  ᓴᐱᓕᔪᐃᑦᑑᓗᑕ  
ᑕᖃᔪᐃᑦᑑᓗᑕᓗ ᐃᖅᑲᓇᐃᔮᖃᕐᓂᐊᖅᑐᒍᑦ 
ᖃᐅᔨᒪᓇᑦᑎᐊᖁᓪᓗᒍ ᓄᓇᕗᑦ ᒐᕙᒪᖏᑦ  

ᓈᓚᖃᑦᑕᕋᓗᐊᕐᒪᖔᕐᒥᒃ 
ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᐃᓱᒪᒋᔭᒥᓂᒃ 
ᐃᓱᒫᓘᑎᒥᓂᓪᓗ − ᐊᑐᓂ ᐃᓄᐃᑦ ᐊᒻᒪᓗ ᑕᒪᐃᓐᓂ.

ᓯᕗᒧᑦ ᑕᐅᑐᓐᓂᖅ 2016-2017

2016-2017-ᒧᑦ ᓅᑉᐸᓪᓕᐊᑎᓪᓗᑕ, ᓯᕗᓪᓕᖅᐹᕐᒥ ᐊᕐᕌᒍᓕᒫᕐᒥ 
ᐊᑐᓛᓕᕐᒥᔪᒍᑦ ᐊᔭᐅᕆᓂᕐᒧᑦ ᐱᔨᑦᑎᕋᖅᑎᐅᓗᑕ ᒪᒃᑯᑦᑐᓄᑦ 
ᓄᓇᕗᒻᒥᐅᑕᐅᔪᓄᑦ ᐃᓚᖏᓐᓄᓪᓗ.  ᐱᓕᕆᐊᖃᕈᒪᐃᓐᓇᖅᑐᑕ 
ᐱᒋᐊᓚᐅᖅᓯᒪᔪᒍᑦ ᐊᒻᒪᓗ ᓂᕆᐅᓐᓂᖃᑦᑎᐊᖅᑐᑕ, 
ᐱᓕᕆᔪᒥᓇᕈᑎᒋᓪᓗᒋᑦ ᐊᒥᓱᑦ ᒪᒃᑯᑦᑐᑦ ᐃᓚᒌᓪᓗ 
ᐃᖅᑲᓇᐃᔭᖃᑎᒋᔪᓐᓇᑦᑎᐊᖅᓯᒪᓕᕇᖅᑕᕗᑦ.

ᓱᖅᑯᐃᓇᑦᑎᐊᖅᑐᑯᓗᒻᒥᒃ ᖃᐅᔨᒪᓪᓗᑕ 
ᐃᖅᑲᓇᐃᔮᖃᕆᐊᓯᓕᕆᕗᒍᑦ ᓯᕗᓂᒃᓴᑦᑎᓐᓂ 
ᑲᒪᒋᔭᐅᔭᕆᐊᖃᖅᑐᓂᑦ: ᑐᑭᓯᐅᒪᑦᑎᐊᓂᖅᓴᐅᓕᖅᑐᑕ 
ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᓗᒋᑦ 
ᐱᓕᕆᐊᖅ, ᐅᔾᔨᕈᓱᓕᖅᐸᓪᓕᐊᓪᓗᑕ ᓴᖅᑭᐸᓪᓕᐊᔪᓂᑦ 
ᖃᓄᐃᑦᑐᒡᒍᑕᐅᔪᑦ ᐱᔾᔪᑎᓂᑦ, ᐊᒻᒪᓗ ᐃᓕᓴᕆᓪᓗᒋᑦ 
ᐃᖅᑲᓇᐃᔭᖃᑎᒋᑦᑎᐊᒃᑲᓐᓂᕆᐊᖃᕋᑦᑎᒍᑦ ᓄᓇᕗᒻᒥᐅᑕᐅᔪᑦ.  

ᐊᒥᓱᑦ ᐃᓄᐃᑦ ᐊᓪᓚᕕᑦᑎᓐᓅᖅᓯᒪᓕᕇᕐᒪᑕ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᑎᒋᓗᒋᑦ 
ᐃᑲᔪᖅᑐᖅᑕᐅᔪᒪᓪᓗᑎᑦ.  ᐊᑐᓂ ᐃᓄᐃᑦ, 
ᐃᓕᓴᕆᕙᕗᑦ ᐅᕙᑦᑎᓐᓂᑦ ᐅᑉᐱᕈᓱᑦᑐᑎᑦ 
ᖃᐃᓯᒪᓂᖏᓐᓄᑦ ᑕᒪᓐᓇᓗ ᐊᒃᓱᕉᑎᒋᓂᐊᖅᑐᑎᒍᑦ 
ᐊᒻᒪᓗ ᐃᓕᓴᕆᓪᓗᒋᑦ ᐃᖅᑲᓇᐃᔮᕗᑦ 
ᐱᕙᓪᓕᐊᒍᑎᖃᐃᓐᓇᕆᐊᖃᕐᒪᑦ ᑐᙵᕕᒋᔭᐅᓗᓂ 
ᑕᒪᓐᓇ ᐅᑉᐱᕆᔭᐅᓂᕗᑦ − ᑭᖑᓂᑦᑎᓐᓂ 
ᐅᓪᓗᒥᐅᔪᕐᓗ ᐱᔨᑦᑎᕋᖅᑕᑎᓐᓄᑦ, ᓄᑖᕐᓄᑦ 
ᐱᔨᑦᑎᕋᓛᖅᑕᑎᓐᓄᑦ ᐊᒻᒪᓗ ᑕᒪᐃᓐᓂ ᓄᓇᓕᐅᔪᓄᑦ. 

ᓯᕗᒧᐊᑦᑐᑕ, ᐃᖅᑲᓇᐃᔮᖃᐃᓐᓇᕐᓂᐊᖅᑐᒍᑦ 
ᓴᖅᑭᖅᑎᓐᓇᓱᐊᓪᓚᕆᓪᓗᒋᑦ 
ᐱᔨᑦᑎᕋᕈᑎᓪᓗᐊᑕᕗᑦ ᐱᕙᓪᓕᐊᒍᑎᖃᕐᓂᒃᑯᑦ.  
ᐊᑐᐃᓐᓇᐅᒪᑎᑦᑏᓐᓇᕐᓂᐊᖅᑐᒍᑦ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᔾᔭᐅᓂᖏᓐᓄᑦ 
ᐱᔨᑦᑎᕋᕈᑎᑦᑎᓐᓂ ᐃᑲᔪᖅᑐᐃᓗᑕ 
ᐱᕙᓪᓕᐊᒍᑎᖃᖅᓯᓐᓈᑦ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᑲᒻᒪᓲᖑᓂᖏᑕ ᐱᔾᔪᑎᖏᑦ ᐱᓕᕆᐊᖏᑕ 
ᐊᑐᐊᒐᖏᓐᓂ ᐊᐅᓚᑎᑦᑎᒍᑎᖏᓐᓂᓪᓗ, ᖃᐅᔨᓴᕈᑎ 
ᐃᑲᔫᑎ, ᐊᒻᒪᓗ ᑐᖅᑯᐃᕕᕗᑦ ᖃᕋᓴᐅᔭᒃᑯᑦ.  
ᐱᔭᕇᕐᓗᒋᑦ ᑕᒪᒃᑯᐊ ᐃᖅᑲᓇᐃᔮᒃᓴᑦ 2016-2017−ᒥ 
ᖃᐅᔨᒪᓇᑦᑎᐊᑎᑦᑎᓂᐊᖅᑐᑦ ᐃᒻᒥᓂᒃ ᐅᑉᐱᕆᓗᑕ ᓴᖅᑮᒍᓐᓇᕋᑦᑕ 
ᐊᐅᓚᓂᖃᑦᑎᐊᖅᑐᒥᒃ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ 
ᐊᔭᐅᕆᔾᔪᔾᔭᐅᓂᖏᓐᓄᑦ ᐱᓕᕆᐊᕐᒥᒃ 2017-2018−ᒥ.

ᐃᖅᑲᓇᐃᔭᖃᑎᒌᓐᓇᕐᓂᐊᕆᓪᓗᑎᒍᑦ ᐊᒥᓱᑦ ᑎᒍᒥᐊᖅᑎᐅᖃᑕᐅᔪᑦ.  
ᐅᖃᖃᑎᒌᓐᓇᖃᑦᑕᕐᓗᒋᓪᓗ ᑕᐃᒃᑯᐊ ᐱᓕᕆᖃᑎᒋᓲᕗᑦ 
ᓄᓇᕗᒻᒥᐅᑦ ᓄᓇᕗᒻᒥ.  ᐃᖅᑲᓇᐃᔮᖃᕐᓂᐊᕐᒥᔪᒍᑦ 
ᐃᖅᑲᓇᐃᔭᖃᑎᒋᑦᑎᐊᕐᓂᖅᓴᕆᓗᒋᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᐊᒻᒪᓗ ᐱᔨᑦᑎᕋᖅᑎᐅᔪᑦ.  ᐅᑉᐱᕈᓱᒃᑲᑦᑕ 
ᑐᙵᕕᖓ ᐱᓕᕆᖃᑎᒌᖕᓂᑉ ᐊᑐᖅᑕᐅᔭᕆᐊᖃᓪᓚᕆᒻᒪᑦ 
ᐱᐅᓯᕚᓪᓕᖅᑎᑕᐅᖁᓪᓗᒋᑦ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ.

ᑕᐃᒪᐃᖏᓐᓇᓗᐊᕐᒪᑦ, 2015-2016 ᒪᒃᑯᑦᑐᑦ ᓄᓇᕗᒻᒥᐅᑦ 
ᖃᐅᔨᑎᔅᓯᒪᕚᑎᒍᑦ ᐱᓕᕆᐊᖃᒃᑲᓐᓂᕆᐊᖃᕋᑦᑕ 
ᖃᐅᔨᒪᓇᑦᑎᐊᖁᓪᓗᒋᑦ ᓄᓇᕗᑦ ᒐᕙᒪᖏᑦ ᓈᒻᒪᑐᒃᑯᑦ 
ᐃᑲᔪᖅᑐᐃᒐᓗᐊᕐᒪᖔᕐᒥᒃ ᐱᔪᓐᓇᐅᑎᖏᓐᓂᑦ.  
ᐃᓱᓕᑦᑎᑦᑐᒍ, ᐅᖃᕐᕕᒌᓐᓇᕐᓂᐊᖅᐸᕗᑦ ᓄᓇᕗᑦ ᒐᕙᒪᖏᑦ 
ᐃᑉᐱᒍᓱᑦᑎᐊᖃᑦᑕᖁᓪᓗᒋᑦ ᑕᒪᐃᓐᓂ ᓱᕈᓰᑦ ᐱᔪᓐᓇᐅᑎᖏᓐᓂᑦ.  
ᐃᓚᖓ ᓂᐱᖅᑯᖅᑐᕈᑎᒋᓛᕆᓂᐊᖅᑕᕗᑦ ᒐᕙᒪᒃᑯᓐᓄᑦ ᐊᒻᒪᓗ 
ᐱᔨᑦᑎᕋᖅᑎᖏᓐᓄᑦ ᐃᑲᔪᖅᑐᐃᑦᑎᐊᓂᖅᓴᐅᖁᓗᒋᑦ ᓱᕈᓯᑉ 
ᐱᔪᓐᓇᐅᑎᖓᓂᒃ ᐃᓚᐅᖃᑕᐅᓗᓂ ᐃᓱᒪᓕᐅᕈᑕᐅᓂᐊᖅᑎᓪᓗᒍ.  
ᓴᐱᓕᔪᐃᑦᑑᓗᑕ ᑕᖃᔪᐃᑦᑑᓗᑕᓗ ᐃᖅᑲᓇᐃᔮᖃᕐᓂᐊᖅᑐᒍᑦ 
ᖃᐅᔨᒪᓇᑦᑎᐊᖁᓪᓗᒍ ᓄᓇᕗᑦ ᒐᕙᒪᖏᑦ ᓈᓚᖃᑦᑕᕋᓗᐊᕐᒪᖔᕐᒥᒃ 
ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᐃᓱᒪᒋᔭᒥᓂᒃ ᐃᓱᒫᓘᑎᒥᓂᓪᓗ − 
ᐊᑐᓂ ᐃᓄᐃᑦ ᐊᒻᒪᓗ ᑕᒪᐃᓐᓂ.

ᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐ

ᑎᑎᖅᑐᖅᓯᒪᓂᖏᑦ ᐅᓂᒃᑳᕐᕕᒋᔭᒥᓂᖅᐳᑦ, ᑲᑎᒪᖃᑎᒥᓂᖅᐳᑦ ᐊᒻᒪᓗ 
ᓄᓇᓖᑦ ᓂᐅᕐᕈᕕᒋᓯᒪᔭᕗᑦ
ᐱᔪᓐᓇᕐᓂᓕᒫᑦᑎᓐᓂ, ᐊᓪᓚᕝᕕᕗᑦ ᑲᑎᒪᖃᑎᖃᐃᓐᓇᕋᓱᐊᓲᑦ ᓄᓇᕗᒻᒥᐅᑕᓂᒃ ᐃᓄᒃᑎᒍᑦ ᑲᑐᔾᔨᓪᓗᑎᑦ ᑐᑭᓯᒋᐊᕈᑎᓂᑦ ᐊᓪᓚᕕᑦᑕ 
ᒥᒃᓵᓅᖓᔪᓂᑦ ᐊᒻᒪᓗ ᓈᓚᓪᓗᑎᑦ ᐃᓱᒫᓘᑎᖏᓐᓂᑦ.  ᐊᓪᓕᕐᒥ ᑎᑎᖅᑐᖅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᕝᕕᑉ ᐅᓂᒃᑳᕐᕕᒥᓂᖏᑦ, 
ᑲᑎᒪᖃᑎᒥᓂᖏᑦ ᐊᒻᒪᓗ ᓄᓇᓕᓐᓄᑦ ᓂᐅᕐᕈᕕᒋᓯᒪᔭᖏᑦ 2015-2016-ᖑᑎᓪᓗᒍ. 

ee ᐋᑐᕚ ᓱᕈᓰᑦ ᐸᐃᕆᕕᖓ

ee ᒥᓂᔅᑕᐅᑉ ᑐᖏᓕᖏᑦ ᑲᑎᒪᔨᕋᓛᑦ

ee ᓱᕈᓰᑦ ᐋᓐᓂᐊᕐᕕᖓ ᐋᓐᑎᐅᕆᔪᑉ ᑲᓇᓐᓇᖓᓂ

ee ᓄᓇᕗᑦ ᑐᙵᕕᒃ ᑎᒥᖓ

ee ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ

ee ᒪᓕᒐᓕᕆᔨᒃᑯᑦ ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ

ee ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᔭᐅᕆᔩᑦ

ee ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ

ee ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔨᖏᑦ)

ee ᐃᓅᓯᓕᕆᔨᒃᑯᑦ ᐊᖓᔪᖅᑳᑦ ᐊᐅᓚᑦᑎᔩᑦ ᐱᓕᕆᔨᖏᑦ

ee ᐅᑭᐅᖅᑕᖅᑐᒥ ᓱᕈᓰᑦ ᒪᒃᑯᑐᓪᓗ ᑎᒥᖓ

ee ᐃᓅᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ

ee ᐊᓪᓚᕝᕕᐊ ᑐᖁᖓᔪᓕᕆᔨᑉ

ee ᓯᑏᕝᕙᒥ ᑲᑎᒪᓂᖏᑦ ᑲᑎᒪᕕᔾᔪᐊᕐᓂᖏᓪᓗ

ee ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ee ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ

ee ᐊᕐᕌᒍᑕᒫᑦ ᑲᑎᒪᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ

ee ᓄᓇᓕᓐᓂ ᒪᓕᒐᓕᕆᔨᒃᑯᑦ ᓄᓇᓕᓐᓂ ᐃᖅᑲᓇᐃᔭᖅᑎᐅᔪᑦ

ee ᐃᖃᓗᐃᑦ ᑎᒥᒃᑯᑦ ᐊᔪᕈᑎᓖᑦ

ee ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ

ee ᐊᑲᐅᓯᒃᓴᕐᕕᒃ ᐃᓱᒪᒃᑯᑦ ᒪᒥᓴᕐᕕᒃ

ee ᐃᖃᓗᐃᑦ ᓂᐅᕕᕐᕕᒻᒥ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕆᓕᖅᑎᑕᐅᖁᓪᓗᒋᑦ 
ᑕᑯᒃᓴᐅᑎᑦᑎᔪᑦ ᓵᖃᖅᑐᑎᑦ

ee ᐃᖃᓗᓐᓂ ᓴᓪᓗᕕᓂᐅᑉ ᓂᐅᕕᕐᕕᖓᓂ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐅᔾᔨᕆᓕᖅᑎᑕᐅᖁᓪᓗᒋᑦ ᑕᑯᒃᓴᐅᑎᑦᑎᔪᑦ ᓵᖃᖅᑐᑎᑦ

ee ᐃᓱᒪᖅᓱᙱᑦᑐᒃᑯᕕᒃ ᒪᒃᑯᑦᑐᓄᑦ ᑎᒍᔭᐅᒪᕕᒃ

ee ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᖃᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᖅᑏᑦ)

ee ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᑦ ᐱᔨᑦᑎᕋᖅᑏᑦ ᐊᒻᒪᓗ ᓄᓇᓕᖓ − ᑭᙵᐃᑦ

ee ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᑦ ᐱᔨᑦᑎᕋᖅᑏᑦ ᐊᒻᒪᓗ ᓄᓇᓕᖓ − ᓴᓂᕋᔭᒃ

ee ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᑦ ᐱᔨᑦᑎᕋᖅᑏᑦ ᐊᒻᒪᓗ ᓄᓇᓕᖓ − ᐃᒡᓗᓕᒃ

ee ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᑦ ᐱᔨᑦᑎᕋᖅᑏᑦ ᐊᒻᒪᓗ ᓄᓇᓕᖓ −ᐅᖅᓱᖅᑑᖅ

ee ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᑦ ᐱᔨᑦᑎᕋᖅᑏᑦ ᐊᒻᒪᓗ ᓄᓇᓕᖓ −ᑯᒑᕐᔪᒃ

ᑭᒡᒐᖅᑐᐃᔨ, ᓯᐅᕆ ᒪᒃᓂᐅᓪ–ᒧᓚᒃ ᐊᒻᒪᓗ ᑯᕆᔅᑕ ᑯᓄᒃ, 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᒃ, 
ᓴᓂᕋᔭᖕᒧᑦ ᓂᐅᕐᕈᓯᒪᑎᓪᓗᒋᒃ.

ᑳᔪᖅ ᑲᑉᓛᓕᒃ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕆᒃ, ᑐᑭᓯᒋᐊᖅᑎᑦᑎᔪᖅ ᐃᓄᓐᓂᒃ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒥᒃᓵᓄᑦ ᓄᓇᓕᑉ 
ᓂᐅᕕᕐᕕᖓᓂ.

ᑰᓪᐱ ᐅᑕᓂᐅᓪ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕆᒃ, ᐅᖃᓪᓚᖃᑎᓕᒃ ᒪᒃᑯᑦᑐᓂᑦ.  ᐊᓪᓚᕕᒻᒥ 
ᐃᖅᑲᓇᐃᔭᖅᑎᖏᑦ ᓄᓇᕗᑦ ᐃᓕᓐᓂᐊᕐᕕᖏᓐᓄᑦ 
ᐅᖃᕐᕕᖃᖃᑦᑕᓲᑦ.



38  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ  2015-2016 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖏᑦ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᓇᐃᓈᖅᓯᒪᓂᖏᑦ ᐅᓂᒃᑳᑦ ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐊᑭᓕᕆᐊᓖᑦ  
ᑮᓇᐅᔭᓕᕆᓐᓇᑉ ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 31, 2016

ᑮᓇᐅᔭᖅᑐᕈᑎᒃᓴᑦ ᐊᑭᓕᕆᐊᓖᑦ
%-ᖏᑦ ᑕᒪᐃᓐᓂ 
ᑮᓇᐅᔭᖅᑐᕈᑎᒃᓴᑦ

ᑮᓇᐅᔾᔭᒃᓵᑦ 1,083,000  1,124,198 62%

ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᑮᓇᐅᔾᔭᒃᓵᑦ -  3,971 0%

ᐊᐅᓪᓚᕈᑏᑦ ᐃᖏᕐᕋᔾᔪᑏᓪᓗ 185,000  45,984 3%

ᓱᓇᒃᑯᑖᑦ ᐊᑐᖅᑕᐅᓲᓪᓗ  185,000  108,016 6%

ᓂᐅᕕᐊᒥᓃᑦ ᐱᔨᑦᑎᕋᕈᑏᑦ 65,000  51,940 3%

ᐃᒡᓗᑉ ᐊᐅᓚᑎᑕᐅᓂᖏᑦ 15,000 - 0%

ᑳᑐᓐᕌᒃᑦᑕᐅᓯᒪᔪᑦ ᐱᔨᑦᑎᕋᕈᑏᑦ  225,000  175,763 10%

ᐊᑭᓂᖅᑕᐅᔭᕆᐊᖃᓖᑦ ᐊᑭᓕᐅᑏᓪᓗ 5,000  11,383 1%

ᐊᓯᖏᑦ ᐊᑭᓕᒃᓴᑦ -  18,005 1%

ᐊᑦᑐᕋᒃᓴᑦ ᐱᖁᑏᑦ  19,000  25,690 1%

ᖃᕋᓴᐅᔭᐃᑦ ᖃᕋᓴᐅᔭᕐᓅᖅᑕᐅᓲᓪᓗ 20,000  5,280 0%

ᑕᒪᐃᓐᓂ $1,802,000 1,570,230 87%

ᐊᒥᐊᒃᑯᖏᑦ 231,770 13%


